
დოხ პიეტრო ავიტაბილე 

შოა 
(XVII ს.) 

«(მე(ცწპნიმრებე) 49 77



საქართველოს სსრ მეცნიერებათა აკადემია 

ივ. ჯავახიშვილის სახელობის ისტორიის, არქეოლობიისა და 

ეთნოგრაფიის ინსტიტუტი 

ლონ პიმტრო ავიტაბილე 

სნხბებI საქარწპეCMზე 
(XVII საუკუნე) 

შესავალი,» თარგმანი და კომენტარები 

ბეჟან გიორგაძისა 

  

გამომცემლობა „მეცნიერება“ 

თბილისი 

1977



9 (C41) 

9 (47.922) (001) -L 90 (45) 

ავ 24 

იტალიელი მისიონერის პიეტრო ავიტაბილეს რე- 

ლაციონი XVII საუკუნის საქრთგელოს პოლიტი- 
კურ-ეკონომიურ ცხოვრებას ეხება, მასში შემონა- 

ხულია მნიშვნელოვანი ცნობები ქართველების თაე- 

დაცვითს ბრძოლებზე ირანის აგრესიის წინააღმდეგ, 

თეიმურაზ მეფის პოლიტიკურ ორიენტაციაზე, ად- 

გილობრივ სასულიერო და საერო პირთა ცხოვრე- 

ბის შესახებ. 

შესავალი 

XVII ს. იტალიელი მისიონერის დონ პიეტრო ავიტაბილეს რე– 
ლაციონი საქართველოს შესახებ პირველად ქვეყნდება. იგი ავ- 
ტორს წერილებად გაუგზავნია საქართველოდან და ალეპოდან პრო- 
პაგანდა ფიდესათვის! რომში. რელაციონი ლათინურ და იტალიურ 
ენებზეა დაწერილი, დაცულია ვატიკანის არქივში, საიდანაც მიქელ 
თამარაშვილმა! მისი გამოქვეყნების მიზნით .გადმოიწერა. 

წერილები შეიცავს დღიურ ანგარიშებს სამისიონერო საქმი- 
ანობაზე. მასში ბუნებრივად აისახა ყოველდღიური ცხოვრება არა 
მარტო ახლად ჩამოსული მისიონერებისა, არამედ საქართველოს 

ოფითი სინამდვილის მიუდგომელი და შეუფერადებელი სურა- 

თიც. 
კ კ სომის პაპის ურბანო VIII2 მიერ წარმოგზავნილი მისიონერის 

მიზანი იყო ქართველი ხალხის გაკათოლიკება და სარწმუნოებრი- 
ვად რომის ეკლესიისადმი დამორჩილება. 

პირველ ხანებში მისიონერები დიდ სიძნელეებს წააწყდნენ ––- 
ქვეყანაში შექმნილმა არახელსაყრელმა პოლიტიკურმა ვითარებამ 
ხელი შეუშალა, სამისიონერო საქმიანობა სასურველ შედეგამდე 
მიეყვანათ. მათი ყველაზე დიდი მეტოქენი ისევ ბერძნები აღმოჩნ- 
დნენ, რომლებიც ადგილობრივი მეფე-მთავრებისაგან მოითხოვდ- 
ნენ კათოლიკე მისიონერთა განდევნას საქართველოდან. მართლმა– 
დიდებელმა ბერძნებმა მიზანს ვერ მიაღწიეს, რადგან მისიონერე- 

შ კათოლიკური სარწმუნოების გამავრცელებელი კონგრეგაცია, რომელიც 

აღმოსავლეთის ხალხისათვის იყო დანიშნული, 

! საქრთველოს ისტორიის, განსაკუთრებით ქართული საეკლესიო ისტორი–- 
ის თვალსაჩინო მკვლევარი. 

ღა ფრანგულ ენებზე. 
2 ურბანო VIII პაპობისას (XVII სე) საქართველოში გაცხოველებული სა–- 

მისიონერო მოღვაწეობა მიმდინარეობდა. პაპი აქტიურად მონაწილეობდა რელი- 
გიურ-პოლიტიკურ საქმიანობაში და ქართეელ მეფე-მთავრებთან თავის ურთი- 
ერთობას კათოლიკური სარწმუნოების გავრცელების საწინდრად თვლიდა. 

ბი და გაკათ,თოლიკებული ქართველები პრინციპულ საკითხებში მე- 

ფე-მთავართა მფარველობით სარგებლობდნენ. 

·სულ ცოტა ხანში მისიონერთა პროპაგანდა იმდენა-„დ ღრმად 

შეიჭრა ქართველი საზოგადოების მაღალ ფენებში, რომ კათოლე- 

კობა აღიარეს არა მარტო მეფე-მთავრებმა, არამედ თავადაზნაუ- 
რობამ, თვით კათალიკოსმა და ეპისკოპოსებმაც. 

მისიონერების წარმატების უმთავრესი პირობა თვით მისიო- 

ხერთა უაღრესად თავდადებული შრომა და თავიანთი სარწმუნო- 

ებისადმი უანგარო სამსახური იყო. მეორე მხრივ, ქართველი ერ- 
ის მესვეურები იმედოვნებდნენ რომ ევროპის სახელმწიფოები 

თურქეთ-–ირანის აგრესიის შესაჩერებლად გადამწყვეტ ზომებს 
მიიღებდნენ, რის შედეგადაც საქართველო განთავისუფლდებოდა 

მოძალებულ მაჰმადიანთა ძალმომრეობისაგან, მათი შავბნელი და 

მსახვრალი ბატონობისაგან. 

ქართველ პოლიტიკოსებს სახელმწიფოებრივი აღორძინების 

ერთადერთ რეალურ გზად ევროპასთან დაკავშირება ეჩვენებოდათ. 

ევროპის მოწინავე საზოგადოებრივი ცხოვრების ცხოველმყოფელი 

გავლენის შედეგად ქვეყნის კულტურულ დაწინაურებას დასაბამი 
მიეცემოდა. ამიტომ ისინი ნებაკოფლობით უერთდებოდნენ რო- 

მის ეკლესიას მისიონერთა მეშვეობით და მას მორჩილებას უცხა- 

დებდნენ. ქართველმა მესვეურებმა კარგად იცოდნენ, რომ რომის 
პაპს XVII ს. მანძილზე შენარჩუნებული ჰქონდა მორალურ-პოლი- 

ტიკური უფლებები, გავლენა მოეხდინა ევროპის სახელმწიფოთა 

დიდ ნაწილზე და სასურველი მიმართულებით აემოძრავებინა მათი 

პოტენციური ძალები, განსაკუთრებით თურქეთის აგრესიის ასალა- 

გმავად. ეს ის პერიოდი იყო, როცა ევროპისა და ზოგი ახიური სა- 
ხელმწიფოს გაერთიანებული ანტიოსმალური კოალიცია ყალიბდე- 
ბოდა და ქართველებიც მხურვალე მონაწილეობას იღებდნენ მას- 

ში. ესპანეთიდან პოლონეთამდე გაცხოველებული საომარი მზადე– 

ბა იყო. საბრძოლო გეგმით ქრისტიანთა ჯარი სამ ჯგუფად იყო- 

ფოდა: 1) გერმანია, პოლონეთი, უნგრეთი; 2) იტალია და ესპანეთი; 

ვ) საფრანგეთი. დასავლეთის სახელმწიფოების აღნიშნული ჯარი 

ზღვითა ღა ხმელეთით ოსმალეთისაკენ უნდა დაძრულიყო. მას შე- 
უერთდებოდნენ პერეკოპისა და კაფას კაზაკები, რომლებიც ხში- 

რად ესხმოდნენ თავს ოსმალებს და არბევდნენ შავი ზღვისპირეთში 

მათს სამფლობელოებს. ამავე დროს აჯანყება თურქების მიერ 

დაპყრობილ ქრისტიანულ ქვეყნებშიც მზადდებოდა. მზვერავები 
ომის ორგანიზატორებს ოსმალეთის დასუსტების ამბებს აწვდიდ- 

ნენ, რაც გამოწვეული იყო შინაური არეულობით, ცუდი ფინანსუ–- 
რი მდგომარეობით და ირანთან გამუდმებული ომებით. ოსმალეთ- 
ზე ლაშქრობის ორგანიზატორები დიდ იმედს ამყარებდნენ ოს- 

მალთა უღელქვეშ მყოფ ქრისტიანებზე. ირანმაც ხუთი თუ ექვსი 
ელჩობა გააგზავნა პაპთან, ესპანეთისა და საფრანგეთის მეფეებთან, 

და ატყობინებდა ოსმალეთზე თავდასხმის გადაწყვეტილებას; და- 

ხმარების შემთხვევაში კი პალესტინისა და, განსაკუთრებით, იე- 

რუსალიმის დაბრუნებას ჰპირდებოდა). | 
აი, ასეთი საომარი მზადების პერიოდში გამოემგზავრნენ იტა- 

ლიელი მისიონერები საქართველოში. 

პიეტრო დელა ვალეს? მიერ პაპი ურბანო VIII-დმი წარდგე- 
ნილ მოხსენებაში, რომელშიც პოლიტიკური მოტივებია ხაზგასმუ- 

ლი, აღძრულია საკითხი საქართველოში მისიონის გახსნის შესახებ. 
მისი აზრით, პოლონეთ-ოსმალეთის ბრძოლის პირობებში საქართ- 

ველოს განწყობილება-მოკავშირეობას დიდი მნიშვნელობა ეძლე- 

ოდა. 
ამ მოხსენების საფუძველზე პროპაგანდა ფიდეს კრებამ 1626 წ. 

დაადგინა საქართველოში მისიონერთა გაგხავნა პიეტრო დელა 

ვალეს უშუალო მონაწილეობითვე გადაწყდა, თეათინელთა5§ ორდე- 

წის წევრებისათვის ჩაებარებინათ ახალი მისიონი სამისიონერო 
მოღვაწეობისათვის სათანდო კანდიდატების შერჩევის შემდეგ, 

ავიტაბილეს წარდგენით, გამოყვეს ხუთი თეათინელი. დელა ვალეს 
რჩევით, მისიონერები ორ ჯგუფად გაიყვნენ: 1) პიეტრო ავიტაბი- 

ლე, ფრანჩესკო დ” აპრილე და ჯაკომო სტეფანი; 2) ჩელსო ფილი- 

მეო და ბატისტა კარაჩოლი. ისინი, დელ ვალესაგან სათანადო ინს- 

ტრუჭციით აღჭურვილნი, 23 ივლისს საქართველოსაკენ გამოისტუმ- 
რეს. მათ საქართველოს მეფე-მთავრებთან წერილებიც მოჰქონ- 
დათ. მესინაშიზ მისიონერები შეხვდნენ მეფე თეიმურაზ I-ის ელჩს, 
ევროპულ წყაროებში ირბახად წოდებულ ნიკიფორე ირუბაქიძე-ჩო- 

ლოყაშვილს, რომელიც რომში მიდიოდა. მისიონერები ეახლნენ 
საფრანგეთის ელჩს კონსტანტინეპოლში. ელჩი მათ მგზავრობის 

გაგრძელებაში დაეხმარა და იქ მყოფი დიდი მოურავი გააცნო; 
გ. სააკაძე თანაგრძნობით მიეგება მისიონერებს. 

ე ჩგVII6IL, LC ნ6ჯC )|იანისჩ. 
4 რომაელი მოგზაური, რომლის ინიციატივით დაარსდა პროპაგანდა ფიდე. 

მისი მონოგრაფიები საგულისხმო ცნობებს შეიცავენ საქართველოს შესახებ. 
- 
ე თეათის საბელობის მოწესე მისიონერები, 

ნ ნავსადგური კუნძულ სიცილიაზე.



მრავალი დაბრკოლების შემდეგ, 1626 წ. 4 ივლისს, პირველი 

თეათინელები: პიეტრო ავიტაბილე და ჯაკომო სტეფანი, გორში 

ჩავიდნენ, ეახლნენ თეიმურაზ მეფეს და პაპის წერილი გადასცეს. 

რამდენიმე დღის შემდეგ მისიონერებს პატარა საცხოვრებელი სახ- 
ლი და ეკლესია მისცეს. ისინი გულმოდგინედ შეუდგნენ ქართული 
ენის შესწავლას. მკურნალობდნენ რა მეფის ოჯახსა და მოსახლეო– 

ბას, მალე დაუახლოვდნენ მათ. თეიმურაზ მეფე თავისი ელჩის, ირუ- 
ბაქიძე-ჩოლოყაშვილის ევროპიდან ღაბრუნებას უცდიდა. 

1631 წ. 12 მაისს გორში მოვიდნენ არქანჯელო ლამბერტი და 

ჯუზეპე ჯუდიჩე. მისიონერებმა მეფეს პაპისა და პროპაგანდის წე- 
რილები და საჩუქრები გადასსცეის და გორში დაბინავდნენ. ერთი 
წლის შემდეგ, 1632 წ. 7 ივლისს, პიეტრო ავიტაბილე რომიდან მე- 

ორედ ჩამოვიდა საქართველოში. თან ახლდა ექვსი თეათინელი: ჯე– 

რონიმე კარაფა, კრისტოფორო კასტელი. ჯუსტო პრატო, ანტონიო 

ჯარდინა, სერაფინო ფილინჯერი და ორი მორჩილი ძმა, --- გაეტა- 

ნო კორლიტო და მეტეო ფლორინო. 

1633 წ. ლამბერტი და ჯუდიჩე? სამოღვაწეოდ სამეგრელოში გა- 

დავიდნენ; 1634 წ. გურიაში დაბინავდნენ კასტელი, ჯარდინა და 
კლაუდიო, ავიტაბილე და ჯუსტო პრატო კი გორში დარჩენილან. 

1635 წ. ავიტაბილე ალეპოში გაემგზავრა. ამავე ხანებში გორში მო– 

ვიდნენ მაჯო და გალანო, რომლებიც შემდეგ დასავლეთ საქართვე- 

ლოში გადასულან. ლამბერტიმ და ჯუდიჩემ ჩაუყარეს საფუძველი 

სამეგრელოს მისიონს, კასტელიმ და ჯარდინამ კი გურიის მისიონს. 

ჯარდინას სიკვდილის შემდეგ სამეგრელოდან ახლად დაბრუნებუ- 

ლი ავიტაბილე, მაჯო და ჯილბერტი მოვიდნენ გურიაში. პროპა- 

განდის კონგრეგაციის ბრძანებით, ავიტაბილე გოაში (ინდოეთში) 

წავიდა. 
დონ პიეტრო ავიტაბილეს მოხსენებანი, რომელსაც ის პროპა- 

განდა ფიდეს კონგრეგაციას უგზავნიდა 1627 წლიდან 1638 წლამ- 
დე. ისტორიული ღირებულების წყაროა ქართლის, იმერეთ-გური- 

ისა და სამეგრელოს პოლიტიკური და სოციალურ-ეკონომიური ვი– 

თარების გასათვალისწინებლად XVII ს. პირველ მესამედში. 

ზიქელ თამარაშვილმა თავის შრომებში გამოიყენა .პიეტრო ავი- 
ტაბილეს რელაციონის ზოგიერთი ადგილი, მაგრამ ხელნაწერის 

სრული ტექსტი, რომელიც ვატიკანის არქივში მოიძია, არ გამოუ- 

ცია დოკუმენტურ მასალათა საფუძველზე მიქელ თამარაშვილს 

7 ი. დონ ჯუზეპე ჯუდიჩე, წერილები საქართველოზე, თბ., 1964.



განხრახული ჰქონდა საეკლესიო ისტორიის გამოქვეყნების შემდეგ 
საქართველოს პოლიტიკური ისტორიის დაწერა, მაგრამ მისმა უდ- 
როო დაღუპვამ ჩაშალა ეს დიდად მნიშვნელოვანი გეგმა. ამჟამად 
მთელი მისი პირადი არქივის მასალა ჩვენს მიერ დამუშავებული და 

შეძლებისამებრ წესრიგშია მოყვანილი. 
დონ პიეტრო ავიტაბილე მეფე თეიმურაზთან დაახლოებული 

პირი იყო. კარგად იცნობდა შაჰ-აბასის მთავარსარდლის ალა- 

ვერდი-ხანის შვილს დაუდ-ხან უნდილაიძეს. განჯის ბეგლარბეგს. 
როცა ეს უკანასკნელი შაჰ-სეფის რისხვას გამოექცა, საქართვე- 

ლოში თეიმურაზს თავი შეაფარა და მასთან შეთანხმებით შაჰის წი- 
ნააღმდეგ აჯანყებაში მონაწილეობდა. დონ პიეტრო ავიტაბილე და- 
უდ-ხანს თან ახლდა და მისი მფარველობით სარგებლობდა. დაუდ- 
ხანი მისიონერებთან მეგობრობდა, გორის კათოლიკე ეკლესიაში მი- 

სიონერების წირვას ხშირად ესწრებოდა და ამხნევებდა პატრებს. 
მისიონერები საცხოვრებელ სახლში დაუდ-ხანმა საიდუმლო 

თათბირი მოაწყო თურქეთის ელჩთან, რომელიც საგანგებოდ იყო 

დაბარებული, რათა მას მოლაპარაკებოდა თურქეთის საომარ ოპე- 

რაციებზე ირანის წინააღმდეგ, რომელშიაც თვითონაც აქტიურ მო- 

ნაწილეობას მიიღებდა ქართველ ჯართან ერთად. 
აღნიშნული ამბების თვითმხილველი მისიონერი, დონ პიეტრო 

ავიტაბილე, თავის შრომაში აგვიწერს საქართველოს პოლიტიკურ 

გთარებას, განსაკუთრებით კი სამისიონერო საკითხებს განიხილავს. 
ავიტაბილე კრიტიკულად აფასებს და შენიშვნებს ურთავს ქარ- 

თველ მართლმადიდებელ საეკლესიო პირთა ღვთისმსახურების 
შესრულების არამართებულ წესებს და შესწორებები შეაქვს ტი- 

პიკონის ზოგიერთ ადგილას, რომელიც ნათლობის ცერემონიალის 

შესრულებას შეეხება. ქართულ ხელნაწერ საეკლესიო ტექსტში შე- 
უმჩნევია უზუსტობანი და ადგილობრივ მღვდლებთან შეთანხმებით 
მასში ჩაურთავს იმ შემთხვევისათვის დამახასიათებელი გამოთქმე– 
ბი, ურომლისოდაც, მისი აზრით, ძალადაკარგულად ჩაითვლებოდა 
ღვთისადმი მიმართული ლოცვები. 

ავიტაბილეს სწორი დაკვირვებანი ნათლად წარმოგვიდგენენ 

ქართველი სამღვდელოების ჩამორჩენილობას ღვთისმეტყველების 
საკითხებში. იგი მათს მორალურ დაკნინებას დაუნდობელი სიმკაც- 
რით გმობს. ხალხის თვალში ქართული ეკლესიის ავტორიტეტის და- 
ცემას უღირსი ღმერთმსახურების ცოდვილი ყოფაქცევით ხსნის, 
რადგან მათში გავრცელებული ყოფილა გამომძალველობა და სი- 
ხარბე, უნიათობა და გაუმაძღრობა, შეუბრალებლობა და ცრუმორ- 

წმუნოება, რომელიც ხელის შემწყობი გამხდარა საერთოდ ხალხ- 

ში რწმენის დაკარგვისა. ქართველ საეკლესიო პირთა მომხვეჭველო- 
ბა და სხვა მანკიერებანი კარგ ნიადაგს ქმნიდნენ კათოლიკობის და- 
ნერგვისათვის. 

რაც პიეტრო ავიტაბილეს დაკვირვებებს შემოუნახავს ქართუ- 
ლი ეკლესიისა და საერთოდ მართლმადიდებლური სარწმუნოების 
გარშემო, უდავოდ საყურადღებოა XVII ს. ქართული საზოგადო- 

ებრივ-კულტურული დონის შესასწავლად, რადგან საუკუნეთა მან- 

ძილზე ქართული ეკლესია მუდამ იყო ერის ზნეობრივი სახის გა- 

მოხატულება; საკვირველი როდია, რომ თავისუფლებადაკარგულ 

საქართველოში საკულტო მსახურთა ყოფა-ქცევაში ურიგო მაჩვე- 
ნებლები ჭარბობენ. 

ავტორს განსაკუთრებული ყურადღება მიუქცევია ქართულ სი- 

ნამდვილეში გავრცელებული მავნე მოვლენისათვის, რომელიც აუ- 
ნაზღაურებელ ზიანს აყენებდა ერს და მასს გადაშენებას უქადდა. 

ეს იყო ტყვეთა ტაცება და გაყიდვა. დონ პიეტრომ მიზნად დაისა- 
ხა, ხალხის სასიკეთოდ პრაქტიკული ნაბიჯები გადაედგა და ქარ- 

თველი ტყვეების თურქებზე გაყიდვის საწინააღმდეგო ღონისძიება 

გაეტარებინა. ამ მიზნით მან მიმართა ერის მოწინავე წრეებს და 

ეროვნული შეგნებისაკენ მოუწოდა. 

ჩვენი ერის ცხოვრებაში ეს ის პერიოდია, როცა მაჰმადიანუ– 
რი მორალი უკვე ღრმად შეჭრილია ქართველი საზოგადოების მა- 
ღალ ფენებში და თავისი მსახვრალი გავლენა მოუხდენია. მისიო- 

ნერი ავიტაბილე მრავალი მაგალითით გვისურათებს ეკონომიურ 
სიდუხჭირესთან ერთად ქართველი ხალხის ერთი ნაწილის ზნეობ- 

რივად დაქვეითების მომენტებს და ცდილობს რამდენადაც შეუძ- 

ლია შეებრძოლოს მას. ამ კეთილშობილურ საქმეში იგი ქართვე- 

ლი ერის მოწინავე პირებს ამხნევებდა. პრაქტიკულად პიეტრო ავი- 

ტაბილე, კათოლიკობის ქადაგებასთან ერთად, თავისი მისეონერების 

შემწეობით სამკურნალო დახმარებას უწევდა მოსახლეობას, ეწე- 

ოდა აღმზრდელობით მოღვაწეობას, რითაც მრავალი არსება და- 

იხსნა თურქ-ირანელთა ხელიდან. 

ავიტაბილეს მიერ აღწერილი სოციალურ-პოლიტიკური ვითა- 

რება 1626--1638 წლებს მოიცავს, როცა აღმოსავლეთ საქართველო 

ირანის გავლენის ქვეშ იყო, ხოლო დასავლეთ საქართველო ოსმა- 

ლეთის ბატონობის უღელს ატარებდა. 

ჩვენ მისგან ვიცით შაჰ-სეფისზ მიერ იმამ-ყული-ხანისს, შირა- 

ზის ბეგლარბეგის, ალავერდი-ხანის შვილის ცოლშვილიანად ამო- 

წყვეტის ამბავი; იმამ-ყული-ხანისს ძმის, დაუდ-ხანი, პატრიო- 
ტული ღვაწლის შესახებ: იგი თეიმურაზ მეფესთან ერთად სათავე- 

ში ჩაუდგა აჯანყებას ირანის წინააღმდეგ. სიმონ-ხანის, როსტომ- 
ხანისა და თეიმურაზ მეფის შესახებ ამბები მოთხრობილია უშუა- 

ლო დაკვირვებისა და ცხოვრების ღრმა „ცოდნის საფუძველზე. ამ- 

რიგად, დონ პიეტრო ავიტაბილეს რელაციონი სანდო წყაროა და 

ისეთ ახალ ცნობებს შეიცავს, რომელიც სხვა მემატიანეებს გამორ- 
ჩენიათ. 

პიეტრო ავიტაბილე მომსწრე და მნახველი: არანის სახელ- 

მწიფოს მაღალი თანამდებობის მქოსე ორი ძმის –- უნდილაიძე- 

ების დაუდ-ხანისა და იმამ-ყული-ხანის. მისი ცნობა იმამ- 

ყული-ხანის მიერ მოწყობილ შეთქმულებაზხე შაჰ-სეფის წინააღ- 

მდეგ, როგორც ჩანს, იმ ხანობას საიდუმლოებას აღარ წარმოად- 

გენდა არავისთვის. საქართველოდან შაჰ-სეფისადმი კონფიდენცია- 

ლური წერილის მიწერა უცნობი პირის მიერ აშკარას ხდის იმ გა- 

რემოებას, რომ სახელმწიფოებრივ მოვლენებში გათვითცნობიერე- 

ბის გარდა, ამ შემთხვევაში მისიონერისათვის მისახვედრი უნდა 

ყოფილიყო ის მოსალოდნელი სიახლე. რომელიც გავლენას მოახ–- 

დენდა სამისიონერო საქმეზეც. დანამდვილებით შეიძლება ითქვას, 

რომ ავიტაბილეს მოწმობით ირანელთა დიდი ნაწილი დიდ სიყვა- 

რულსა და ერთგულებას იჩენდა ორი ძმის მიმართ, რომელთაც 

თავიანთი ჭკვიანური პოლიტიკით მოსახლეობის გული მოინადირეს. 

ღალატს რომ არ მოესწრო (ისევ ქართველების მიზეზით), ადვილი 

შესაძლებელი იყო, რომ უნდილაიძეები შაჰ-სეფის არ გაამეფებდ- 
ნენ და ირანის ტახტზე მათ მიერ შერჩეული კანონიერი მშემკვიდ- 

რე –- შაჰ-აბასის პირმშო, ავიდოდა. საამისო ძალა და შესაძ- 

ლებლობა გააჩნდათ კიდელ), ვინაიდან ირანის გაერთიანებული ჯა- 

რების სარდლები იყვნენ და სხვა მაღალი რანგის სამოხელეო თა– 

ნამდებობები ეკავათ მთელი ირანის მასშტაბით. 

როგორც ავიტაბილეს წერილიდან ჩანს, იმამ-ყული-ხანისა 

და მისი ძმის დაუდ-ხანის სამხედრო--–პოლიტიკური გეგმა შაჰ- 

სეფის გადასაყენებლად მუშავდებოდა საქართველოში. ამ შეთქმუ- 

ზმ “შაჰ-აბასის შვილიშვილი, ირანის შაჰი. 

9 ალავერდი-ხანნ უნდილაიძის შვილი, შირაზისს ბეგლარბეგი და ირანის 

მთავარსარდალი, 

ლების ძაფს თეიმურაა მეფესთან მივყავართ. იმამ–ყული-ხანს, 
რომელიც უდიდეს გამარჯვებას ზეიმობდა ორმუზის!? ხელში ჩაგ- 

დებისა და ირანის სუვერენიტეტის ამ ყურეზე გავრცელების გამო, 

ბრწყინვალე მეჯლისზე მოპატიჟებული ჰყავდა როგორც ირანის გა- 

მოჩენილი პირნი, ისე ვასალებიც. მათ შორის იყო თეიმურაზ მე- 
ფეც. ამას ინგლისის სამხედრო ატაშე ჰერბერტიც „გვიდასტურებს!!. 

თეიმურაზ მეფე იმამ-ყული-ხანს ეწვია შაჰ-სეფის გვერდის აე- 

ლით. 
იმამ-ყული-ხანმა ეს საზეიმო მომენტი გამოიყენა იმისათ- 

ვის, რომ ბუნებრივად შეენიღბა თავისი მიზანი შაჰ-სეფის საწინა- 

აღმდეგოდ და საბოლოოდ ჩამოეყალიბებინა ოპერატიული სამოქ- 

მედო გეგმა თავისი პოლიტიკური მიზნის სისრულეში მოსაყვანად. 

ამ მოსაზრების დამადასტურებელია იქ მყოფი კათოლიკე მისი- 

ონერების ერთი მეტად მნიშვნელოვანი ცნობაც, რომელიც იმამ- 

ყული-ხანის რეალურ ძალაუფლებას შეეხება: ირანის ამ უდიდეს 

სარდალსა და მთელი ხელისუფლების მპყრობელს შეუძლია თავი 

შაჰად გამოაცხადოს და იმ დღესვე დაჯდეს ტახტზეო. ე. ი. იმამ- 

ყული-ხანს ჰქონდა რეალური შესაძლებლობ:, პოლიტიკური მოვ- 

ლენები სასურველი მიმართულებით წარემართა, რომ მისთვის უმ- 

თავრესად ქართველთა მეორე, დაჯგუფებას ხელი არ შეეშალა. ხოს- 

რო-მირზა (შემდეგ როსტომ მეფე) მეთაურობდა ამ დაჯგუფებას, 

რომელმაც შაჰ-სეფი ქართველთა რაზმის მეშვეობით ტახტზე 

დასვა სამეფო კარის უმრავლესობის საწინააღმდეგოდ. ამ წშემ- 

თხვევაში ხოსრო-მირზას მიზნების ენერგიული შემსრულებელი და 

სულისჩამდგმელი გიორგი სააკაძე იყო! რადგან ირანის ტახტის 

მფლობელთა სადინასტიო საკითხი მთელი სიმწვავით ისმებოდა კა- 

რის მოხელეთა შორის, ამ შემთხვევაში გამარჯვება უნდა დარჩენო- 

და იმას, ვისაც მეტი უნარი აღმოაჩნდებოდა საორგანიზაციო საქ- 

მიანობაში და მიღებულ გადაწყვეტილებას უფრო ოპერატიულად 

განახორციელებდა. 

ქაიხოსრო ბატონიშვილი, ანუ ხოსრო-მირზა, შემდეგშე როს- 

ტომ მეფე, სვიმონ მეფის ძმის დავითის (დაუდ-ხანის) „ხარჯისა- 

  

:0 ნავსადგური სპარსეთის ყურეში, რომელიც პორტუგალიელებს საზღვაო 

ბრძოლაში წაართვა იმამ-ყული-ხანმა. 

" IC ხი”, 1სიI28§5, 025CCLიLI0ი 0: VI6 –ნიჯაIგი M0იმICსV, Lიეძიი, 

1038. 
102 ი. ვახუშტი ბატონიშეილი, ცხოვრება საქართველოსი, 

გან ნაშობი, უკანონო შვილი იყო. დაუდ-ხანის ირანში ყოფნისას, 
დაახლოებით 1565 წ., ისპაანმი დაიბადა როსტომი. ირანშივე აღი- 

ზარდა მუსლიმანად. მიუხედავად ამისა, ქართული კარგად სცოდ- 

ნია და საქართველოს საქმეებშიც დიდად ჩახედული ყოფილა. რო- 

ცა გიორგი სააკაძე ირანში იყო, როსტომი ღარიბად ცხოვრობდა 
და პოლიტიკური მოვლენების ჩრდილში იდგა. გიორგის საგანგებო 

ყურადღება მიუქცევია მისთვის. რა თქმა უნდა, თავისი პოლიტი–- 
კური მიზნების გასამართლებლად, და როსტომი ირანელთა თვალ- 

ში აუმაღლებია –- საქართველოს მომავალ მეფედ გამოუცხადე- 

ბია. 
ხოსრო-მირზამ გონიერებით. და სიმამაცით თავი ისახელა 

შაჰის კარხე და დიდადაც დაწინაურდა ირანის სახელმწიფო სამსა–- 

ხურში. მალე შაჰის გვარდიის –– ყულის –– სარდალი გახდა. იგი იყო 

ირანის ყულარაღასი და ისპაანის მოურავი და დიდი გავლენა ჰქონ– 

და მთელ ირანში. ხოსრო-მირზამ ასეთი პატივი და დიდება მოიპოვა 

საქართველოს წინააღმდეგ ბრძოლაში, კერძოდ მარაბდის ომში, სა- 

დაც მან სამშობლოსათვის თავდადებულ ქართველებს სამკვდრო-სა- 

Lსიცოცხლო ბრძოლა გაუმართა ირანელ ჯართან ერთად და თავი ისა- 

ხელა, როგორც შაჰის ერთგულმა მონამ. ასეთი დამსახურებისათვის 

მან ჯილდოდ მიიღო ისპაანის მოურაობა. შაჰ-აბასის გარდაცვალე- 

ბისთანავე მთელი ირანის სახელმწიფოებრივი საქმიანობა ხოსრო- 

მირზას განკარგულებაში გადავიდა. როსტომმა უმაღლესი უფლება 
გამოიყენა იმისათვის, რომ სპარსეთის ტახტზე დაესვა შაჰ-აბასის 
შვილიშვილი სეფი-მირზა და არა შაჰ-აბასის პირმშო, რომელი, იმ- 

ამ-ყული-ხანის სასახლეში «ზრდებოდა. ირანში მყოფ ქართველ და 

ირანელ დიდმოხელეებსს სწორედ ამ უკანასკნელის გამეფება 

სწადდათ, მაგრამ როსტომმა მათ აჯობა. მიუხედავად იმისა რომ 
იმამ-ყული-ხანის დაჯგუფებას უფრო მეტი მომხრე ჰყავდა, მაინც 
ვერ შეძლო თავისი პრეტენზიების განხორციელება. მით უმეტეს, 

რომ როსტომის დასმული შაჰ-სეფი ხალხს არ უყვარდა და მისი 
წინააღმდეგი იყო მოხელეთა და ჯარის დიდი ნაწილი. შაჰ-სეფი 

ქართველად იყო ცნობილი და იმ დროს მისი დედა, შალიკა»შვილის 
ქალიც, ჯერ ცოცხალი და გავლენიანი პიროვნება იყო, სახელმწი- 

ფო მოხელეთა უმეტესობამ არ მოისურვა მისი გამეფება და სასახ- 

ლის კარზე შეთქმულებაც მოაწყვეს, მაგრამ როსტომმა შაჰის გვარ- 

რდიაში შემავალი ქართველი მეომრების დახმარებით აჯანყება ჩა– 

აქრო და ირანის ტახტზე დასვა სეფი-მირზა შაჰ-სეფის სახელით. 

ამიერიდან როსტომი უფრო სახელოვანი და გავლენიანი პიროე- 

ნება გახდა მთელ ირანში და ახალგაზრდა ქართველი შაჰ-სეფი მი- 

სი გავლენის ქვეშ მოექცა. შაჰმა როსტომი საჩუქრებით აავსო. მან 
იმდენად დიდი ავტორიტეტი მოიპოვა შაპის კარზე, რომ უიმისოდ 

არც ერთი მნიშვნელოვანი სახელმწიფოებრივი საკითხი არ გადაწყ- 

დებოდა). შაჰი მას მამას უწოდებდა, ისევე როგორც) მისი პაპა, შაჰ- 

აბასი, მამას უწოდებდა ალავერდი-ხან უნდილაიძეს. რომელიც მთე- 

ლი ირანის ჯარების მთავარსარდალი და შირაზის ბეგლარბეგი იყო. 
აი, ასეთი პიროვნება ჰყავდა შაჰ-სეფის თავის მარჯვენა ხე- 

ლად და მთელ თავის სახელმწიფოებრივ იმედებს მასზე ამყარებ- 

და, თუმცა ქართველთა მეორე მძლავრი დაჯგუფება იმამ-ყული-ხა- 

ნის მეთაურობით მოსვენებას უკარგავდა. შაჰ-სეფიი ვერაფერი 

მოუხერხა თავის მოწინააღმდეგეს, ხოლო, როცა საქართველოდან 

ღალატის ცნობა მიიღო, იმამ-ყული-ხანი განუკითხავად („ოლშვი- 

ლიანად ამოაწყვეტინა. მის ძმას, ღაუდ-ხანსაც, ასეთივე ბედი ეწე- 

ოდა, ირანში რომ დარჩენილიყო, მაგრამ ერთგულმა ხალხმა სა- 

სიკვდილო განაჩენი საიდუმლოდ შეატყობინა, რის შემდეგაც მთე- 
ლი თავისი ყაჯართა ჯარით ივრის ხეობაში (კახეთი) გადმოვიდა. 
შაჰზე შურის საგებლად ყაჯარი ნომადები კახელებს ივრის ხეო- 

ბაში ერთიანად „ააჟლეტინა. 

ავიტაბილეს ცნობით, დაუდ-ხანი თეიმურაზმა თბილისში მო- 
ურავად დანიშნა!. თეიმურაზ მეფემ და დაუდ-ხანმა რამდენჯერ- 

მე დაარბიეს და აიკლეს განჯის სახანო. შაჰმა დამსჯელი ექსპედი- 

ცია გამოგზავნა. ავიტაბილე, რომელიც სწორედ იმ მხარეში იმყო- 

ფებოდა თავის ავადმყოფ კოლეგა მისიონერთან ერთად, აღწერს 

ქართეელ მეომართა თარეშს, დახოცილ-დასახიჩრებულ მეომართა 
გვამებს, ბრძოლის საშინელ სურათებს. ასეთ უბედურ გარემოება- 

ში გზაშივე მომკვდარა ავიტაბილეს თანამგზავრი მისიონერი. 
შაჰ-სეფიმ დიდძალი ჯარი გამოგზავნა საქართველოს დასას- 

ჯელად და თეიმურაზის ტახტიდან გადასაყენებლად. 
ირანის მრავალრიცხოვანი ჯარი როსტომ-ბეგის, ე. ი. როსტომ 

სააკაძის სარდლობით 1631 წელს შემოიჭრა საქართველოში. მას 

თან მოჰყვებოდა ხოსრო-მირზა. მას შაჰისაგან დავალებული ჰქონ- 
და თეიმურაზ მეფის გადაყენება, რადგან ქართული დინასტიური 

13 გ. ჯამბურია, საქრთველოს პოლიტიკური ვითარება XVII ს. 30--90- 
იან წლებში (საქარრთველოს ისტორიის ნარკვევები, ტ. IV, თბ. 1975, გე. 312 

––313). 

” დონ პიეტრო ავიტაბილეს ცნობით, დაუღ-ხანი თბილისის მოურავად 

იყო 1630 წელს. 

უფლებით ქართლის ტახტი თეიჭურაზს დაკავებული ჰქონდა თავისი 
დედოფლის ხორეშანის (თამარი, ვარდისფერი (?) სახელით. მამა- 

კაც მემკვიდრეთა ამოწყვეტის გამო, მისი ძმის ლუარსაბის დაღუპ- 

ვის შემდეგ თამარი უნდა დაპატრონებოდა ქართლის ტახტს, მაგ- 

რა“ ქართული სამეფო კანონის ძალით ქალი არ შეიძლებოდა სა– 

მეფოს მემკვიდრედ გამოცხადებულიყო, მით უფრო, რომ ქართლის 

ტახტი პირდაპირი მემკვიდრე ცოცხალი იყო შირაზში. ეს 

იყო ხოსრო-მირზა:; სწორედ მას ენდო შაჰ-სეფი, საქარ- 

თველოს ირანისადმი შემომტკიცების საკითხი საიმედოდ მოეგ- 

ვარებინა და ქართლის ტახტზე დამჯდარიყო. როცა დაამარცხებდა, 

განდევნიდა ან მოკლავდა თეიმურაზ მეფეს, შაჰი ქართლის სამე– 
ფო ტახტზე მას ხანის ტიტულით, ე. ი. შაჰის მოადგილედ დასვამ- 

და. 

როგორც ავიტაბილე აგვიწერს, როსტომ მეფემ კათოლიკე მი- 

სიონერები არ შეავიწროვა, არამედ ყოველგვარი უპირატესობა მი- 
ანიჭქა და მათ ღმერთმსახურებასაც კი ესწრებოდა კათოლიკურ ეკ- 
'ლესიაში. ავიტაბილე, გვამცნობს, რომ როსტომ მეფე, მიუხედავად 
მისი მაჰმადიანური რწმენისა, ქრისტიანებს არაფერს ერჩოდა, პი- 
რიქით, კიდევაც სწყალობდაო. თეიმურაზთან “შედარებით, როს- 

ტომ მეფე უფრო სამართლიანია. მას თხუთმეტი წელიწადი უმსა- 
ხურია სამეფო ქალაქ ისპაანში სამართლის დარგში და დიდი გა- 

მოცდილებაც შეუძენია, 

1633 წლის 1 ოქტომბრის თარიღით დაწერილ წერილში პიეტ- 

რო ავიტაბილე კვლავ აცნობებს პროპაგანდა ფიდეს გორიდან, რომ 

როსტომ მეფეს შაჰ-სეფისაგან მიუღია ახალი ბრძანება, რომლითაც 

საქართველოს მცხოვრებთა ყოველ 30 კომლზე გამორჩეულ ერთ 

გაჟს ითხოვს ხარკად. ამის გამო ხალხი ალმფოთებულა და აჯან- 

ყებისათვის მზადება დაუწყია. 

1635 წლის 24 გიორგობისთვეს რომში გაგზავნილ წერილში 

ავიტაბილე ალეპოდან ატყობინებს პროპაგანდა ფიდეს, რომ 1634 
წლის 31 დეკემბერს გორში მოუყვანიათ ქართლის დედოფალი 

მარიამი რომელსაც სურვებია თეათინელთა ეკლესიაშე სადღე- 

სასწაულო წირვის მოსმენა; მხოლოდ წინასწარი თადარიგი დაუ- 

ჰჭერიათ, რათა მაჰმადიან ჯარისკაცებს დედოფალი არ ენახათ. ამი– 
ტომ დაუნიშნავთ საზეიმო მიღება და საეკლესიო ცერემონიალი 

საღამოს ხუთ საათზე, როცა ყველა ჯარისკაცი შიშიანობის გამო 

ყაზარმებსა და ციხე-სიმაგრეებში შელაგდებოდა, 

ასეთ სიფრთხილეს როსტოძ 2-ფ-. განკარგულებით იჩენდნენ, 
რადგან მაჰმადიან მეფეს არ შეეფერებოდა ქრისტიანი მეუღლე– 
დედოფალი ქრისტიანულ საეკლესიო ცერემონიებს დასწრებოდა 

მაშინ, როცა ისლამის ხმლით დამხობილი ქრისტიანული სახელმ- 
წიფო მაჰმადიან ხელმწიფეს ემორჩილებოდა. გასაგებია, რომ ას- 
ეთ ვითარებაში საჭირო არ იყო სამხედრო პერსონალს ყველაფე- 

რი სცოდნოდა. 

თეათინელების მისიონის პრეფექტს ფრიად განათლებულ დონ 
პიეტრო ავიტაბილეს შემჩნეული აქვს არა ერთი წვრილმანი, რომ- 
ლებიც მეტად თვალსაჩინოდ გვიხატავს თავის თანამედროვე არა 
თარტო ქართლის ცხოვრებას. მაგალითად, მარიამ დედოფალი დი- 

დის მონდომებით ცდილობდა მაჰმადიანობამი გაზრდილი თავისი 
მეუღლე როსტომ მეფე ქრისტიანულ რჯულზე დაებრუნებინა. თუ 

ეს ვერ შეძლო, ყოველ შემთხვევაში, როსტომ მეფე ანგარიშს უწ- 

ევდა ქართულ საზოგადოებას და აშკარად არ ეწინააღმდეგებოდა 
ქრისტიანული ეკლესიის საქმიანობას. პირიქით, დაზიანებული ტაძ- 
რები შეაკეთებინა, ხელს უწყობდა და მფარველობდა ქრისტიანებს. 
იგი მარიამ დედოფლის პატივსაცემად სჩადიოდა ყოველივე ამას. 

პიეტრო ავიტაბილე წერს, რომ როსტომ მეფე მარიამ დედოფალ- 
თან პირჯვარს იწერდა, მაგრამ. არსებითად მაჰმადიანობდა. ჩვენ- 

დამი (ე. ი. მისიონერებისადმი) დიდი სიმპათიით იყო განწყობილიო, 
ბევრჯერ ჩვენს დოქტრინას ეთანხმებოდა და ასეთი კეთილი განწ- 
ყობილება დიდ ხანს რომ გაგრძელებულიყო, უსათუოდ ჩვენს სარ- 
წმუნოებაში მოვაქცევდით. საამისო ნიშნები მან არა ერთხელ გა- 
მოამჟღავნა. მისიონერები ქართლიდან რომ არ წასულიყვნენ ეს 

აუცილებლად მოხდებოდაო –- მიამიტად სჯეროდა ავიტაბილეს. 
პიეტრო ავიტაბილეს ცნობების ეს დეტალი მაჩვენებელია ქარ- 

თული საზოგადოების სიმტკიცისა. მას კვლავ შესწევდა უნარი ირა- 

ნისაგან დაპყრობილ სამშობლოში შეენარჩუნებინა თავისი ეროვ- 
ნული სახე და კულტურა, რომელიც პატივისცემასა და მოწი- 

წებას აღუძრავდა თვით იმ გაველურებულ, დამანგრეველ ძალას, 
საქართველოს მოსასპობად რომ შემოსულიყო. 

მარიამ დედოფალმა ადრე კატეგორიული უარი /განაცხადა 
როსტომთან შეუღლებაზე იმის გამო, რომ იგი მაჰმადიანი იყო. 

მიუხედავად იმისა, რომ მარიამი თავისი თანხმობის გარეშე გა- 

ათხოვეს და საეკლესიო პირებმა ქრისტიანული ქორწინების ინსცე- 

ნირება მოუწყვეს: როსტომს ეკლესიაში თავი დაბანეს ვითომდა. 

ქრისტიანად კურთხევის ცერემონიალის შესასრულებლად, მა- 

რიამი მაინც არ ენდობოდა მომავალი ქმრის ღრძო გულს. 
როგორც კი ხელსაყრელი გარემოება მიეცემოდა მარიამს მოვ- 

ლენების სასურველი მიმართულებით წარმართვისათვის დედო- 
ფალი აქტიურად მოქმედებდა. მან ახლაც ისარგებლა წელსაყრე– 
ლი მომენტით და ეროვნული კულტურის სფეროში დიდი საქმი- 

ანობა გააჩაღა, ამ დროის ქართლში რაც გაკეთებულა ეროვნუ- 
ლი კულტურის დარგების გამოცოცხლების ხაზით, ყველაფერი მა- 
რიამ დედოფლის უნარით და გულისწადილითაა შესრულებული. 
როსტომ მეფე არ ერეოდა ქართველობის და საერთოდ ქრისტია- 

ნების საქმიანობაში, თუმც ხელს უწყობდა ნებაყოფლობით მაჰ- 
მადიანობაზე მათს გადასვლასაც. 

1638 წლის 16 სექტემბრით დათარიღებულ წერილში, რომე– 
ლიც კვლავ ალეპოდანაა გაგზავნილი, პიეტრო ავიტაბილე პროპა- 

განდა ფიდეს სამდივნოს აცნობებს ერთ საინტერესო ფაქტს: 16 

წლის გორელი ქართველი ყმაწვილი ნასყიდა ლოპომანი, რომელ– 
საც ქართულის გარდა სომხური, თურქული და იტალიური ენები 
კარგად სცოდნია, პატრებს ემსახურებოდა კათოლიკურ ეკლესია- 
ში და იმდენად მოხიბლულა მათი ბერული ცხოვრებით, რომ ცგა- 

დაუწყვეტია გაკათოლიკება და ბერად შედგომა. თუმც მას უკვე 
საცოლედ დანიშნული ჰყოლია მშვენიერი გოგონა, მაგრამ ქალის 
მამისათვის შეუთვლია: ქალი სხვაზე გაეთხოვებინა, რადგან საღ- 

მთო მოწოდებას მინდა ვემსახუროო. ქალის მამას ბევრი უხვეწნია, 
რათა ნასყიდას შეერთო მისი ქალიშვილი, მაგრამ ვერავითარმა 
თხოვნამ და მუქარამაც ვერ გაჭრა ნასყიდაზე. მაშინ ქალის მამამ 
მიმართა გორელ სომხებს და წააქეზა იმ საბაბით, რომ თუ დღეს 

ქართველი გააკათოლიკეს პატრებმა, ხვალ სომხებსაც იმასვე, და– 
მართებენო. ამ მოწოდებაზე სომხებმა მოიყარეს თავი, პატრების 

სახლიდან ძალით გამოიყვანეს ნასყიდა და ცემა-ტყეპით მიიყვა- 
ხეს გორის ციხის მაჰმადიი-ნ “უფროსთან. მასთან რომ ვერაფერი 
გააწყვეს, წაიყვანეს თბილისში, დაასმინეს არა მარტო კათალიკოს- 

თა. არამედ თვით როსტომ მეფესთანაც და მოითხოვეს მისი სიკ–- 

გდილით დასჯა. ვიდრე საქმე გადაწყდებოდა, მას ბევრი შეურაცხ- 

ყოფა მიაყენეს გაბრახებულმა მომჩივრებმა. ნასყიდას მიუჩინეს 

ერთი მართლმადიდებელი მღვდელი, რომელიც უსაყვედურებდა მას 
აზტვეყნიური ცხოვრების დატოვებას და მონახვნად შედგომას: მე 
თვითონ ძალიან ვნანობ უცოლშვილობას და გირჩევ შენს მშშვენიე- 
ერ დანიმნულს თავს ნუ დაანებებო, ლოპომანმა მის ლაპარაკს ყუ- 

რადღება არ მიაქცია და ყოველი შეურაცხყოფა სულგრძელად აი- 
ტახა. 

მეორე დღეს ნასყიდა ლოპომანის გასამართლება მოეწყო, რო- 
მელსაც კათალიკოსთან ერთად ქართველი ეპისკოპოსი და როს- 

ტომ მეფეც დაესწრნენ. ვინც სარწმუნოებას გამოიცვლიდა და მაჰ- 

მადიანობის ნაცვლად სხვა სარწმუნოებას მიიღებდა როსტომის 
ბრძანებით, სიკვდილით უნდა დასჯილიყო. დაკითხვის შემდეგ კა- 

თალიკოსმა სიტყვა მისცა მონაზონ ნიკიფორე რობაქიძე-ჩოლო- 

ყაშვილს. იგი ჯერ როსტომ მეფეს მიუბრუნდა და მოახსენა: ეს 

ყმაწვილი სიკვდილის ღირსი არ არის რადგან სარწმუნოება არ 
გამოუცვლია და ირანის წინააღმდეგ არაფერი ჩაუდენია. ქართვე- 

ლებისა და კათოლიკების სარწმუნოება ერთი და იგივეა. მათ შო- 

რის განსხვავება მხოლოდ ის არის, რომ კათოლიკენი უფრო ერთ- 
გულად იცავენ ქრისტეს რწმენას. შემდეგ მიმართა კათალიკოსს: 

ყოველ დღე ჩვენი თვალით ვხედავთ, რომ ,მრავალი ქართველი 

სომხდება და უმეტესობა მაჰმადის სარწმუნოებას ღებულობს, მაშ 

მსურველებს გაკათოლიკება რაზე. უნდა ·დაე'მალოსო. ასეთი პასუხი 

და მსჯელობა დამსწრე საზოგადოებამ, ეპისკოპოსებმა და წარჩინე- 
ბულებმა დიდი კმაყოფილებით მოისმინეს. სომეხი გრიგორიანე- 

ლები და მართლმადიდებელნი გაწბილებულნი დარჩნენ, 

ნასყიდა მაშინვე გაათავისუფლეს. იგი პიეტრო ავიტაბილეს- 

თან ერთად გორში დაბრუნდა და შეუდგა ახალ მონახვნურ ცხოვ- 
რებას: ჩაიცვა მონაზვნის ანაფორა და თეათინელთა მორჩილ ძმად 

ჩაირიცხა. რადგან დიდად ნიჭიერი ყმაწვილი იყო და ყველაფერს 
სწრაფად ეუფლებოდა, პიეტრო ავიტაბილემ უმაღლესი განათ- 
ლების მისაღებად რომში წაიყვანა. 

პროპაგანდა ფიდემ ავიტაბილეს მიანდო ახალი მისიონის გა- 
ხსნა ინდოეთში. მან თავის ამხანაგად აირჩია ქართველი მონაზო- 

ნი ნასყიდა ლოპომანი, რომელსაც ამიერიდან ანდრეა ერქვა. 1639 
წ. ოქტომბერში ისინი გაემგზავრნენ ინდოეთის ქალაქ გოაში. ან– 
დრეას დიდი გულმოდგინებით დაუწყია ქადაგება ინდოეთში და 

მოკლე ხანში დიდი სახელიც მოუხვეჭია; მას წმინდა პატრს უწო- 

დებდნენ, მიუხედავად იმისა, რომ მალე გარდაიცვალა –– სულ ორი 
თუ სამი წელი იმოღვაწა –- მისი საფლავი, როგორც წმინდანისა, 

თაყვანისცემის ადგილად ქცეულა ყველასათვის. კარმელიტებისა!5 

15 კათოლიკური მოწესეობი მისიონერები საქართველოსა და ირანში. 

და ავგუსტინელების!ჩ სამონასტრო იგუმენებს შორის დიდი ცილობა 

მონხდარა, თუ რომელ მონასტერში დაეკრძალათ ანდრეა. კარმე– 

ლიტებს უცდიათ ანდრეას გვამი მოეპარათ და ამისათვის შერჩე- 

ული სამი კაციც გაუგზავნიათ, მაგრამ ავგუსტინელებსს დროხე 

თადარიგი დაუჭერიათ და ცხედარი არ დაუნებებიათ, ანდრეა ანუ 

ნასყიდა ლოპომანი დიდი ცერემონიალით მიუბარებიათ მიწისათ- 
ვის ავგგუსტინელების მონასტერში ქ. გოაში 1642 წელს. 

XVII ს. პირველი მესამედის სანიმუშოდ მოტანილი ზემოაღ- 

ნიშნული ისტორიული ხასიათის დეტალები ქართველ მემატიანეებს 
არ შენოუნახავთ, ჯერ ერთი იმიტომ, რომ ჩვენი მემატიანეები თა– 

ვიანთ მიერ აღწერილი ამბების თანამედროვენი არ იყვნენ და, მე– 
ორეც, საქართველოს ცხოვრების სრულად ამსახველი არც ერთი 

წყარო არ გააჩნდათ, რადგან მტრის ცეცხლმა მთანთქა უამრავი 

ნაშრომი და დოკუმენტი. თუმცა ფ. გორგიჯანიძე, ბერი ეგნატა- 
შვილი, ვახუშტი ბაგრატიონი და სხვებიც როსტომ მეფესა და მა–- 

რიამ დედოფალზე ზოგადად მოგვითხრობენ დამახასიათებელ ფაქ- 

ტეზს, მაგრამ მათ აკლიათ ის დეტალები, რომლებიც პიეტრო ავი- 
ტაბილეს რელაციონმა შემოგვინახა. ამის გამოც აქ წარმოდგენი- 

ლი ცნობები ქართველი მკვლევარისათვის ფასდაუდებელ მწნიშვნე- 
ლობას ინარჩუნებს. 

ამგვარად, დონ პიეტრო ავიტაბილეს რელაციონი XVII ს. პირ- 

ველ მესამედში მომხდარ ამბებს დამატებით შუქსა ჰფენს და სხვა 
მემატიანეთაგან ჩვენთვის უკვე ცნობილ ფაქტებს ახალი შინაარ- 
სით ავსებს. 

ქვემოთ ვაქვეყნებთ დონ პიეტრო ავიტაბილეს რელაციონის 

სრულ ქართულ თარგმანს და ორიგინალის ტექსტს, 

______ექ 

16 წმ. ავგუსტინეს სახ მონაზონთა ორდენის მისიონერები საქართველოში. 

2. დონ პიეტრო ავიტაბილე



რელაციონი 

დიდად პატივცემულო და უგანათლებულესო 

ბატონო და ყოვლად ღირსეულო ჩემო პატრონო! 

1632 წლის მარტში თქვენი უგანათლებულესობისაგან ამანათი 
და წერილი მივიღე, რომელშიც იმავე წლის 12 თებერვლით და- 
თარიღებული წმინდა კონგრეგაციის პროპაგანდა ფიდეს დეკოე– 
ტი აღმოჩნდა. თქვენი წმინდა უგანათლებულესობა ეთანხმება ჩემ 
თხოვნას, რათა საქართველოში ჩემი ა ყოფნის დროს პატრ ავ- 
გუსტინელებთან ერთად შევგუებოდი ამ ხალხს, რომელიც ძველ 

კალენდარს იყენებდა. ამაზე ადრეც მიგვითითებდა და გვიბრძანებ- 

და თქვენი უგანთლებულესობა უშესანიშნავეეს წერილში. იმას 

მოგახსენებდით: უფალს არ მოეწონება ამჯერად რაიმე ნიშნის გა– 

მომჟღავნება რომლითაც შესაძლებელი იქნება ვივარაუდოთ ამ 
ხალხის მოქცევა კათოლიკური სარწმუნოების ჭეშმარიტ მცნებაზე, 
ვინაიდან ეს ქვეყანა უკვე აღარ არის ქრისტიანი მეფეების მფლო- 

ბელობაში, არამედ შაჰის დომენია. განდევნილია ქრისტიანი ხელმ- 

წიფე და მის ადგილზე მაჰმადიანი ზის; თუმცა იგი ქრისტიანების 

შვილია და პირდაპირი შთამომავალია ქართლის უძველესი სამეფო 

გვარისა. იქ, სადაც ამჟამად ჩვენ ვცხოვრობთ, ეს მეფე ჩამოვიდა 

სწორედ გასული მარხვის დასაწყისში. საერთოდ, ყველა დიდი ტა- 
შისცემით შეხვდა მას. დღესდღეობით ლაპარაკობენ ახალ აჯანყე- 

ბაზე, რაც ან ამ ქვეყნის ხალხის დაუდგრომლობითაა გამოწვეული, 

ან ამ ახალი მეფის უკმაყოფილონი არიან. 

თუ რა დაბრკოლება აქვს ჩვენს გეგმებს, თქვენ აღმატებულე– 
ბას ეს ძალიან კარგად მოეხსენება. ჩვენ მწარე ცრემლების ღვრი–- 

თა და ოხვრით მეტად შესაბრალისად ამ ბატონს განუწყვეტლივ 

კარებზე ვუკაკუნებთ, რომლის ხელშიაც ყველაფერია მოქცეული 
და რომლის მითითებაზეც ბევრი რამ არის დამოკიდებული, ჩვენ 

კი ვთხოვთ ღმერთს, მისი უსაზღვრო სიკეთის ღირსნი გაგვხადოს, 
ჩვენ კი მწყალობელი თვალები მივაპვროთ საცოდავ არსებათ, 

ყოველივე დაბრკოლება გადავლახოთ, რომელიც ხელს უშლის ამ 
ხალხს გახდნენ მისი ღვთაებრივი წყალობის ღირსეული მონაწი- 

ლენი, მიუხედავად იმისა, რომ სულ ვტირით, ჩვენ მაინც ველით 

ისეთი შემთხვევის გამოჩენას, როცა ღვთის წყალობით, შეიძლება 
კაცმა იმედი იქონიოს რაიმე კარგი დასაწყისისა ჩვენი მიზნის მისა– 
ღწევად, რისთვისაც მისმა ღვთაებრივმა უდიდებულესობამ და რო- 
მის წმინდა რეზიდენციამ ამ ქვეყანაში გამოგვგზავნა. ჩვენი და 
ქვეყნის მდგომარეობა ასეთია. თუ რა დაბრკოლებანი და იმედები 
გვაქვს, ამის შესახებ ვრცლად ვწერ ჩვენს გენერალ პატრს, რადგან 

ვიცი, რომ ყველა ამას ხსენებული პატრი გაუზიარებს თქვენს 
ყოვლად აღმატებულებასა და წმინდა კონგრეგაციის პროპაგანდა 

ფიდეს და ყოვლად აღმატებულ ბატონებსაც. ეს წერილი მოსაწყენი 

არ მინდა გავხადო. ჩვენ ყველა უღრმეს პატივისცემას გამოვხატავთ 
თქვენი ყოვლად განათლებულობისა და წმინდა კონგრეგაციის ყვე– 
ლა ბატონისადმი. უმდაბლესად ვემუდარებით უფალს, რომ მან საი- 

ქიოს ნეტარი მარადიული ბედნიერების ადგილი გამოიმეტოს ჩვენ– 
თვის ისე, როგორც ადამიანთა შორის ამ ქვეყნად საუკეთესო ად- 

გილად საქართველო მიგვაჩნია. 

ვეამბორებით რა სიყვარულით თქვენს წმინდა სამოსს, გეა- 

ჯებით, თქვენი ღრმა და წმინდა ლოცვებით შეგვავედროთ უფ- 
ალს. 

საქართველო, გორი, 1633 წლის 1 ოქტომბერი. თქვენს წმინდა 

დიდად პატივცემულობასა და ყოვლად „გგანათლებულებას უმდაბლე- 
სი და უღირსი უფლის მსახური დონ პიეტრო ავიტაბილე და რე–- 
გულარული კლირიკოსების ამხანაგები. 

ყოვლად უგანათლებულესო და დიდად ღირსეულო 
სინიორე და პატრონო ჩემო, ჟოვლად პატივცემულებავ! 

თქვენო უგანათლებულესობავ ღა ყოვლად პატივცემულებავ! 
ამ წერილს ასე მოკლედ და მშრალად იმიტომ გწერთ, რომ დარწმუ- 

ნებული ვარ ყველა ჩემი წერილი უკვე მიღებული გექნებათ, ამი–- 
ტომ თქვენ რომ არ შეწუხდეთ, ამ წერილში უკვე არაფერს ვიმე- 
ორებ. თქვენი უგანათლებულესი პატივცემულებისაგან გასული 
წლის 29 მაისს ვნების კვირას წერილი მივიღე, რამაც ჩვენი 

პატრების კმაყოფილება გამოიწვია. პირადად ვინც გიცნობთ და 

მათაც, ვინც არ გიცნობთ, დიდი კმაყოფილებით ბევრჯერ გადაიკი– 

თხეს თქვენი წერილი. ნამდვილად გარწმუნებთ, რომ თქვენს ინსტ- 

რუქცი:ს „0ძი:)5ა წმი(მ 05 იიხI! ამ კომპოზიციით დიღი სი- 
ამოვნებით ვის?ენთ ხოლმე, როცა ჩვენი წმინდა სარჯ/მუნოების დე- 
დაზე ვმსჯელობთ. ჯშემიძლია აუღელვებლად გითხრათ, რომ დღე– 

ნიადაგ მისი სახელი თაფლივით გვატკბობს., ყველაფერი ღვთის სა– 

დიდებლად არის ნათქვამი და ასეთი წყალობა მხოლოდ თქვენი 
სიკეთითაა ნაბოძები და თქვენი მორიდებული თავმდაბლობის შე- 

ულახველადაც. თუმცა თქვენი უბრწყინვალესობისა ღა ყოვლად 
პატივცემულობის წერალმა, როგორც მოგახსენეთ, ძალიან დიდი 

კმაყოფილება განგვაცდევინა, მაგრამ არანაკლები შეშფოთება გა- 

მოიწვია ბოლო ნაწილმა, სადღაც ჩამოთვლილი იყო გაჭირვება და 
რამდენადმე კათოლიკური სარწმუნოების საფრთხეც გერმანია- 

ში. თქვენ მას ჩვენს ლოცვებს ავედრებთ. თქვენ, ალბათ, გულის- 
ხმობთ, რომ ჩვენ როგორც მისიონერები (თქვენი სიტყვები რომ 

გამოვიყენოთ), ღმერთისათეის უფრო საყვარელნი ვართ. ასეც უნ- 

და იყოს. ჩვენი მოვალეობის შესასრულებლად ჩვენს მცირე შეგ- 
ნებაში იმეღს სახაეს საქართველო; ყოველივე ამის გამო მხნეობას 

არა ვკარგავთ. ვასწავლოთ აქ, რომ ჩვენი წმინდა სარწმუნოება არ- 
ის არა ადამიანის შემოქმედება, არამედ ღვთისა. მისი ღვთაებრი- 

ვი უზენაესობა ჩვენგან ამ ხალხის სულის მკურნალობასა და მოვ- 

ლას მოითხოვს, ამისათვის ყოველ დღე საჭირო საკრამენტებს თავ– 
მდაბლად აღვავლენთ ხოლმე მისი ყოვლად დალოცვილის ძის 
უწ<ინდესი წირვის დროს. მას ვემუდარებით, რომ მისი ღირსები–- 

სათვის, და რადგანაც ეს მისი უსაზღვრო სურვილიცაა, ციდან მო- 
გვივლინოს დროული სამკურნალო საშუალება ერთისა და მეორე 
ხალხისათეის, რომელსაც მისი ქმედითი წყალობაც დაერთვის. რო–- 

გორც ცხადი გახდა, გერმანიაში ეს უკვე შეუსრულებია და ჩვენს 

ქვეყანაში კი ჯერ გასაკეთებელია, რადგანაც ჩვენმა ცოდვებმა ხე- 
ლი შეუშალეს, რომ დიდი სიკეთე მიგვენიჭებინა საცოდავი ქართვე– 

ლებისათვის. 

ძვირფასო ბატონო, ყველა გემუდარება ამ უსაზღერო სიკე- 
თეს, რომ ეს თქვენი მსახური, თქვენგანვე გამოგზავნილი, უმჯო–- 

ბესია დატოვოთ საბოლოოდ ჩვენს წმინდა ორგანიზაციაში. გნე- 

ბავთ 'სხვაგან, რომელშიაც ყოვლად უგანათლებულესმა ბატონმა 

განანწესა, როგორც ერთგული მღვდელი თქვენი ღვთაებრივი სიტ- 

ყვისა. ჩვენ კი სამარცხვინოდ აქედან გვაძევებენ, როგორც უსარ- 

გებლოსა და არარაობას, პატრი ნიკიფორეზე, არ ვიცი, რა მოგახ- 

სენოთ, მან კეთილი სიტყვებით დაგვაიმედა, როცა მეფესთან შევსხ- 
ვდით; ჩანს, მან რამდენადმე ვერ შეასრულა თავისი სიტყვა. ერთმა 

ბერძენმა კარგად შენიშნა, რომ ის თქვენი თანამგრძნობელიაო, 

იგი ბოდიმს გიხდით და გპირდებათ, რომ როცა მოიცლის, დანაპი- 

რებს უსათუოდ შეასრულებს. მაგრამ გულის სიღრმეში რა აქვს 
მას, ეს მხოლოდ ღმერთმა უწყის. ქვეყანაში ახალი არეულ-დარეუ- 

ლობის გამო ნიკიფორე წავიდა დადიანთან, ამ ახალმა მეფემ, რო– 
მელმაც თეიმურაზის ადგილი დაიკავა, ნიკიფორე ბერი თავისთან 

მიიწვია. ხალხში ხმა დადის, რომ მისი პატრიარქად დასმა უნდაო. 
ნიკიფორემ არ მოიწადინა ჩვენთან მოსვლა, შეიძლება შიშითაც, 

რადგან თეიმურაზმა იგი სულთანთან ელჩად გააგზავნა რვა დღით 

იმაზე ადრე, სანამ სპარსეთის ჯარი შეგოვიდოდა, რათა დახმარება 
ეთხოვა ყიზილბაშების წინააღმდეგ. საპატრიარქო უკვე ჩააბარეს 

ერთ ახალგახრდა ქართველ ეპისკოპოსს, რომელიც ნეტარ ცხოვ- 

რებას დაიცავს. იგი ადრე ჩვენი მოწინააღმდეგე არ ყოფილა. ჩვენ 

ვაკეთებთ იმას, რაც შეგვიძლია და გვწამს. 

წმინდა კონგრეგაციამ საქართველოში და მეზობელ სამეფო- 
ებში გისიონერებად გამოგვგზავნა, მე პირადად მთხოვეს, თუ ვის 
მივიჩნევ უფრო სანდოდ, რათა ერთი ჩვენგანი გადავიდეს შორეულ 

მხარეში (ამაში იგულისხმება, რომ საქართველოში არავითარი ზი- 

ანი არ უნდა მოუვიდეს ჩვენს სარწმუნოებას წამსელელის არყოფ- 

ნის შემდეგ). ასეთმა წამსვლელმა სულიერ არსებათ სიჯარული უნ- 

დღა მოუტანოს. უთქმელად ვიღწვით ამ დიდი საძირკვლის ჩვენი 

ცხოვრების წესზე მოსაწყობად და არავითარ უძრავ-?ოძრავ ქონე- 
ბას არ ვიძენთ; ამ საქმეში ღვთიური მადლი გვახლავს. ამ განსა- 

კუთრებულ საკითხზე მსურდა თქვენი უგანათლებულესი პატივ- 
ცემლობის აზრი მცოდნოდა, რათა შეცდომა არ ჩამედინა, რადგან 

ჯერ არ მომეცა სათანადო შემთხვევა, რომ აქედან რომელიმე ჩვენ- 

განი გამომეგზავნა. ვფიქრობდით, რომ ეს უნდა ყოფილისო ღვთის 
სამსახური. თქვენს უგანათლებულეს პატივცემულობას ჩვენს გა- 
ჭირვებაზე რჩევასა ვთხოვთ. ეს ისეთი საკითხია, მხოლოდ ღმერთ- 

მა რომ უწყის, მაგრამ მაინც უნდა გითხრათ მხოლოდ ერთი გან- 

საკუთრებული რამ. რაზედაც არ „შემიძლია არ დავფიქრდე უდიდე– 
სი გულისტკივილით. მე თვითონ მიკვირს, ამ ხანობამდე როგორა 

ვარ ცოცხალი. საჭირო გახდა რამდენიმე ხნით მიგვეტოვებინა” ენე- 
ბის შესწავლა, რომელიც ადრე ღიდი მონდომებით დავიწყეთ. 

ეცდილობდით როგორმე ჩემი საცოდავ სიცოცხლე ”მეგვენარ- 

ჩუნებინა, მაგრამ დღემდე ვერ მოვჯობინდით. დღესაც, ჩვენს მო- 

რის ლაპარაკი გვქონდა წმინდა წირვისათვის მსხვერპლი გაგვეღო 

და შანდლები ქონით აგვენთო, რადგან სანთლის შეძენის საშუა- 
ლება არა გვქონდა. ღმერთს სხვა წყალობას არაფერს ვთხოვთ, თუ 
არა მარტო იმას, რომ არ მოგვაკლოს უღარიბესი ეკლესია, ასევე 
უბრალო სანოვაგე და ტანსაცმელი, რათა ჩვენ არ მოვცდეთ ამაზე 
ზრუნვით და ვემსახუროთ მხოლოდ იმ მიზანს, რომლისათვისაც აქ 

გამოგვგზავნეს. ვეღარა ვბედავ სხვა რამის თხოვნას. მე მგონი, 

საკმარისია წარმოიდგინოთ ჩვენი სავალალო, მაგრამ ნეტარი მდგო- 

მარეობა. იქნებ რწმუნებულთა გულმავიწყობის გამო არ დაგვაკმა- 
ყოფილეს წლიური კუთვნილი წყალობით. ღვთის სიყვარულით ჭვი- 

შუამდგომლეთ, ისე მოაწყონ საქმე, რომ კუთვნილი მაშინვე ალე- 
პომი გადმოგვცენ. გარდა ამისა, თავმდაბლად გთხოვთ, 'მოლა- 
პარაკება გაგვიადვილოთ ამხანაგობის მუდმივი ფონდის შესახებ. 
ამ დახმარების გარეშე, ჩემი აზრით, გაჭირვებიდან ვერ ამოვალთ. 

ვჯერდებით მხოლოდ იმას, რაც უფალმა გვიბოძა. და ბოლოს. 
ღრმა მოწიწებით ვესალმებით რა თქვენს უგანათლებულეს პა- 

ტივცემულებას, გეაჯებით, თქვენს წმინდა ლოცვებში შეგვავედ- 
როთ უფალს. 

მოიკითხეთ სიყვარულით სინიორ ვენიერო. 

დაწერილია გორში –- საქართველოში, 1633 წლის 1 აგვის- 

ტოს. 

თქვენი უგანათლებულესისა და ყოვლად გამოჩენილების- და 

პატივცემულების უმდაბლესი მსახური უფლისა რეგულარების 
მღვდელი, დონ პიეტრო ავიტაბილე დიდად გამოჩენილ და უპატივ- 
ცემულეს სინიორეს, ჩემს ყოვლად აღმატებულ პატრონს, პროპა- 
განდა ფიდეს წმინდა კონგრეგაციის მდივანს, სინიორ დონ ფრან- 
ჩესკო ინგოლის. 

ქრისტეში! დიდად პატივცემულო მამაო, თეათინელი 

კლირიკოსების გენერალო, დონ მატეო სანტომანგო 

ცნობები საქართველოზე "9 

ალეპო, 1685 წლის 94 ნოემბერი ' 

მადლობა უფალს! თქვენს უწმინდესობას ამ წერილს ალეპოდან 
ეწერ, სადაც ამჟამად ვიმყოფები. ყოველივე თვით ამ მონათხრობი- 

· ასეთი გამოთქმა დამახასიათებელია მსოფლიოს ქრისტიანული --. სამწერლო 

ნისათვის, მაგ. ფრან, ძგი§ IC CიII§L, გერმან. 1ი5 CII5LI5; იტალიუ- 
რად ი ლიმა; რუსულად – 980 X0MCI6 'და. სხვ, 99§- · I 

დანაც გამოჩნდება. აქ მცხოვრებმა პატივცემულმა ფეხშიშველმა 
პატრმა კარმელიტებმა მაცნობეს, რომ თქვენთვის გადმოსაცემი ჩე- 

მი წერილები არ მიუღიათ. მათგან გამოგზავნილი ბევრი ამანათი 
მაქვს მიღებული, ისე, რომ ოთხი წლის განმავლობაში ჩვენი წმინდა 

პატრებისაგან წერილის ნიშანიც კი არსად ჩანს. მე მგონი ვალდებუ- 

ლი ეარ მოკლედ მოგითხროთ ის, რაც წერილებში მაქვს მოწერი- 
ლი, ვფიქრობ, რომ ამა წლის მარტში გამოგზავნილი უკანასკნელი 
წერილი დაკარგულია, რაც ავადღმყოფობდი, ჭირისოფლიანი საკუ- 

თარი ხელითა გწერდით, თოთხმეტხე მეტ ფურცელზე დავწერე 
წერილი –– ძალიან შემჭიდროვებული ბწკარებით და თქვენს დი- 

დად პატივცემულობის მისამართით გამოვგზავნე ჩვენს უმაღლეს 
უფროსებთან. არა მგონია, ამით რაიმე უპატივცემულობას ვიჩენდე 
თქვენდამი, არამედ უფრო ვადასტურებ მორჩილებას, ვიცავ რა სა- 
მოთხეში ნეტარ სულებს მორის არსებულ ციური ამალის მშვენი- 

ერ წესრიგს რომ არაფერი დამავიწყდეს და გამომრჩეს, რამდე- 
ნადაც შესაძლებელია, უწესრიგოდ ყველა ამბავს გიამბობთ ძალი- 
ან მოკლედ, დროის თანმიმდევრობის მიხედვით, თანაც მეეჭვება 
იქნებ ის წერილები არაა დაკარგული, არამედ იმ ომების შედეგად 
დაბრკოლდა, რომელიც) აქ მოხდა ალეპოდან საქართველოსაკე5 ჩვე– 

ნი წამოსვლის დროს. ამ მგზავრობისას ჩვენ კინაღამ დაგვხოცეს, 

მე დამჭრეს. თუ როგორ მოგვიწყო პირველი შეხვედრა მეფე თე- 
იმურაზმა, ამის შესახებ თქვენს უმაღლესობას პატრ ანტონიო დი 
პისტიჩისთან ერთად უკვე მოგწერეთ არზრუმიდან, შემდეგ სა- 

ქაროველოდანაც –– 1632 წლის 7 სექტემბერს. პიეტრო დელა ვა- 
ლესაგან მხოლოდ ერთი წერილი მივიღე სომეხ მატიასათვის, რომ– 

ლის შესახებ უკვე გაცნობეთ. ახლა, წელს უნეტარესი ღვთისმშო- 
ბლის დაბადების მერვე დღეს პატრი ჯაკომოს თანხლებით განჯა- 

ში მივედი, ვფიქრობდი, ჩვენი მეგობრის, დაუდ-ხანის, შემწეობით 
ამენაზღაურებინა ის ზარალი, რაც თბილისში გაძარცვით მომაყე- 
ნეს. ცუდ დროს მივუსწარით: დაუდ-ხანი თავისი ხელმწიფის წინ- 
ნაღმდეგ ასაჯანყებლად თეიმურაზთან შეთანხმებას აწყობდა. ჩვე- 
ნი მოლაპარაკება, მართალია, კარგად დაიწყო, მაგრამ ჯერ ვერ შე- 

ძლო მისი დასრულება, ამავე დროს ბრძანება გასცა ჩვენთვის ად- 
გილი მოეცათ და დაავალა, რომ ამ ადგილას ეკლესია და სახლი 
აეშენებინათ, გარდა ამისა, ჩვენ მოსამსახურედ მოგვიჩინა ექვსი ყმა, 
რომლებიც მოკლე ხანში გავათავისუფლეთ. ამ დროს მეტეო ფიო- 
რინო ავად გახდა; შემდეგ მეც დავემატე. ჩვენმა ბატონმა ჩვენ- 
თვის არაფერი დაიშურა და შემოგვთავაზა ცხენები, აქლემები, ფუ–- 

ლი, რაზდენიც დაგვჭირდებოდა, რომ პატრ ჯაკომოს გორში წავე- 
უვანე და, როცა განვიკურნებოდით, უკანვე დავბრუნებულიყავით. 
ეს დახმარება ძალიან დროული იყო და ჩვენ მისით აღტაცებული 
დავრჩით; იმის გამოცნობა კი არ შეგვეძლო, გულში რა ედო.მით 

უფრო, რომ რამდენადაც სიყვარულსა ან მოწყალებას არ იშუ- 
რებდა, იმდენად ჩვენგან შეწუხებას ვერ იტანდა. სხვა მხრივ იგი 
უაღრეს თავმდაბლობას იჩენდა პატრისადმი, რომელიც წყალობა- 
ზე უარს ამბობდა, რათა ხარჯი არ დაემძიმებინა. მართლაც, პატ- 

რი თბილისში ფშეთანხმებისამებრ Iსწწავიდა ფულის ასაღებად. მე 
და ფიორინო განჯამი ჩავრჩით დაავადმყოფებულნი ორი მომვ- 
ლელის –– ინდოელისა და სომხის –– ორივე კათოლიკეს, მზრუნვე-, 

ლობის ქე1ჯშ. პატრის წასვლის დღესვე თეიმურაზის შესახვედრად 
დაუდ-ხანიც წავიდა. თავიანთი საზღვარი გადალახეს და ორივე გან- 
ჯ:ში შევიდა. ის მოაოხრეს, დაწვეს და, ვინც ხელში ჩაიგდეს, და- 
ხოცეს. მეომართა სიხარბე იმ ზომამდე მიდის, რომ გამარჯვებით 
გატაცებულები გაუძარცვავს არც ერთ მკვდარს არ ტოვებენ. ეას 
ახალი ამბაეი ქალაქში გავრცელდა თუ არა, პირდაპირ ლოგინი- 

დან ცხენებს მოვახტით და სხვა დანარჩენებთან ერთად საღამოს 
ჟ:-ს მეტად პირქუში მთებისაკენ გავქუსლეთ. მთელი ღამე და მე– 

ორე დღეც შეუჩერებლივ ვიარეთ, ჯარი უკან მოვიგდეთ. ყველა 
ცხენი მივატოვეთ, ზოგმა ტყეში შეასწრო, ზოგმა უღრმეს გამო- 

ქჭვაბულებს თავი "შეაფარა, რომელიც ამ მთებში უხვად მოიპოვება, 
ჩვენ იმდენად დავსუსტდღით, რომ მეტის ატანა აღარ შეგვეძლო. 

ჩემს წინ კლდე აღიმართა, რომელსაც ღვთის შთაგონებით ზურგი- 

დან მოვუარეთ და ვნახეთ, რომ წვიმას მარჯვენა მხრიდან თანდა- 

თასობით ღრმა ორმო ამოეთხარა ორი ბინის მსგავსი. მას სიგანე 

თითქმის სასტუმრო ოთახისა ჰქონდა, სადაც მოხერხებულად და- 
მალვა შეგეეძლო. თუ ზედ არავინ წაგვაწყდებოდა, ვერავინ მოგე- 
ნახავდა. 

საკმარისია ვთქვა, რომ მღვიმეში მოვხვდი უქუდოდ, უანაფო- 

როდ და ულოცვანოდ, აგრეთვე უფულოდაც, მთის ტაფობზე ყვე- 
ლ:მ ვიპოვეთ ჩვენი ცხენები იმ დღეს, როცა დასრულდა ძარცვა- 

გლეჯა და ბევრი ხალხი დაიხოცა როგორც ერთისა, ისე მეორე მხა- 

რისა... მარტო პურით ვირჩენდით თავს, ესეც სომხების პატრიარ- 
ქის დასა ვთხოვეთ და მან ეს წყალობა მოიღო ჩვენზე. მომდევნო 

დღეებში კი არაჩვეულებრივი სასიამოვნო საჭმელი რამ შეგვხვდა: 
მიწიანი ვაშლის ნაფცქვენები, რომლებიც ერთ კლდესთან ეიპოვნე 

გადაადგილების დროს. ეტეობა წინა დღეებში სომხების ხალიფას. 

რომელიც ამ პროვინციის პატრიარქია, აქ ესადილა. გზაში გაჭირეებამ 
ჩვენი უბედურება უფრო გააუარესა. საშინელი ადგილმდებარეო- 

ბა სახიფათო განსაცდელს გვისმზადებდა. ერთი ღვთისნიერი ვარ- 

თაპეტას თანხლებით უფრო ღრმად შევედით მთებში. მომდევნო 

ორი დღის განმავლობაში ფლატეებიანი გზებით და დაბურულსა 
და ხშირ ტყეში ვიარეთ; რომ ხრამებში არ ჩავკარგულიყავით, ერთ- 

მანეთს ხმამაღლა ვუძახდით. ამ მაღალი მთის მწვერვალზე ექვსი 

დღე დავყავით. როცა გავიგეთ, რომ ქართველი ჯარი თავის ქვეყა- 

ნაში დაბრუნდა, ჩვენ დამშვიდებით სოფლის მღვდელთან, ერთად- 
ერთ სასახლეში, ოთხი დღე გავატარეთ. მან თავის სახლში წავვი– 
ყვანა და დაავალა, რომ ყოეელ დღე რძე და პური მოერთმიათ 

ჩვენთვის, ჩვენ მათ დღეში ერთ ჯულიოზე მეტი გადავუხადეთ. ბო- 
ლოს მასვე მივყიდეთ საკუთარი ტანისამოსი. ა” სოფელში. ბო- 

სელში, გარდაიცვალა ფიორინო, მის საწოლ ბაგაში ძროხები გამ- 
ხმარი წივა ეყარა. მაშინ ისეთ საცოდავ მდგომარეობაში იყო, 

რომ ვერაფრით დავამშვიდეთ. სიკვდილის წინ ძალიან მთხოვა, 
ერთი კვერცხი მეშოვნა მისთვის, მაგრამ ამ სოფლის ვერც ერთ სა- 

ხლში კვერცხი ·ერ მოვიძიე. საუცხოოდ შეესატყვისებოდა სოფ- 

ლის სახელი მცხოვრებლების სიღატაკეს, რაც მათს ძუნწობას გა- 
ნაპირობებდა. სწორად აღარ მახსოვს ეს ყმაწვილი წმინდა სიმო- 

ნისა და იუდას დღესასწაულზე გაოდაიცვალა თუ წინა დღეს, შლღა- 

ღამისას, მოკვდა. აღსარება თქვა და სამარადისო ხსნით კმაყოფი- 

ლება მანიშნა. წმინდა ზიარებაც შევუსრულე. 

ჟართველთ კიდევ დარჩენოდათ ადგილი, სადაც ხელი ვერ 
მიეწვდინათ, დარბეული განჯის ნადავლი მათ მადას უხსნიდა ხელ- 

ახლა შესეოდნენ და წინაც წასულიყვნენ. ჩვენი პატრების დაჟი- 

ნებული მოთხოვნით დაუდ-ხანი თავისი დამახასიათებელი გულ- 

მწყალებით სზზრუნველობას იჩენდა და სურდა გაეგო, ცოცხლები 

ოავრჩით თუ არა. ხალხი გამომიგზავნა და საქართველოში წამი- 
ყვანა. გორში სწორედ უფლის შობის წინა ღამეს მივედით, სადაც 

უკვე მიცვალებულებს ტიროდნენ. _კურთხეულმა ღმერთმა მის 

უსახღვროდ შემბრალებელი გულით კვლავ სხვა წყალობაც გამო- 

იჩინა: ომის პირველ დღეს სომხებსა და მავრებს (ე. ი. მაჰმადია– 

ნებს) ჩემი მოკვლა გადაეწყვიტათ ფიქრობდნენ, რომ, რადგან 

დაუდ-ხანი მწყალობდა, ამიტომ ვითომ შუამდგომელი ვიყავი მა- 

სა და თეიმურხს შორის და საუბედუროდ, იქაც იმიტომ ვიჟავი 

დარჩენილი. რადგან მე არაფერში ვიყავი გარეული, უფალმა უბ- 

რძანა მას (დაუდ-ხანს) ჩემი უდანამაულობისათვის მფარველო- 
ბა გაეწია. 

პატრ ჯაკომოს, თუმცა ღამით არასოდეს უმოგზაურია, მაგრამ 
მაღალი ღმერთის წინასწარ ჩაგონებით ისეთი რწმენა ჰქონდა, რომ 
იმ ღამესვე თბილისში უნდა მოხვედრილიყო. ფიქრობდა, რომ 
ფულთან ერთად მეორე დღეს თავის ნავაჭრსაც ჩაუტანდა და გორ- 

ში გაჭირვებაში მყოფ პატრებს ფულითაც დაეხმარებოდა, როცა 

უკვე მზად იყო, დასახელებულ ქალაქში შესულიყო, მას ვიღაც ჯა- 

რისკაცები წინ გადაეღობნენ. ესენი ქალაქის მოურავს მოეწეია, 
“რადგან განჯაში აჯანყების შესახებ კვლავ ხმა დადიოდა, გამაგრე- 

ბასა ცდილობდა. ამიტომ პატრი გაბრუნდა და სხვა გზით გორის:- 

კენ წავიდა. ის რომ ძველი გზით წასულიყო, შეიძლება მოეკლათ 
კიდეც. განჯაში ღმერთმა უწყის, თუ. არის ისეთი მოვალე, რო- 

მელიც ფულს არ გადაიხდის მას შემდეგ, რაც მათსა და ჩვენს შო- 

რის ხელშეკრულებაა დადებული. 
1633 წლის დასაწყისში სპარსეთის ჯარი შემოვიდა საქართვე- 

ლოში, თეიმურაზის გაბედულ მოქმედებაზე პასუხი რომ მოეთხო- 

ვათ სიმონ-ხანის სიკვდილის გამო თბილისის მხარე, აგრეთვე ქართ- 
ლიც, სადაც ჩვენ ვიმყოფებოდით, როსტომ-ბეგისათვის უნდა ჩა- 

ებარებინა. ეს იმაზე მიუთითებდა, რომ თეიმურაზს არ ებატონა. 
მის ცოლს მემკვიდრედ გახდომა არ შესძლებოდა, არამედ მას, რო- 
გორც ქართლის ძველი მეფეების პირდაპირ შთამომავალს მამრო- 

ბითი ხაზით. ამაზე ყველა ქართველი დიდბატონი მსუბუქი ბუმბუ- 
“ლივით აკანკალდა, შეშინდა და თავიანთი წინაპრებისათვის სახელი 

რომ არ გაეტეხათ, მომავალ ახალ მეფესთან არა მხოლოდ შიკრიკი 
გააგზავნეს, არამედ როცა ის მოახლოვდა, თვითონ შეეგებნენ. უფ- 

რო მეტიც, უნდოდათ ხელთ გადაეცათ თვით თეიმურაზი, რო- 

მელსაც განზრახვა ჰქონდა თავისი ოჯახიანად იმერეთში გადასუ- 
“ლიყო, სადაც მეფობდა მისი სიძე. ამასობაში მთელი ჯარი ისე 

შემოვიდა, თითქოს საკუთარ სახლში მოვიდნენო. მიყენებული შე- 
“ურაცხყოფისათვის აღშფოთებულებმა, მართლაც, გადაუწვავი, გა- 

უძარცვავი, მოუკვლელი თუ დაუტყვევებელი არავინ დატოვეს. 
მხოლოდ გორი, სადაც ჩვენ ვიმყოფებოდით, მსგავს დარბევას გა- 

დაურჩა. აჭ განსაცვიფრებელი რამ საკუთარი ყურით გამიგონია, 
რომ უფალმა უსაზღვრო სიკეთის კალთა გორში მყოფ მის მორ- 
წაუნე ფრანკებსს დააბერტყაო. 

მეფე თავისი ჯარით უკვე ორი დღეა შემოვიდა. ამჯერად თა- 

ეის უფროს ცხენოსან გვარდიას უბრძანა, პატრი ფრანკებისათვის 

შეეტყობინებინათ, რომ ტყეებში გაქცეულ ხალხთან არ წასუ- 

ლიყვნენ; შემთხვევით წასულები კი მოეძებნათ და თავიანთ სახ- 
ლებში დაებრუნებინათ. გორიდან ნახევარი დღის სავალზე ორმა 

ჩვენგანმა შევამჩნიეთ მომავალი მეფე და პატარა რამ საჩუქრით 
მის შესახვედრად პატრი გავგზავნეთ, რომ მისთვის კეთილი მოს- 
გლა გვესურვა. ეს ცერემონია დიდხანს რომ არ გაგრძელებულიყო, 
ჯარს სარდალსაც შევუთანხმდით. 

მდაბიო ხალხმა მოთმინებიდან გამოგვიყვანა: კარებს არამცთუ 
ღამე გვიმტვრევდნენ, არამედ აშკარად –– დღისითაც. გაოდა ამისა, 
რომ გვძარცვავდნენ, გაგვაკავეს და სახლს ცეცხლი ორჯერ წაუ- 

კიდეს. ამ საქმეს ჩვენ რომ ვერაფერი ვუ'შველეთ, მეფემ ჯარისკაცთა 
გვარდია დაგვიყენა, ამათაც შეეშინდათ და წავიდნენ. ჩვენ დავრ- 
წნმუნდით, რომ დიდი უბედურების თავიდან ასაცილებლად მსგავს 
ძალმომრეობასთან ბრძოლა ხელს არ მოგვცემდა, ამიტომ თავი გა– 
ვაღწიეთ. ბევრი ავი რამ გადაგვხვდა აგვისტოს თვემდე, სანამ ამ 
ქალაქში ციხეს აამენებდნენ„ ახალი მეფე ჯერ ქართლში არ იყო 

ჩასული, რომ უკვე დადიანის ანუ ოდიმის დაზე დაქორწინებას 
ცდილობდა; ამ საქმეზე წინ და უკან ელჩებს აგზავნიდა. 

ღვთის შემწეობით მოხერხებულად მოვეწყვეთ ათი პიას- 
ტრის მოწყალება გაიღო ნიკოლოზ ანუ ნიკიფორე ქართველმა ბერ- 
მა. ოდიშში ზემოდასახელებულ ნიკიფორეს უნდა გაჰყოლოდნენ 
პატრი ჯუდიჩე და ლამბერტი. ეს მოხდა 24 ოქტომბერს. გზაში 
დიდი ტანჯვა გაიარეს. მთავარსა და დედოფალს ძალიან კარგად 
მიუღიათ, არ შეეძლოთ პატრი ულამბერტოდ გაძლება. მისდა საუბე- 

დუროდ, სადაც კი მიდიოდნენ. ყველგან თან დაჰყავდათ, როგორც 
ჩვენ შევიტყვეთ, ამ მთავარს ჩვეულებად ჰქონია –– ერთ ადგილას 
სამ დღეზე მეტხანს არ შეჩერებულიყო. მეორე მხრით, პატრი ჯუ- 

დიჩე ძალიან დანაღვლიანებულა, სახლში მარტოდ რომ რჩებოდა. 

ერთი წლისა და ერთი თვის შემდეგ მართლმადიდებლებისა და აგ– 
რეთვე, როგორც ამბობენ, ნიკიფორეს დაუჯერებელი წინააღმდე–- 
გობის მიუხედავად, ერთი ეკლესია მოგვცეს. ხოლო არანაკლებად 

გაუხარდათ, როცა ამ მთავრის დაუდგრომელი ხასიათის მიზეზით, 
ისევე სასწრაფოდ ჩამოგვართვეს ეკლესია, რომელიც ჩვენ გადმოგ- 

გცეს. ისეთ უბედურებაში ჩავცვივდით, რომ გორიდან ორჯერ მი- 

ვიღეთ დახმარება. 

1633 წლის 8 ქრისტეშობისთვეს წირვის შემდეგ პატრ ჯაკო- 
მოს ისეთი ავადმყოფობა დაატყდა თავს, რომ შვიდი დღის განმავ– 

27



ლობაში თვალი არ გაუხელია. ჩვენი მფარველი წმ. ,ქრისტიანი მო- 

ნა ქალის (წმ. ნინოს) წმინდა დღესასწაული, რომელიც 16 ქრისტი- 

მობისთვეს ხვდება, შესაფერი ღირსებით ვიუქმეთ. 
ჩვენი მოსვლის დღიდან საქართველოში ხუთი წელი და ორი 

დღეა. (პატრი ჯაკომო) ამ „ცხოვრებას განშორდა და წავიდა, რომ 

აზდენი ტანჯვის გადატანის შემდეგ დაღვრილი სისხლისა და ოფ- 
ლას საფასურად თავისი ჯილდო ზეცაში ითხოვოს. მას ყველა ტი- 
როდა: ქართველები, სო:ხები. მაჰმადიანები და დანარჩენი ხალ- 

ხიც. მის ცხოვრებაზე ისე გვიამბობენ, როგორც წმინდანზე. რადგან 
ჩვენ რომ გორში ეკლესია გვქონდა, გასული ომების დროს დაინ- 

გრა, (ისი კურთხეული ნეშტი დავასვენეთ ეკლესიის ეზოში. ად- 

გილობრივმა ხალხმა არაერთხელ მირჩია, როე სხვა უფრო უში- 
შარ ადგილას გადაგვესვენებინა იმ დიდი საშიშროების გამო. რომ 
შესაძლებელია მოეპარათ კიღეც, რადგან ყველას წმინდანად მიაჩ- 

ნდა, 
თქვენს დიდად პატივცემულობას ამ შემთხვევას მოკლედ ვუამ- 

ბობთ, რადგან თავის დროზე სრულად უკეე მოგწერეთ. გორში 

მიოფმა ფეხშიშველა პატრებმა ეს უკვე იციან, რადგან წერილმა 
იქამდეც მიაღწია. დარწნუნებული უნდა ვიყო, რომ მანდაც იქნე- 
ბა მოსული. მის (ჯაკომის) დედას. დას ღა ძმისწულს ერთი წერი- 

ლი მივჯერე, მათ მადლობას ვუხდიდი, რომ ღმერთმა იგი წმინდა- 
წის დედად, დად და ძმისწულად (უფლება მაქვს. ეს ვთქვა), ძმად 

და წმ. ვაჟიშვილაღ გახადა. ამინ! მადლი უფალს! 
1634 წელს, უფლის აზაღლების დღესასწაულის შემდეგ, ოდი- 

შის მთავრის დამ. ქართლის ახალმა დედოფალმა, რომელიც ჩვენა 
მეფეს ცოლად მისცეს და გორში ისე შემოვიდა, რომ სპარსე- 

ლებს არ დაენახათ, მოისურვა, საღამოს ხუთზე, როცა ჯარისკა- 
ცები ციხეში შელაგდებოდნენ, დიდი ზეიმით პატრი ავგუსტინე- 
ლების ეკლესია და აგრეთვე ჩვენი პატარა სამლოცველო ენახა. 
პირველი დიდებულები და პრელატები როგორც ოდიშიდან, ისე 
გურიიდან მას თან ახლდნენ. პატრმა ჯუდიჩემ და ლამბერტიმ სარ- 

წმუნოებრივად მათი გული მოინადირეს; ჩვენი პატრებიც კჰაყო- 
ფილნი დარჩნენ. ადრე წერილიდან ეს გამოვტოვე, რადგან ჩემმა 
მეგობრებმა ასე ამჯობინეს. 

მერვე სამების დღეს, ოთხშაბათს, მათი თანხლებითა და ხარ- 
ჯით ჩვენი ძმები –– ჯარდინა და კასტელი თან წავიყვანეთ. გვინ–- 
დოდა, აგრეთვე, ახალგაზრდა ფრანგი კლაუდიოც წამოგვყოლო- 

და, რომელიც ჩემთან ერთად საქართველოში პირველად მოდიოდა. 

ზემოდასახელებულ ეპისკოპოსთან ვიყავით, რომელმაც ჩემდავი 
უსაზღვრო სიყვარული გამოიჩინა. ერთ წელიწადს ძალიან კარგად 

მეპყრობოდა, დიდი მოწიწებითაც, ახლა კი ძველი მოწყალება შე- 
ნელდა, მეტიც –– სავსებით გაცივდა. მან პატრი ჯარდინა იძულე- 

ბული გახადა მომავალი წლის 16 თიბათვეს გორში ჩასულიყო და 
ზოგიერთი ოჯახისათვის დახმარება აღმოეჩინა. ის 24-ს თავის სა- 

ცხოვრებელ სახლში დაბრუნდა. 

როგორცა ვთქვი, ავადმყოფობამ ანუ ცხელებამ შემიპყრო 

1032 წლის სექტემბრის თვეში და განვიკურნე ჩვენი ნეტარი პატ- 
რი გაეტანოს დღესასწაულის შემდეგ, 1634 წელს. 22 თეე და რამ- 

დენიმე დღე ვიწვალე. 
კურთხეულ იყოს უფალი და მის ღვთაებრივი უდიდებულე- 

სობა, რომელმაც არ მოისურვა ოდნავადაც კი დავესვენებინე, ინე– 

ბა უკანასკნელ თვეს ჩვენს ქალაქში შავი ჭირის გაჩენა. მეორე 
სახლი, რომელსაც ეს ავადმყოფობა ზოედო, პატრი ავგუსტინელე- 

ბისა იყო, სადაც მფარველი ანგელოსის დღეს ყველა დაიხოცა: 
პატრი წინამძღვარი და მასთან ერთი მღვდელი, ახალი სასულიერო 

პირი, ერთი მორჩილი ძმა და ხუთი მოსამსახურე. ამგვარ შემ- 

თხვევაში ამ ქვეყანაში უცნაურად იციან –– როგორც კი სადმე მოვ- 

ლენილი ბოროტება შინაგანი ხელშემწყობი მიზეზის გამო ოჯახს 
შეეხება, მაშინვე სოფლის გარეთ გავლენ (აოტა პურით, დოქი 

წყლით, მიწაზე მოიკალათებენ და თავიანთ უბედურებას ბედისწე- 
რას მიანდობენ. ჯანმრთელებიც მიდიან და სხვებს სახლში ტოვე- 
ბენ. ჩვენი პატრების ამაგი დიდია, როგორც გარეშეთათვის –– ვი- 

საც გაჭირვების დროს მზრუნველობას არ აკლებდნენ ––- ისე ჩვენ- 
თვისაც მართლაც, უფლის სამსახურად ჩაითვლება ოდეს 

ჩვენმს მორჩილმა ძმამ, გაეტანომ პატრ წინამძღვარს ვახშამი წა- 

უღო აღნიშნული წლის 17 ოქტომბერს შაბათ საღამოს, სახლში 

დაბრუნებისას მარცხენა მხარეს ტკივილი იგრძნო. კვირა დღეს 
მუხლზე ორი წყლული აღმოაჩნდა, ოთხშაბათ დღის 4 საათზე 
ღმერთთან შეერთების განცდების სურვილში გაატარა და მზად 
იყო, რომ უფლის ღვთაებრივი უდიდებულესობისათვის სისხლი და– 
ეღვარა, წმინდა ზიარების მიღებაზე თავმდაბლად მადლობა გადაი– 
ხადა დ · ამით დაასრულა თავისი სიცოცხლე. ამ კურთხეულმა მორ- 
ჩილმა Cპამ ყველა მოხიბლა: არა მარტო ჩვენს სახლში იყო იგი 
მორჩილი და გამგონე, არამედ გარეთაც; მდინარიდან წყლის მო- 

ტანა, ტყიდან შეშის მოზიდვა და სხვა ყოველივე ამას მხიარულად 

და სიამოვნებით ასრულებდა. ხოლო, რაც ყველაზე საკვირველად 

გვეჩვენებოდა, იყო ის, რომ ძალიან სუსტი მეხსიერება ჰქონდა, 
მაგრამ დიდი მონდომების წყალობით ქართული ენა მაინც ისწავ- 
ლა ისე, რომ ძალიან არ ჩამორჩებოდა მათ, რომლებიც მას საგან– 

გებოდ სწავლობდნენ. მასში სხვა რამეც იყო შესამჩნევი„ ძალიან 
უნდოდა ამ ქვეყნის ხალხისათვის „მამაო ჩვენო“ და „გიხაროდენ, 
ქალწულო მარიამ“ ესწავლებინა თანაც სახლში თვითონ მორ- 

ჩილების სულიერ ვარჯიშობასაც არ მოსცდენოდა ჩვე- 

ნი კურთხეული ძმის პატრი დონ ვინჩენცო კარაფას გადაჭარბე- 
ბულმა გულკეთილობამ ღვთის უსაზღვრო შემბრალებლობას გული 
მოუგო, მანაც დიდი ხნით აღარ გადადო ჯილდო. ავად გახ- 

და კვირას, ე. ი. აღნიშნული თვის 29-ს და აღარ დაგვანება ამ დღე- 
სვე ორშაბათს მისთვის სრული ღმერთმსახურება შეგვესრულები- 

ნა, უფრო სხვის დასანახად, ვიდრე სხვა მიზნისათვის ლოგინზე 
მწოლიარე დარჩა, სამშაბათს, როცა წირვა გამოვიდა, მაცნობეს, 
რომ მას აღმოაჩნდა წყალმანკი მარჯვენა მხარეს. იმავე საღამოს, 

ღამის 3-დან 4-მდე ღვთის უსაზღვრო შემწყალებლობით ტრიუმ- 
ფალურ ეკლესიაში შევიკრიბენით, რათა აქ ნეტარი სულების თან- 
ხლებით საზეიმოდ გვედღესასწაულა ყოვლად წმინდათა დღე. მას 
ვერ მივეცი წმინდა ზიარება. მან თავისი სნეულების სერიოზული. 
ხასიათი არ გამოამჟღავნა, თანაც არც ჩვენ დღა არც პატრ ავგუს- 

ტინელებს ზიარება აღარა გვქონდა. როგორც აღვნიშნე, კვირას წირ– 

ვა დავაყენე. იგი ღვთის დიდების დიდი გულმოდგინე იყო და 
სულთა ხსნისათვის ამ ღვთის მსახურმა გაუგონარი გაჭირვება გადა– 
იტანა, ამიტომ ყველა მათ, ვინც მას ამ მხარეში მოღვაწედ იცნობ–- 
და, შეუძლიათ, თქვენო პატივცემულებავ, მადლობა გადაუხადონ. 
წერილით. 

ქალბატონი მისი დედისა და ძმების შესახებ ახსნა–განმარტება, 

რამდენიც შევძელი, დავურთე: სანამ დონ ვინჩენცო კარაფა უფ- 

ალს სულს ჩააბარებდა, მე დამავალა მისი სურვილი მათთვის გადა–. 
მეცა. უმდაბლესი მადლობა შესწირა უფალს, რომლისაგან ყვე- 
ლაფერი გამოვალს. იგი ე. ი. კარაფა, ყველასაგან წმინდანად იყო. 
აღიარებული. მისი მომსახურება უფალმა მე მომანდო. 

იმავე წელს, გარდაცვლილთა დღეს, გზად მიმავალმა ბატონმა: 
ჩვენ მოგვინახულა. გორის ციხის უფროსის განკარგულებით ეს ბა-. 
ტონი ითხოვდა, რომ ჩვენი სახლები მიგვეტოვებინა და წავსული-. 
ყავით. ეს სახლები რადგან მოედანზე მდებარეობდა, ეშინოდა ყვე- 
ლას სენი არ შეგვყროდა. ჯერ ძალზე შეგვეშინდა, იმდენად უფრო, 

რომ თუ აჭედან არ წახვალთო, გვემუქრებოდა, ნაღმით მთელ სახლს 

ჰაერში ავაფეთქებო. მაგრამ დიდი თავმდაბლობით ჩვენი საყვა- 
რელი უფლის შემბრალებლობას მივენდეთ. მან მფარველობა გა- 

გვიწია, შესაბამისად სხვა ჩვენი თანამოსაყდრეებისათვისაც ასევე 

მოიმოქმედა. ისე რომ, ამ შემთხვევაში სიტყვაც კი აღარ დაძრუ- 
ლა, თითქოს ამაზე არც არავის არასოდეს უფიქრიაო. ამავე ბა– 
ტონს თავისი ნათქვამი ყალთაბანდობაში რომ არ ჩამორთმეოდა, 
ნება დაგვრთო სახლის საქმე სწრაფად მოგვეთავებინა. ღამე გაგ–- 
ქქურდეს, ნივთების გარდა ზარალმა სამოც პიასტრს მიაღწია 

ჩვენი ნეტარი კარაფას დღეს ავგუსტინიანელი პრიორი გო- 
რიდან წავიდა. იგი ნახჭევანის მონსინიორმა დაიბარა. ორი პორ- 

ტუგალელი და მათი ორი აღხრდილი მათივე ეკლესიის მახლობ- 

ლად დახოცეს. ფიქრობდნენ საცოდავები, ყოველგვარი საერო სი- 
კეთითა და სიმდიდრით თავიანთ სახლებში ესიამოვნათ ლისაბონში. 
პატრმა თქვა: ზოგი რამ უკან წაიღეთ, რომლებიც მგზავრობაში 
გამოგადგებათო: გასამრჯელოები, ჯარისკაცების თუ სხვა თანამდე- 
ბობის კაცთათვის გადასახადი და სხვა. ამის შესახებ მომწერა: უფ- 
როსებს სთხოვე თანამგზავრები გამოგიგზავნონო. თავის აღზრდი- 

ლებს მონასტერმა დაავალა, რათა თავიანთი სახლიდან უკეთესი 
ნივთები ჩვენთან გადმოეტანათ. 

ამა წლის აღდგომის ცოტა ხნის შემდეგ ავგუსტინელმა პრი- 

ორმა თავისი მონასტრის მეთვალყურედ დომენიკელი ორი სომე– 

ხი ბერი გამოგზავნა გორში –- ერთი მათგანი მღვდელია, მეორე 
ნოვიციატი. 

თქვენი ყოვლად პატივცემულების კეთილი ნებართვით ერთი 

ნაბიჯით უკან დავიხევ და მოგიყვებით თუ რა განსაკუთრებუ- 

ლი შორსმჭვრეტელობით ჩვენი უფალი მუდამ გვისმენდა, რის 

შედეგად შინაგანად ყოველთვის მეტად დამშვიდებული ვიყავით 
ხოლმე. ამდენი გაჭირვებისაგან ნურავის შეეშინდება, რადგან უნ- 

და იცოდეს, რომ უსაზღვრო სიკეთეს სურს გააქარწყლოს ყოვე–- 
ლი მოვლენა, რომელსაც ადრე ტანჯვა უნდა გამოეწვია. 

საქართველოს უშორესი მხარეებიდან წმინდა ავგუსტინეს დღეს 
ერთი პოლონელი ჩამოვიდა, რომელიც დიდი ხნის განმავლობა- 

მი ემსპჰხურებოდა ზოგიერთ ეპისკოპოსს, მღვდელსა და სხვებს, 

მაგრამ მცირედ კმაყოფილი იყო მათი, მას აზრად მოუვიდა ფრან- 
კებთან ემსახურა, რომლებთანაც კარგი დამოკიდებულება ადრევე 
ჰქონდა, თუმცა არც ამით იყო სავსებით კმაყოფილი. ჩვენი სიღა–- 

რიბით შეშინებული აღარავის ურჩევდა ჩვენთან დარჩენილიყო. იგი 
შეუწყნარებლად დიდ ჯამაგირსა გვთხოვდა, რომელიც არა თუ 

ჩვენ ძალასა და შეძლებას აღემატებოდა, არამედ იმაზე მეტიც იყო, 
რაც ბატონებს უნდა მიეცათ. მე მას ვუთხარი: სამი დღის განმავ- 

ბაში დაათვალიერე ჩვენი სახლის მომსახურება და მერე ისე მოი- 

ქეცი, რასაც უფალი შთაგაგონებს –– მეთქი. პირობაზე დამთანხმდა. 

ორი დღე რომ გამოხდა, ხელზე მეამბორა და მითხრა: არაფერს არა 

გთხოვთ, მინდა გემსახუროთ ღვთის სიყვარულისთვისო. ეს ამბა- 
ვი მოხდა ჭირის გაჩენიდან ორი დღით ადრე. სანოვაგე უკვე მო- 

ემარაგებინა ჩვენს დიდად საყვარელ პატრს. სხვები რომ მოხიბ- 

ლულნი იყენენ დიდი საჩუქრებით, იგი, პირიქით, ყველას მადლო- 

ბას უხდიდა და ყოველთვის პასუხობდა, რომ უკეთეს ხვედრს 

არც ვისურვებდი ჩემთვისო. იგი იყო ბერძნული ღმერთმსახურე- 

ბის აღმსარებელი, ძალიან ერთგული, არაკათოლიკებთან მეტად 

მტრულად განწყობილი, უმთავრესად კი ქალებთან. ამ აღდგომას 

აღსარების თქმა ისურვა ჩემთან, რასაც ახლავე მოგახსენებთ. 

თქვენს უნეტარესობას ყველა ზემონათქვამი გარკვევით უკა- 

ნასკნელ წერილში თავის დროზე მოგწერეთ. გორიდან რომ გამო- 

გვედით –-– გასული მარტიდან დღემდე, მშვენიერი ამინდი იდგა. 
რადგან ამ ქვეყანაში განუწყვეტელი ომები იყო, ყოველ ჩვენგანს 

შეეძლო წმინდა პავლეს სიტყვები გაემეორებინა: ყოველ დღე. 
ვკვდებით, მაგრამ ყოველ საათში ათასჯერ ვიხოცებითო. დაუსრუ- 

ლებელი ომების გამო მთელი ჩვენი ქონება მიწის ქვეშ დავმარხეთ 

და მარტო ტილოს ზედა ტანისამოსი დავიტოვეთ. ერთი ლოცვანი 

და ერთი წიგნი მაგიდაზე ისეთ ადგილას დავდეთ, რომ ოდნავი ხმა- 

ურის გაგონებაზე გაქცევისას იგი თან წაგვეღო. ტანისამოსი კი თა- 

ვის ლეიბზე ეწყო, სადაც ხელი მიგვიწვდებოდა. ოთახის კარი ღია 

დავტოვეთ, რომ სწრაფად წასვლაში ხელი არ შეგვშლოდა თითქმის 

ჰაერზე, მაგრამ უფრო უშიშარ პირობებში ვიწექით. ასეთი ვითა- 

რება, როგორცა ვთქვი, აღდგომიდან დღემდე გაგრძელდა; დანარ- 

ჩენი ხალხი: კაცები, ქალები და ბავშვები დასაძინებლად ციხის 
ძირში მიდიოდნენ და თან ბოხჩებში შეკრული საჭირო რამ მიჰქონ- 

დათ. იქვე მახლობლად თავიანთ საქონელსაც აძოვებდნენ. მეფემ 

თავის დედოფალს უშიშარ სიმაგრეში –– თბილისის საზღვართან ახ- 

ლოს, თავი შეაფარებინა, თვითონ კი გორში დარჩა. აქ ხმა გავრ- 

ცელდა –– გორი სრულიად დაინგრაო, ერთ ღამეს სამი სახლი და- 

ემხო და კაცმა არ იცის, როგორ მოხდა ეს. მეფემ, თავისი სიცო- 

ცხლე საფრთხეში, რომ არ ჩაეგდო, ციხეს შეაფარა თავი, სადაც 

არავის აკარებდნენ, რათა ვინმეს ღალატი არ გაებედა. ამ ადგილას 

:ოწყობა რომ გვეცადა, შიგ ყოფნა ჩვენთვისაც მოხერხდებოდა, მა– 
გრამ არ ვსაჭიროებდით, რადგან ბევრი რამ გვაკლდა. ერთმა გან– 
დიდებულმა ერისთავმა, გორიდან ერთი დღის სავალზე მოშორე- 
ბულმა, ჯარი შეჰყარა, თეიმურაზიც თავისი ხალხით იმერეთიდან 

გადმოვიდა, არც ერთს არა სწადდა პირისპირ შეხვედროდა მეო- 
რეს და არც მეორეს სურდა, შეტაკებოდა პირველს, მაგრამ თავს 
კი ესხმოდნენ ერთმანეთს, ძარცვავდნენ და წყვეტდნენ. ეს ამბავი 

კაცს ჯოჯოხეთის დიდ დღესასწაულს მოაგონებდა. ტყვედ წამო- 
ყვანილებს მაჰმადიანებზე ჰყიდიდნენ, როგორც პირუტყვებს. და 

ერთ დღეს მათი ფასი იმდენად დაეცა, რომ ხუთ პიასტრეზე ჩამო- 
ვიდა. მე შემეცოდა ისინი და რადგან ფული არ მქონდა, ჩემი ბარ- 

ძიმით მინდოდა მრავალი ბავშვის გამოსყიდვა. ამან არ გამიმართ- 

ლა, რადგან ფული მომთხოვეს. 

ამ ომის ამბებზე დიდხანს „არ შეგაჩერებთ. მეორე მხარეს უკ- 

ვე აღარ გაუბედავს თავდასხმა, რადგან ამ დროს აზიიდან დიდი 
სულთანი შემოიჭრა და ისე შევიდა ერევანში, რომ სისხლი არ და- 
უღვრია. არტაანელი სეფერ-ფაშა ყარსის ფაშას შეუერთდა თავი- 

სი ახალციხის სიმაგრით, რომელიც გორიდან სამი დღის სავალ- 
ზეა. მათ იმედი ჰქონდათ, რომ ქართლის პროვინციის სიმაგრეებს, 

სადაც ჩვენ ვიმყოფებოდით, და თბილისსაც დაეპატრონებოდნენ. 

აღსრულდეს უფლის ნება! 
პატრი ავგუსტინელების ჩვეულებისამებრ ჩვენ თაყვანი უნდა 

გქეცა წმინდა კვირიაკეს საფლავისათვის, მაგრამ ამ დღეს გორ- 

ში მაჰმადიანებმა ერთი ყმაწვილი ქალიშვილი და მისი დედა გააუ– 
პატიურეს. შეშფოთებულნი ვფიჭრობდით, რომ ამას არ შეეშალა 
ხელი, თაყვანი გვეცა წმინდა საფლავისათვის. კურთხეულ იყოს 

ღვთის სახელი! წმინდა ნაწილების განკუთვნილ ადგილას დაწყობა 

დასრულდა. ყველაფერი ფულით მოვაწყეთ. ეს ფული თეფშების გა– 
ყიდვით ამოვიღეთ. 

ხარება დღეს ჩვენს სახლში აღსარებაზე მოდიოდნენ ზოგიერ- 
თნი –- ოთხი პირიდან ერთმა სწორედ აღდგომა დღეს თქვა აღსა– 
რება, სხვებს სატანამ ხელი არ გაუშვა, ამ ხალხსა ჰგონია, რომ 
დროსთან ერთად მოვალეობაც გაივლისო. 

შეურაცხყოფად მიმაჩნდა, რომ ყველა სასულიერო პირთან 
(არაკათოლიკესთან) კეთილი დამოკიდებულება მქონოდა. 

ქართველების შესახებ თვით პატრიარქისაგან მივიღე ცნობა, 
რომ აღსარება შეუძლიათ ათქმევინონ არა უბრალო მღვდლებს, 

3, დონ პიეტრო ავიტაბილე პვ



არამედ მხოლოდ ეპისკოპოსებსა და ბერებსო. ისე რომ, სიკვ–- 

დილის მუხლის გაუთვალისწინებლად კვლავ აღსარების გარეშე 
აზიარებენ და სხვაგვარად არ იქცევიან. როგორც ვთქვი, როცა იქ 

ვიყავი, ხშირად უბრალო მღვდლებს უპატივცემლობით მიაქვთ 

მომაკვდავთან უკანასკნელი ზიარება, ან მას ბავშვის ხელით უგ- 
ზავნია.- ერთმა გაჭირვებულმა გლახაკმა მღვდელი იხმო, რაც 

მოითხოვა მღვდელმა, ის მიართვა, მაგრამ თვითონ უკანასკნელი 
ზიარების მიღება კი არ დასცალდა. 

აღდგომა დღეს გორის მღვდელმა ზოგი ისე აზიარა, რომ აღ- 
სარება არ ჰქონდათ ნათქვამი; შემდეგ ყველას თავიდან ქუდები 

მოგლიჯა, რადგან არაფერი არ გადაუხადეს. მეორე მღვდელი, რო– 

მელიც დიდი სასოებით ღვთისმსახურებას ასრულებდა, აღსარებას 

არავის არ ათქმევინებდა. ეს საქმე დიაკვანს გადააბარა, ეგონა ამით 

დიდ პატივისცემას იჩენდა მისდამი. ჩვენი ახალგახრდა პოლონელი 

ყმაწვილი ერთმა მღვდელმა მკაცრად გაკიცხა: აღდგომას აღსარება 
უნდა თქვაო. მან არაფერი იცოდა, რას ეუბნებოდნენ. როგორ?!, 
– უპასუხა მღვდელმა, –– განა არ იცი, ვინც აღსარების შემდეგ 
ცოდვას ჩაიდენს, ის უაღრეს შეურაცხყოფას აყენებს ღმერთს. თუ 

ახალგაზრდობის ასაკში კარგად ვერ იქცევი. მოხუცობის ჟამს რა- 

ღას იზამო? 

ყველაზე დიდი ვაჭრობა, რასაც ეს ქართველი დიდებულები 
მისდევენ (ყველა მიწის მუშაა, მათ შორის საშუალო ფენა არ არ- 

სებობს: ან არიან ბატონები, ან ყმები) ქალ–ვაჟების თურქებზე გა- 
ყიდვაა. მერედა განა ცოტას ყიდიან? წელიწადში ოთხი ათასი მა- 

ინც მიჰყავთ ან ხარკის სახით აგზავნიან. 
ამ წელს გულისმტანჯველი რამ ვნახე: ერთი კაცი სპარსეთის 

ხელმწიფესთან ელჩად უნდა წასულიყო. საკუთარი ქალიშვილი 

გორში მცხოვრებ სასიძოსთან დასანიშნად წაიყვანა. მას ადრე შე- 
პირებოდა ქალიშვილის მითხოვებას, მაგრამ რადგან ჯერ მცირე- 
წლოვანნი იყვნენ, გათხოვება შეგვიანდა. როცა გორს მიაღწია, იფ– 

იქრა: სპარსეთის მეფეს ხელცარიელი როგორ წარვუდგე, უხერხუ- 
ლი იქნებაო და საჩუქრად თავისი ქალიშვილი მიჰგვარა. ერთმა 
მაზლმა საკუთარი ძმის ცოლი თურქებს მიჰყიდა, უამრავი ამისთა- 
ნა შემთხვევაა, მაგრამ ყველაფერს ვერ ვწერ, რათა წერილი 

გრძელი არ გამოვიდეს. 

მეფე არასოდეს ეკლესიამი არ დადის, არც ერთ მარხვას არ 

ინახავს და ეს ყოველ დღე გრძელდება, მაჰმადიანებს უცხადებს.. 
იგი მაჰმადიანია და თავის ცოლთან კი პირჯვარს იწერს. 

საქართველოში იმისათვის ვართ, რომ ეს საცოდავი. ხალხი 

უფალს შევავედროთ. თითოეული ჩვენგანი აკეთებს იმას, რაც შეუ- 

ძლია. მაღალმა უფალმა ინებოს და ამის შეძლება და უნარი.მოგვა- 
ნიჭოს. პატრი ჯაკომოს ბედნიერი გამგზავრების შემდეგ მორჩილ- 

მა ძმამ ანტონიომ ჩვენს სამლოცველოში ხანგრძლივად იქადაგა. 

რადგან ესეც (ანტონიო) გურიელთან წავიდა, პატრმა ჯუსტომ სამ- 
ჯერ იქადაგა. პატრიარქს ბევრი საჩუქარი მიუძღვნა, რომ მისთვის 
გული გაეხსნა და ნება დაერთო მისი მრევლისათვის ჩვენ აღსა- 

რება გვეთქმევინებინა. რა თქმა უნდა, სატანამ ამ მოლაპარაკების 
ძაფი უმალვე გაწყვიტა. 

გავიგეთ ერთი აღმაშფოთებელა რამ, რომლის სიმართლეში ეჭვი 

არ გვეპარება. ვიცით, რომ არც ერთი ქართველი მონათლული 

არაა, ან მათი ნათლობა არასრულყოფილია, რადგან ნათლია ამ 
არსებას განბანს და მოშორებით მდგომი მღვდელი კი ფორმულას 
წარმოსთქვამს. ჩვენ ამის (შესწორების) სურვილი გამოვიჩინეთ, რა- 

მაც მართლმადიდებლები განაცვიფრა, დასტურს არ იძლევიან, თა– 
ნაც დაგვცინიან. მე ჩემთან ძალიან დაახლოებულ პირს საიდუმლოდ 

მოველაპარაკე, რომ როგორმე მოგვენათლა, თუნდაც ამით ლანძ- 

ღვა-გინება მიგვეღო. ისეთი საშუალება უნდა გამოიძებნოს, რომ 
აქ უმწეო ხალხს –– როგორც მოზრდილებს, ისე ბავშვებს –– და- 
ვეხმაროთ. ხოლო, უწინარეს ყოვლისა, წმინდა პროპაგანდის კონ– 
გრეგაციას ვემდურებით, რომ ეს განსაკუთრებული საკითხი სწავ- 

ლულ ხალხს გააცნოს. აგრეთვე, დიდად პატივცემულ უფალს და 
პატრებს თავმდაბლად მოვახსენებ, რომ მოილაპარაკონ და ეს საქ- 
მე გაარჩიონ. ამასთან ერთად, ღვთის მიერ ბოძებული ნიჭით, უნა- 
რითა და გონების თვალით განჭვრიტონ, რომ ის არსებანი, რომ–- 
ლებიც თავისი თავის ჯვარზე წამებით უფალმა წარმოშვა, სატანას 

ხელიდან წამებულ სულებს დაიხსნიან და ოდეს თავის გრძნობას 
გამოავლენენ, კმაყოფილნი დარჩებიან რომ ქრისტეს უაღრესად 

წმინდა ჭრილობებში თავიანთ ტანჯვასაც ჩააქსოვენ. მე მკითხეს–– 
ჩვენი მეგობრები ქვეყნის ყველა მხარეს მოღვაწეობენ და როგორ 
შეიტყობენ ჩვენი მოლაპარაკების შედეგებსო? ამაზე ჩემს პატრონ- 

თან მრავალი დღის განმავლობაში თათბირი მქონდა, მან არა მარ– 
ტო მოძღვართა წიგნში, არამედ სასულიერო წიგნშიც კი ჩაიხე- 
და და გაიგო, თუ როგორ უნდა მოქცეულიყო, მე ასე ვუპასუხე, 
რომ რასაც შენი სიბრძნე გადაწყვიტეს და უკეთ მიგაჩნია ის 
აღსრულდეს-მეთქი. ჯერ არავითარი ბრძანება არ მოსულა. ბოლოს 
ჩვენ გადავწყვიტეთ შემდეგი –– ის არსება, რომელსაც ეკლესიაში 

35



გზავნიან, ან თვითონ მიჰყავთ, ქრისტეს მიერ და წმინდა მოციქუ- 
ლებისა თუ მათი მემკვიდრეებისაგან დაკანონებული წესით უნდა 
მოინათლონ. თუ ამისათვის ოცი პატრის ნებასურვილიც იქნება... 

ალეპო 1635 წ. 24 გიორგობისთვე 
დონ პიეტრო ავიტაბილე. 

„ბევრი რამაა სავარაუდებელი: 1. თუ მშობლებსა და ნათე- 
სავებს უსათუოდ უნდათ, რომ ის არსება, რომელსაც გზავნიან ან 
მოჰყავთ ეკლესიაში მოსანათლად, მოვნათლოთ, მაშინ უნდა მივ- 
მართოთ ჩვენი უფლის მიერ დაწესებულ ნათლობის წესს, რომე– 
ლიც დაარსებულია მისი წმინდა მოციქულებისა და მემკვიდრეები- 

საგან თანაც თუკი ამასს მისიონერები ვისურვებთ. 2. განბანვის 
ყველა სხვა ცერემონია, რომელსაც შემდეგ წმინდა ეკლესია იყე- 
ნებს საკრამენტოსათვის მისაძღვნელად, ის საკრამენტოს ესენცი- 
ას არ წარმოადგენს. 3. თუ მამების განკარგულებით მათი შვი- 
ლები მღვდელმა სახლში მონათლა, საკრამენტო მას არ აუქმებს; 

თუე თავისიანები ეკლესიაში მიიხმობენ„ მაშინ ამ ფუნქციისა და 
სამსახურის შესრულება შეუძლია უცნობსაც კი, თუკი ამის უფლება 

მას აქვს. 4. ამ ქვეყანაში გამოგზავნილი წმინდა რეზიდენციის მი- 
სიოყირებს უფლება გვქონდა ყველა ზემოაღნიშნული ცერემონია 
ნათლობის საკრამენტოს გამგეობისათვის გადაგვებარებინა. ამისი 
ზუსტი სიტყვები აღარ მაგონდება. ზემონათქვამის შესახებ სადმე 
იქნება რეგისტრირებული, არა მგონია, რომ წმინდა რეზიდენციამ 

საჭიროების შემთხვევაში ამის უფლება არ მოგვცეს, რომელიც 
ჩვენ ღვთიური კანონით გვაქვს მინიჭებული, მაგრამ ყოველ შემთხ- 

ვევისათვის ამისი მსგავსი რამ მაინც უნდა მოგვცეს. გარდა ამისა. 
ვამბობ, რომ შევეცადოთ მოვიპოვოთ-მეთქი ნათლიმამობა რო– 
გორც კეთილშობილთა, ისე ღარიბთა, ისე რომ, ერთნიც და მეო- 

რენიც პატივსა გვცემდნენ, თუ სხვა რამემ ხელი არ შეგვიშალა. 
ასევე დარჩეს ბავშეების განბანვაც, როცა ნათლობის ფორმულასაც 

წარმოსთქვამენ, მანამდე, სანამ უფალი სხვაგვარად არა ბრძანებს, 
რაც შეეხება მოზარდების სასარგებლოდ საჯაროდ ან კერძოდ წარ- 

მოთქმულ სიტყვებს, მათ მხოლოდ იხსენიებენ ხოლმე, როგორც 

ღვთის ნებას –– რომ ისინი ქრისტიანულ ქვეყნებში გააჩინა და ყო- 

ველგვარი ჩადენილი ცოდვა შეაძულა (მას შემდეგ, რაც განაცხა- 

დეს, რომ მუღმივად ქრისტიანულად ვიცხოვრებთო). მტკიცე პი- 

რობას დებენ, რომ ღვთის შემწეობით ცოდვას არასოდეს ჩაიდენ- 

დნენ. ყოვლად წმინდა წესით, როცა კი უფლისაგან ამის საშუა- 
ლება მიეცემოდათ, მოსანათლად ბავშვს წყალში ჩააყენებდნენ ან 

ჩააყურყუმალავებდნენ. სხვა წესების შესახებ რაიმე გარკვეული 
ცნობა არა აქვთ. ჩემი მხრით, ახლაც ვერ გავიგე სხვა კიდევ რა 

ნებართვა შეუძლია ისურვოს კაცმა ამ საწყლებისათვის. დავთანხმ– 
დები იმ მონანიებაზეც, რომელსაც დამაკისრებენ შეცდომის ჩადე– 

ნისაი,ვის. ახლა ეს შემიძლია ვთქვა, მაგრამ, როცა შემიტყობენ ცო- 

დვას, ეიტყვი, რომ შეცდომა უცოდინარობით ჩამიდენია, და რად- 
გან სხვა მიზა:ი არა მაქვს რა, გარდა უფლის დიდებისა, ჩემი და 

ჩემ მოყვასთა სულის ხსაისა, მეორე ცხოვრებამ რომ არ შემაძრ- 
წენოს, მ:ნდა ამ ცხოვრებას პირდაპირ შევხვდე. გასული ივლისის 

15-ს ერთი გოგონა მოვნათლე. ამ შემთხვევაში მახსენდება, პატ- 
რმა დო5 ჯუზეპემ სადადიანო-მი ახლად დაბადებული ერთი გოგონა 
რომ მონათლა –– სანამ მას ეკლესიაში წაიყვანდნენ, წამალი მისცა 

და მონათვლის შემდეგ მაშინვე სული განუტევა. 
გასული სექტემბრის ათს გორში თავისი სურვილით ჩამოვი- 

და წმინდა სარწმუნოების დომინიკელთა მორჩილი ძმა ჯოვანი და 
ლუკა, კაფას მისიონერი, რომ მოლაპარაკებოდა მისიონერ ანგო– 

ლის თავის რეზიდენციაში. მან ჯერ ჩვენი ორი რეზიდენცია ჰოი- 
ნახულა. ჩვენმა მეფემ მას პატივი სცა იმით, რომ მისი შემოსვლა 

და გასვლა ჰთელი თოფების ბათქითა და საყვირების, ბუკისა და ნა- 
ღარის დაკვრით აღნიშნა. ამ ბერმა ერთ წელზე მეტი ხჩის წინათ 
დაწერილი სამი წერილი მომიტანა. ერთი პატრების მრჩეველი გვა- 

დანიო და კარაფასი, მეორე პატრი ბოლვინოსი და მესამე პატრი 
კვარტისაგან. სიღარიბეში ჩაცვენილები მათ შევბრალებივართ და 

ამიტომვ ერთი ჩოჩორი და ათი პიასტრი მოწყალება გამოუგზავნი- 
ათ, ხოლო ჩვენი ამხანაგები სადადიანოსა და გურიაში გაამდიდრა 
იტალიური საგალანტერეო ნივთებით, წამლებითა და სხვ. გვპირ- 

დება ბევრი წყალობის გამოგზავნას მომავალში, თუ ამას თვითონ 

იკისრებს, თორემ ჩვენ მას არაფერს ვავალებთ, (ჯოვანი და ლუ–- 

კა| აქედან 12 სექტემბერს გაემგზავრა. 
მეც იმავე დღეს გამოვედი გორიდან ალეპოსაკენ წასასვლელად. 

სადაც ჩავედი ამა თვის 14-ს. უკიდურეს გაჭირვებაში ჩავცვივდით 

–-– დიდი ხელმოკლეობის გარდა, ვალებით ავივსეთ. პატრების მომა- 
ვალი მაწუხებდა. არ ვიცოდით რა გადაგვეწყვიტა. რაშიაც ფულის 

აღება შეიძლებოდა, თუ რამ სახლში გვქონდა, ყველაფერი გავყიდეთ, 

ვერცხლის ბარძიმიც კი. ყველა იმითღა ვსარგებლობდით, „რაც 
ჰანჭრობში გადარჩა“, ამის შესახებ ვრცლად არ მოგითხრობთ. კა- 

ცი არ “დარჩა, ვისაც ჩვენ არ შევბრალებოდით. მათ იცოდნენ, რომ 
ოთხი წლის წინათ ამ სახლში შემოსვლისთანავე გაგვძარცვეს, კურ- 
თხეული უფლის მიერ ბოძებული ექვსი პიასტრის გადარჩენის 

დროს დამჭრეს. სხვა ადგილას მაინც არ მინდა გადავიდე, რათა 
ჩვენი მისიონის ხარჯები არ გავზარდო, ჩემი აქ მოსვლის მიხანი 
არავის არ მინდა გავუზიარო, რადგან ამ ცხოვრებაში სხვა განზ- 

რახვა მაქვს. 
პატრი დონ ჯუსტო მოხუცთან დავტოვე, რომელიც საქართვე– 

ლოდან ჩემთან ერთად აქ ჩამოვიდა. ჩვენი პატრებისათვის რომ 

შემეტყობინებინა, ამისათვის კლაუდიო უნდა გამეგზავნა, თუ. იქ 
წასვლას მარტო არ მოისურვებდა, მაშინ ერთი ბერთაგანი თანამ- 
გზავრობას გაუწევდა მას ნახჩევანელი სომეხი პატრების გარდა, 
რომელნიც აქ არია. თქვენო ყოვლად პატივცემულო პატრო, 

გემუდარებით, რომ საჩქაროდ დახმარება გამომიგზავნოთ. ორი წე–- 
ლია წმინდა კონგრეგაცია მოწყალებას იძლევა, ცოტა გულმოდგი–- 
ნებით შესაძლებელია ორი შეწევნაც მიგვეღო ნაცნობებისაგან, რო– 
მელნიც, კაცმა რომ თქვას, არც უნდა შეგვეწუხებინა. დიდად სა- 
ზიანო არ იქნებოდა შეწევნა აგვეღო გენუელი სინიორებისაგან, რო- 

მელნიც ჩემ დროს (სესხს) იძლეოდნენ ორი––სამი პროცენტით. 

დღეს ხუთხეც დავთანხმდები. შემდეგ ჩვენი ვენეციელი პატრე– 
ბის მეშვეობით აქ” გამომიგზავნე. ჩემი სურვილი იქნებოდა. 600 
სკუდო გამოგეტანებინათ ფრანკებისათვის საქართველოში, თი- 
თოეული სახლისათვს თორას-–-ორასი, ეს ექსპედიცია თქვენო 
ყოვლად პატივცემულო პატრო, საჩქაროდ გაამზადეთ, რადგან 
შესაძლებელია ამჟამად ვენეციაში მოიძებნოს ალეპოში მომავა- 

ლი შიკრიკი, თუ არა მომავალ თვესაც დრო დაგვეკარგება. 
ალეპოში პირველ დღეებშივე მიმიღეს და თავიანთი შეუდა- 

რებელი ხელები მომხვიეს ჩვენმას ფეხშიშველი კარმელიტების 
პატრმა ბატონებმა, მაგრამ მეორე დღეს ღვთის შთაგონებით, თა–- 

ეისი თანდაყოლილი ლმობიერებითა და თავაზიანობით უგანათლე–- 
ბულესმა სინიორ ანტონიო ლიპამანომ, ვენეციის უბრწყინვალესი 
რესპუბლიკის კონსულმა სირიაში, თავის სახლში მიმიღო ისეთი 
თანაგრძნობით, რომ სხვა შემთხვევაში ამას ვერაფრით ავხსნიდი, 
თუ არა იმით, რომ ვიყავი ღვთის დიდად ერთგული და მისთვის 
პირადად თავდადებული მსახური, და ეს მაშინ, როცა არ მიცნობ- 
და,-ვინც' ვიყავი. თანაგრძნობა გვიჩვენებს. რომ მთელი ჩვენი წმინ- 
და სარწმუნოება ჩემს პიროვნებაშია წარმოდგენილი, ყოველ შემ- 

თხეევაში, მოვალე ვარ ასე იყოს. ასევე, თქვენო ყოვლად პატივ- 

ცემულო პატრო, როგორც ამ საქმის მეთაურმა არა მარტო მოს- 

წერეთ მას საგანგებოდ გულუხვი დახმარებისათვის, არამედ 

გთხოვთ სამადლობელი წირვა დააყენოთ ჩვენი ვენეციელი პატრე– 
ბისათვის, უბრწყინვალეს სინიორიასათვის!, ასევე უბრწყინვალესი 

ჩვენი სინიორების მორჩილ ძმებისათვის, რადგან ეს სინიორე და 
აზნაური რომ არ ყოფილიყო, არ ვიცი, ზამთარი აქ როგორ უნ- 

და გამეტარებინა. დღესაც მიკვირს, როგორ მივაღწიე ა“ ჩემს 

სინიორესთან, რომლის მფარეელობის ჩრდილისკენაც ორ პიასტრ- 

ზე ნაკლები ფულით საქართველოდან გამოვეშურე. გარდა იმ ხარ- 
ჯისა, რომელიც გზაში შემხვდა (რაც ბევრი არ იყო), 19 პიასტრი 

ვალი გადავიხადე, რომელიც გორში გვქონდა აღებული. ათი კი 

პატრ ჯუსტოს გამოვუგზავნე გასამხნევებლად. უფალმა ისმინა და 
ამ მხარეში მოუწოდა მას, მაგრამ გაჭირვებამ შეაშინა, რომელშიაც 

ხშირად ვიმყოფებით. გულახდილად გეტყვი, თუ როგორ მომამა- 
რაგა ამ ლმობიერმა პატრმა: თბილისში ოთხი პიასტრი გამოვართ- 
ვი, 3 პროცენტზე ნაკლები უნღა გადამეხადა არზრუმში. აქ შევე- 

ცადე 50 ამეღო, რისთვისაც უნდა გადამეხადა 60, როგორც ჩვეუ- 
ლებრივად მიღებულია, მაგრამ როცა ვნახე ეს ყოველ მხარეში გა- 

მორიცხული იყო (ასეთი შესაძლებლობა) ვაჭრების სიცოტავის მი– 
ზეზით. მივმართე ჩემს სინიორეს და ავუწერე ჩემი გასაჭირი, თუმც 
რამდენადმე გაზვიადებულად. როცა მოისმინა ჩემი გაჭირვება და 
ცრემლისღვრის მიზეზი, იმავე საათსა და იმავე ადგთლას 40 რეა- 

ლი ჩამითვალა და განმიცხადა, რომ უპროცენტოდ დამებრენებინა, 
და თუ მე მოვკვდე თქვენს დაბრუნებამდე, არავისი მევალე არ იქ– 
ნებით, რაიმე გადაიხადოთო. ო, ყოვლად კურთხეულო პატრო. 
ჭეშმარიტად გულისხმიერო, ნამდვილად შემბრალებელო! მსგავსი 

მაგალითები შემიძლია უამრავი მოვიტანო. 
როცა თქვენი ყოვლად პატივცემულების კითხვები გამაცნეს, 

როგორც ზემოთა ვთქვი, დიდად კმაყოფილი დავრჩი... 
თქვენო ყოვლად პატივცემულო პატრო, დიღი ხანია მოგწერეთ. 

რომ ჩვენი წმინდა სარწმუნოების მიმართ საქართველოში მყოფი 
პატრი ავგუსტინელები კეთილგანწყობას ავლენენ. როცა კი შე- 
ატყობინეს თავიანთ უფროსებს ლისაბონში, შემდეგ მთავარ პატრს 
გოაში მისწერეს, მაშინვე მიმიპატიჟეს ინდოეთში, რათა ჩვენი წმინ– 

და სარწმუნოება იქ დავნერგოთ. დასაწყისში მათს წმინდა მონას– 

| უბრწყინვალესი სინიორია ს საუკუნეების მანძილზე ვენეციის რესპუბლი– 

კის მმართველობას ეწოდებოდა. 

ტერში მიწვევდნენ და მპირდებოდნენ ბედნიერ წარმატებას იმ 
ქვეყანაში, გრძნობდნენ რა ჩვენი წმინდა ინსტიტუტის ცხოველმ- 

ყოფელობას, ამიტომ განუწყვეტლივ ვლოცულობდი და როცა ჩვე- 
ნი პატრები გასულ აგვისტოში ხანგრძლივი ავადმყოფობისაგან გა–- 

ნიკურნენ, მთხოვეს: რადგან იცნობთ ღა წერილობითი კავშირი 

გაქვთ პირადად ყველა ღვთის მსახურთან, ამიტომ ერთი ამხანაგით 
გოაში გადადითო, ამ მიზნით პატრმა ავგუსტინელებმა კვლავ მა- 
სესხეს ფული გოაში გადასასვლელად. და რადგან ჩვენებს მიაჩნ- 

დათ ღვთის დიდ სამსახურად, მორჩილი ძმის კურთხეული გაეტა- 
ნოს სიკვდილის შემდეგ, მოინდომეს, რომ მე მარტო წავსულიყავი. 
იმედოვნებდნენ, რომ მათმა ავადმყოფობამ უკვე გაიარა. ცხენი ვი- 

შოვნე კიდეც და მზად ვიყავი წასასვლელად, რომ ამ დროს უფალ- 
მა წაგვგვარა პატრი დონ ვინჩენცო. ჩვენი განზრახვებისა და მიზ- 
ხის შესახებ დიდი ხანია მოგწერეთ. ნათელია, რომ იქ, გოაში, 

ღვთის დიდებას უნდა ეზეიმა და ჩვენს წმინდა სარწმუნოებას და 

წმინდა მისიას დაეკმაყოფილებინა სულიერი მოთხოვნა ხალხისა. 

თქვენო ყოვლად პატივცემულებავ, პატრო, შეუდარებლად ჩემზე 
მეტად გათვითცნობიერებული ბრძანდებით ჩვენი უფლისაგან და 
უბალ მიხვდებით, სანამ მე გავირჯებოდე და ხელახლა აგიხსნიდეთ. 
თუკი დამავალებთ, სადაც უნდა იყოს, უკან არ დავიხევ, ამისათ- 
ვის შეარჩიეთ მწიგნობარნი და ჭკვიანი პირნი. დასაწყისში ამ მო- 

ლაპარაკებამ საიდუმლოდ „ჩაიაროს: წმინდა სარწმუნოება მცირე 

რამეზე შეწუხდება, თუმცა, ჩემი აზრით, უბრალოდ ეს საჭირო არ 
არის. თუ არ გვინდა, მართლაც, გულგრილობა გამოვიჩინოთ. მახ– 
სოვს, რომ ფეხშიშველა წმინდა პატრი კარმელიტელები ახიაში ჩემს 

დროს ვალში ჩაცვინულნი და ღარიბები იყვნენ, როგორც ქართვე- 

ლი პატრები; ახლა, როცა უფალმა ისინი გოაში და სხვა მხარეში 

შეიყვანა, ყოველგვარი ბედნიერება უხვად აქვთ. უფალი თითოე- 

ული გულის, ენისა და ხვედრის გხისმკვლევი.. უნდა გადაწყდეს 
ეს მოლაპარაკება მისი ღვთაებრივი უდიდებულესობის გასამარჯ- 
ეებლად. ღმერთის სიყვარულისათვის ისე მოაგვარეთ, რომ ამ მხა- 
რეში, ალეპოში, გაიცეს თქვენი ბრძანება ჩვენი წმინდა მისიონი- 

სათვის, და ეს ბრძანება გამოგვიგზავნეთ ან ვაჭრების, ან ბერების 
საშუალებით, რომელიც უფრო საიმედოა. საჭირო არ არის, თქვე– 

ნო ყოვლად პატივცემულებავ, ეს ყოველი პატრის უბრალო წე- 
რილის საშუალებით გაკეთდეს, რადგან, ცხადია, პატრი მას შემ- 

დეგ, რაც დაწერს ამ წერილს, დაავიწყდება მისი შინაარსი. მე ბე–- 

ერჯერ ვუთხარი ამის შესახებ ჩვენს პროკურატორს, საჭიროა, რომ 

თქვენმა ყოვლად პატივცემულობამ წერილებთან ერთად პროპა.- 

განდა ფიდეს წმინდა კონგრეგაციას შეასრულებინოს კიდეც გან- 
კარგულება, ან კიდევ ჩვენმა წმინდა სარწმუნოებამ სთხოვოს ფეხ- 
შიშველი პატრი კარმელიტების გენერალურ მეთაურს, ჩაწეროს 

ასეთი განკარგულება თავიანთ მთავარ დეკრეტებში, რომ აქ, ალე- 

ჰოში, თავიანთი დიდი ქველმოქმედებისა და პატივისცემის” ქვეშ 
მოაქციონ საქართველოს პატრი თეათინელების ინტერესები ისე, 

ვითომც მათი მსგავსი ბერები ყოფილიყვნენ. თანაც ვაჭრების მეIშ- 
ქეობით, რაც კი შესაძლებელი იქნება, უკეთ მოამარაგონ, შემდეგ 

ჩვენს პატივცემულ გენერალ პატრს აცნობონ, რადგან ასეთი მგზავ– 

რობა ხშირად არ ხდება. ამას ვამბობ იმიტომ, რომ დიდი ხანი არ 

არის, რაც თბილისში ჩამოვიდა ერთი პოლონელი, რომელიც ეძებ- 

და ისეთ კაცს, ვისაც ენდობოდა 700 პიასტრს უპროცენტოდ (და- 

ინტერესების გარეშე), შემდეგ კი ამ თანხას დაუბრუნებდა ალეპო–- 

ში. კურთხეულ იყოს უფალი, მე ეს გავიგე ჩემი წასვლის შემდეგ. 
ეს ფული რომ ამეღო, არ ვიცი რა მოხდებოდა, ან როგორ პატი- 
ვისცემას გამოვავლენდი ჩვენი წმინდა სარწმუნოების მიმართ. 

გორში გარდაცვლილი ჩვენი პატრებისა და მორჩილი ძმების 

პატივსაცემად წირვა დავაყენეთ, შევასრულეთ ყველა ის, რაც ევა– 
ლება ჩვენს წმინდა სარწმუნოებას, სხვა მოვალეობა არცა გვაქვს... 

ღვთის დიდებისათვის ერთი დასახლება უნდა მოვაწყოთ და ეს 
შესაძლებელია იმ განკარგულებით, რომელიც მომავალ საერთო 
თავში იქნება, აღნიშნული. ის პირნი, რომელნიც საქართველოში 

უნდა შემოვიდნენ, სწავლის დასრულების შემდეგ რამდენიმე ხნით 
რომში დარჩნენ, რათა დაეუფლონ როგორც სომხურს, ასევე თურ- 
ქულ ენებს. ამას შეძლებენ იოლად, რადგან მაგ მხარეში ბევრი 
სომეხია. მე მგონი ამისათვის გამოვიდა გრამატიკა სინიორ პიეტრო 
დელა ვალესი. და ვისაც ხელში ჩაუვარდება, შეეძლება კარგად წა– 
კითხვა ისევე, როგორც სხვა წიგნისა. ასევე მოიქცნენ სხვა წმინ– 

და ბერებიც აღმოსავლეთში. თუ დაცდას არ მოისურვებენ და აღ–- 
ნიშნულ მისიონში მოსვლის შემდეგ დაიწყებენ (ენების) შესწავ– 
ლას, მაშინ საზიანო იქნება პირადად მათთვისაც და ვერც ამ ხალ- 
ხის სულიერ მოთხოვნებს გაუწევენ სამსახურს. 

ამგვარად. აღმოსავლელები გარეგნულ ღვთისმოსაობას უფრო 

მისდევენ. მეორე მხრით, სულ მცირე რამეზე აყალმაყალს ასტეხენ. 

ამიტომაც მათ გულში ადგილი არა აქვს სრულყოფილ ლმობიერე– 

ბას, მაშინვე ერთმანეთს დამღუპველ განაჩენს გამოუტანენ ხოლ- 

მე. სხვებს უკიჟინებენ ქრისტიანები არ ხართო. ისინი სჭამენ რძის 
ნაწარმს ოთხშაბათსა და პარასკევს. ჩვენც ძალიან მკაცრად ვასრუ- 

ლებთ ამ წესს. გამონაკლისს წარმოადგენს წმინდა უფლის შობის 
დღე. ბევრ მარხვას ინახავენ წლის განმავლობაში; ჩვენი ამხანა– 
გებიც, უაზროდ რომ არ დაპირისპირებოდნენ, სასურველი იქნებო- 
და მათაც შეესრულებინათ ყოველივე ეს ისე, როგორც ქართვე- 
ლებს. მე მაინც ვუპასუხე, რომ არც მათი და არც ჩემი ყოფნა ამ 
ქვეყანად მარადიული არ არის. თუნდაც რომ უფროსს აქ მოსვლა 
შეძლებოდა, რათა გაეუქმებინა ყველაფერი დიდი დავიდარაბით, 

მე მაინც კმაყოფილებით დავეთანხმებოდი, თუ ყველა დამეხმარე- 
ბოდა. ასევე ხმასაც მივცემდი, რომ ყოველთვის (წესი) შეესრულე- 

ბინათ ისე, როგორც ქართველები იქცევიან, ავადმყოფობის „გამოკ- 
ლებით. ამ შემთხვევაში უფროსს არ შეუძლია ასეთი ნება დარ- 
თოს, ყმა კი უბრალოდ ამბობს, რომ საჭიროა ნებართვა, ვინაიდან 
მე ჩემი სინდისი განმსჯისო. შემდეგ დროთა განმავლობაში, ყველა 
ისინი, ვისაც აქეთ გამოგზავნიან, სურვილი ექნებათ უკანეე გაბრუნ- 

დნენ. 

სხვა რამ არ მაგონდება. 

თავმდაბლად ვემთხვევი თქვენი „ყოვლად პატივცემულების 
ფერხთ. 

ალეპო 1635 წლის 24 ნოემბერი. 
ყოვლად მდაბალი მსახური და ყოვლად მორჩილი შვილი 

დო§ პიეტრო ავიტაბილე, რეგულარული მღვდელი. 
კრისტეში ყოვლად პატივცემულ პატრ დონ მატეო სანტო- 

მანგოს. 

რეგულარული მღვდლების უფროსი მღვდელი გენერალი სან 
სილვესტრო, რომი, რელაციონი დაწერილი საქართველოზე პატრი 

პრეფექტის მიერ ალეპოში 1635 წლის 24 ნოემბერს. 
მოხსენება წარჩინებულ სპადასადმი 1636 წლის 14 აპრილს. 

ქრისტეში დიდად პატივცემულო მამაო 

თქვენს ყოვლად ბრწყინვალე პატივცემულებას წინა წერილ- 
ში უკვე მოვწერე განჯიდან და გორიდანაც, თუ რა გაჭირვება და 
ძარცვა თავს გადამხდა გზაში, ნაწილობრივ იმ უსიამოვნების შე- 

სახებ, რომელიც შემხვდა ქალაქ განჯაში, სადაც იმ მიზნით ვიყავი 

წასული, რომ გზად მიმავალს თბილისელი სომხებისთვის მათგან 

წაღებული ჩემი ფული გამომერთმია. 

იმ დროს თბილისი დაუდ-ხანს ექვემდებარებოდა და რადგან 

ამ ადგილებში გაჩერება მომიხდა, უტყუარი ცნობებიდან გავიგე, 
რომ სპარსეთის მეფეს დაუდის მოკვლა განუზრახავს. ამით უნდო- 
და შირახის ხანის, იმამ-ყული ხანის, დაუდ-ხანის ძმის, განდიდები- 
სათვის ბოლო მოეღო, რადგან მისი წარმატების ძლიერ ეშინოდა, 

ეს ორი ძმა თავიანთი მშვენიერი ყოფაქცევით მთელი სპარსეთის 
სიყვარულის საგნად იყვნენ გამხდარნი. და კიდევ იმიტომაც, რომ 
იმა§-ყული–ხანს თავის სამფლობელოში ჰყავდა სერალიდან წამო- 
ყვანილი შაჰ-აბასის შვილი, რომელიც მას შეეძინა თავისი ერთ-ერ- 

თი ცოლისაგან. განჯის ხანმა, დაუდმა, საიდუმლო წყაროდან იცო- 

და, რომ მის მოსაკლავად Cრძანება იყო გაცემული იმ დროს, რო- 

ცა მე განჯაში ვიმყოფებოდი. დაუდ-ხანი ზოგიერთი თავისი მომ- 
ხრეთი და მთელი თავისი ქონებით, რის წაღებაც კი შეეძლო, გადა– 

ვიდა საქართველოში და შეუერთდა თეიმურაზს, რომელთანაც უკ- 

გე მჭიდრო სამეგობრო ხელშეკრულება ჰქონდა დადებული, ისი- 

ნი სპარსეთის შაჰს აუჯანყდნენ და განრისხებულებმა აოხრება და- 
უწყეს, პირველად ჯერ განჯას დაარტყეს. ამ დროს მე და მატეო ფი- 

ორინო იქ ვიმყოფებოდით. სიკვდილისაგან თავი რომ დაგვეღწია, 

იძულებული გავხდით ამ ქალაქის სომხებთან ერთად გავქცეული–- 
სავით, რომელთაც გაიგეს თუ არა ეს ამბავი, მაშინვე თავს უშვე–- 
ლეს. იმ განზრახვით წავედი, რომ ალიაჩამში თავი შემეფარებინა 

მონსინიორ ავგუსტინოსთან. მაგრამ ისე ჩქარა ვერ გავრბოდით, 

რომ მეორე დღეს ქართველებე არ დაგეწეოდნენ, რომელნიც ყო- 

ველი მხრიდან მოდიოდნენ. ამის გამო ყველა იძულებული გავხდით 
ბარგი და ცხენები მიგვეტოვებინა, ფრიალო კლდეზე ავფოფხებუ- 
ლიყავით, იქ ჩაღრმავებულ ქვას ამოვფარებოდით და თავი ისე 
გადაგვერჩინა, ამასობაში ყველა ის სომეხი, რომელნიც შაშმხანებით 
იყვნენ შეიარაღებულნი და ამ ადგილას გამაგრებულნი, ქართვე- 

ლებს ესროდნენ. ჩვენ ცხენები და ბარგი დავკარგეთ. როცა სა- 
ფარიდან ამოვედით, მატეოს დახოცილი ხალხის იმდენად ეშინოდა, 

რომ მთლად დაძაბუნდა, რადგან ჯერ კიდევ სუსტად გრძნობდა თავს 
და შეუძლოდ იყო (მეც ასევე ვიყავი). ამ გარემოებამ რამდენიმე 
დღეში სიკვდილის კარამდე მიიყვანა ის, მაშასადამე, რადგან ორი 
ავადმყოფი უცხე ნოდ და უბარგოდ დავრჩით, ფეხით დავადექით გზას 

მღელვარებით სავსე ამ უცხო ქვეყანაში, სადაც ყველაფერი ცეცხლ- 
სა და სისხლში იყო არეული. ყოველივე ამის მიუხედავად, ღვთის 
დიდი იმედი მქონდა. გავმხნევდით რა სულიერად, სიარული გან–- 
ვაგრძეთ ფეხით, რომ მივსულიყავით ჰერაკარში და იქიდან ალინ- 

ჯაში გადავსულიყავით. რადგან მატეოს ავადმყოფობა უარესდე–- 
ბოდა, იძულებული ვიყავი ფრიალო მთაზე გაშენებულ სომხების 

ერთ სოფელში შევსულიყავით, სადაც სომხის მღვდელმა თავის სა– 
ხლში დაგვაყენა. იმ მცირე ფულით, რომელიც ჩვენ დაგვრჩენოდა, 

ცოტა პური და რძე შევიძინეთ და დავნაყრდით სანამ უფალი ინე- 
ბებდა რაიმე დახმარება აღმოეჩინა ჩვენთვის. აქ მატეოს გაუუარე- 

სდა სიმსივნე და, თქვა რა აღსარება, სასოებით მიიცვალა. ამასო- 

ბაში დაუდ-ხანი და თეიმურაზი ჯოგებისა და სხვა საქონლის დი- 
დი ნადავლით საღსალამათნი დაბრუნდნენ საქართველოში. დაუდ- 

ხანი გორში ჩავიდა და ჩვენიანების მიმართ ისეთი გულთბილობა 

გამოიჩინა, რომ ვერ აგიწერთ. მოწყალების სახით ორი თუმნითაც 
დაგვეხმარა, რომელიც ჩვენი ფულით, დაახლოებით, 36 პიასტრს 
უდრის, რაც უკიდურეს გაჭირვებაში მყოფ პატრებს ძალიან ესა- 
ჰიროებოდათ. ეს ბატონი (ე. ი დაუდხანი) უნახავთ ძალიან და- 

ღონებული ჩვენს ბერებს, რადგან ჩემი აზბავი არ იცოდნენ. პირა- 

დად მათ დაჰპირდა (დაუდ-ხანი), რომ პირველი შემთხვევისთანა- 
გე წამიყვანდა გორში. მართლაც), ასე მოიზოქმედა. რამდენიმე 

დღის შემდეგ თეიმურაზმა მეორედ შეჰყარა ჯარი, დაუდ-ხანი შე- 
უერთდა მას და სპარსეთს ასაოხრებლად მეორედ შემოესია. რო- 
ცა მან განჯაზე გამოიარა, ჩემი ამბავი უკითხავს, მაგრამ ძნელად 

რაიმეს გაიგებდა ჩემს შესახებ, რადგან მე იქიდან ძალიან შოოს, 
მთის ერთ პატარა სოფელში, ვიმყოფებოდი. ამასობაში უფალმა 
შთამაგონა, რომ მე, რადგან ვიცოდი, ის (დაუდ-ხანი) ამ დროს 

განჯაში იმყოფებოღა. თვითონ გამეგზავნა მასთან კაცი, რათა მას 

ცხენი და მხლებლები გამოეგზავნა ჩემთვის. მე გავაგზავნე კაცი 
და როცა მან ჩემი ამბავი გაიგო, ძალიან გაეხარდა, მაშინვე გას- 
ცა ბრძანება, რომ ერთი ცხენი გამოეგზავნათ და სხვებს თანამგ–- 
ზავრობა გაეწიათ. განჯაში რომ ჩამიყვანეს, სადაც ეს სინიორე იმ- 

ყოფებოდა, ვერ წარმოიდგენთ, თუ რა სიხარული შეუდგა მას. და- 

უდ-ხანთან, თეიმურაზთან და ჯართან ერთად გზას გავუდექით გო- 

რისაკენ. მე მას არა ვცილდებოდი, ერთხელ მან შეამჩნია, რომ მე 
კარვის გარეთ ვიწექი სიცივეში, ერთი კაცი გამომიგზავნა თავისი 
მატყლის საბნით, რათა ჩემთვის ზემოდან წაეხურა მძინარესათვის. 

მეორე ღამეს კი ისურვა, რომ უსათუოდ მის კარავში დამეძინა. 

მან არც ის ინება, რომ მე სხვა ცხენზე შევმჯდარიყავი, თუ არა 
მხოლოდ იმაზე, რომელიც მას საკუთრად ემსახურებოდა. ეს იყო 

მთლად ოქროთი მოკახმული ერთი ჯორცხენა. შემდეგ ისევ გზა 
განვაგრძეთ. ამასობაში ბრწყინვალე შობის დღესასწაული ახლოევ- 

დებოდა, გადაწყვეტილი მქონდა, ჩემს ძვირფას პატრებთან და მო–- 
რჩილ ძმებთან ერთად მედღესასწაულა გორში. დაუდ-ხანს” ნე- 

ბართვა ვთხოვე, რომ ამ დღისათვის მოვმზადებულიყავით. მან ნე- 
ბა დამრთო იმ პირობით, რომ ჩვენ იგი ლოცვების დროს ღვთი- 
სათვის ”შეგვევედრებინა.ა წმინდა ტომაზოს დღეს დაუდ-ხანს 

გამოვეთხოვე, გორში მოველი ცოცხალმკვდარი და მხოლოდ იმან 
'დამამშვიდა, რომ ჩემი ძვირფასი პატრები ვნახე, რომელთაც ჩვენს 
ეკლესიაში ღარიბული, მაგრამ კოპწია ბაგა მოეწყოთ, რამაც დი- 
დი აღფრთოვანება გამოიწვია მცხოვრებლებში, მის სანახავად დი- 
ლით ცნობისმოყვარე ხალხი მოზღვავდა. პატრმა დონ ჯაკობომ გა- 
ლობით შესრულებული წირვის დროს მშვენივრად და სასოებით 

თურქულ ენაზე იქადაგა სიტყვის "განსახიერების საიდუმლოება- 
ზე. ამან იმდენად დიდი კმაყოფილება გამოიწვია, რომ ყველამ 

სთხოვა –– ყოველ დღესასწაულხე იგივე შეესრულებინა, როგორც 
ეს გააკეთა წირვის დროს ხალხის თავმოსაყრელად და იმათ დასაკ- 
მაყოფილებლად, რომელთაც ეს გაეგებოდათ. მეორე დღეს, შო- 
ბაა. გორში მოვიდა დაუდ-ხანი. მას ისეთი მიღება მოვუწყეთ, რო– 
მელიც შეეფერებოდა ჩვენს სიღარიბეს; ერთ დილას იგი სადილ- 

ზე დავპატიჟეთ ჩვენს რეფექტორიუმში. იგი იტალიურად უნდა 
დამჯდარიყო. სანამ პურის ჭამას დავიწყებდით, მან მოინდომა ბაგას 

ნახვა და იქ კარგა ხანს დარჩა. შემდეგ როცა სუფრახე მივიწვი- 
ეთ, კვლავ მოინდომა რამდენიმე ხანი ბაგასთან გაჩერება, მერმე 
წავედით სასადილოდ. როცა რეფექტორიუმში შევედით და ნახა 
ყველაფერი სუფთად მოწყობილი, მკითხა: კმაყოფილი თუ იქნე- 
ბით სულთნის ელჩის მოსაყვანად რომ გავაგზავნო კაცი, იგი ჩემ–- 

თან მოსათათბირებლად არის ჩამოსულიო. მე მას ვუთხარი: ნება 
თქვენია-მეთქი. მაშინვე გააგზავნა კაცი მის დასაძახებლად, ელჩი 
მოვიდა და ჩვენთან ერთად ისადილა. მათ მოეწონათ ყველაფერი 
იტალიური და ძალიან ნასიამოვნები დარჩნენ. ეს თავადი ჩემდამი 

და საერთოდ ჩვენი საქმიანობისადმი იმდენად დიდ სიყვარულს 
იჩენდა, რომ ამ მხარეში ჩვენთან დაუდ-ხანის დარჩენა ფორტუნას 

რომ ენებებინა, სრულიად უეჭველი იქნებოდა, რომ ჩვენს წმინდა 
სარწმუნოებას მიიღებდა, რის შესახებაც განსაკუთრებულ ნიშნებს 

ავლენდ.. ერთ საღამოს პატრ დონ ჯაკომოსთან ასე მსჯელობდა: 

ყოველთვის ჩემს თანაგრძნობას ვუცხადებდი ფრანკების ერს, გან- 
საკუთრებით მათი სამსახურისათვის ბევრი რამ გამიკეთებია ყო- 
ველთვის, როცა კი ამისი შემთხვევა მქონია ოღონდ ქრისტიანი 

იყოს და მისთვის ბევრს რამეს გავაკეთებ, რადგანაც მიყვარს ქრის–- 

ტე და მას ღმერთად მივიჩნეგვო. ამ სიტყვებზე ჯაკომომ უთხრა: 
ქრისტეს სიყვარულისათვის თქვენ ბევრი რამ რომ გაგიკეთებიათ, 
ამისათვის ქრისტე თქვენგან ითხოვს სულს. მან უპასუხა: როგორც 
მეუფეს, მე მსურს მას ჩავებარო, მე მას მივცემ სულსა და სი- 

ცოცხლესაც, ახლა კი გაძლევთ საჩუქარსო. ეს მისი სიტყვები ისე- 
თი ძლიერი შთაბეჭდილებით იყო ნათქვამი, რომ ჯაკომოს დიდი 

კმაყოფილება გამოიწვია. მეორე დღეს კი ეს საცოდავი (დაუდ-ხა- 
ნი) იძულებული იყო გაქცეულიყო უფრო საიმედო მხარეს ისე, 

რომ ჩვენ ყველა დამწუხრებული დაგვტოვა. წასვლამდე მას გა- 
გახსენდით და დიდი მოწყალებაც გამოგვიგზავნა –– რვა თუმანი, 
“ომელიც ჩვენ ფულზე 85 პიასტრს უდრის. ეს თანხა საკმარი–- 

სი იყო იმისათვის, რომ შიმშილით არ დავხოცილიყავით მანამდე, 
სანამ მეორე სპარსელი დიდად საყვარელ ჩვენს ღმერთს გაიხსე- 

ნებდა და დახმარებას გაგვიწევდა. ამის შემდეგ ჩვენ მას (დაუდ- 

ხანს) აღარ გავახსენდით, 

ამ ხნის განმავლობაში სპარსეთის ხელმწიფემ შეიტყო დაუდ- 
ხანის აჯანყების ამბავი და ისიც, რომ თეიმურაზსა და დაუდ-ხანს 
მისი სახელმწიფოსათვის ზარალი მიეყენებინათ ისევე, როგორც 

სულთნის ამა წლის შემოსევას. შაჰმა იმდენად ძლიერი ჯარი შეჰ- 
ყარა, რომ სპარსეთს არასდროს ამდენი არ გამოუყვანია. მართალს 

ამბობენ, რომ 120 000 მეომარი იყოო, თითქმის ყველა ცხენოსანი, 
და ეს იმისათვის, რომ თეიმურაზისათვის საქართველო ჩამოერთ- 
მია და მის მაგიერ დაენიშნა თავისი მაჰმადიანი უერთგულესი ქარ- 
თველი მეგობარი, ან კიდევ, როგორც სხვები ამბობენ. მაჰმადიანის 

შვილი, რომლის სახელია როსტომ-ხანი, მეორე სახელით ხოსრო- 

მირზა, რომლისაგანაც სპარსეთის ხელმწიფე ძალიან დავალებული 
იყო, იგი მოხუცი შაჰ-აბასს გარდაცვალების შემდეგ ქართული 

გვარდიის მეთაური გახდა და მთელ სპარსეთში უძლიერესი შეიქ- 
მნა, ეს შაჰი მან დასვა სპარსეთის სამეფო ტახტხე, თუმცა ზოგი- 

ერთი წინააღმდეგობა შეხვდა სპარსელებისაგან, რომელთაც სხვა 
შაჰის დასმა უნდოდათ. გარდა ამ მადლიერების გრძნობისა, შაჰი 
ხელმძღვანელობდა შემდეგი მოსახრებითაც, რომელიც საქართვე- 
ლოს შესახებ გააჩნდა.. სადაც გორი მდებარეობს და ეწოდება 

ქართლის პროვინცია, როსტომი -მ მეფეთა შტოს ეკუთვნოდა, რო- 

მელნიც ქართლის ბრძანებლები იყვნენ, მიუხედავად იმისა, რომ 

ქართლი თეიმურაზს ერგო ცოლის მხრიდან, რომელიც ქართლის 

მეფის ქალიშვილი იყო. ყოველ შემთხვევაში საქართველოში ქა- 

ლები სახელმწიფოს მემკვიდრეები არა ხდებიან ხოლმე და რადგან 
მამრობითი სქესის ხაზით მემკვიდრე არ დარჩა, ტახტი როსტომ- 

ხანს ეკუთვნოდა და არა თეიმურაზხს. ამისათვის სპარსეთის ხელმ–- 
წიფემ თავისი ჯარი ყაზვინში შეპყარა, თანაც უცბად, რადგანაც 
ჯარის შესაყრელად მას არ დასჭირდა დაფდაფების ცემა, არამედ 

საკმარისია მოუწოდოს ყველა ხანსა და სულთანს, ოომლებიც მის 
მუდმივ მოადგილეებად ანუ მმართველებად ითვლებიან სახელმ– 
წიფოში. მათ თავიანთი ხალხი ყოველთვის გაწყობილი ჰყავთ ისე, 

რომ ხელმწიფის მიერ ნიშნის მიცემისთანავე ბრძოლის ველზე გა–- 
მოდიან. ამგვარად, ყველა ყახვინში გამოცხადდა, სადაც შაჰი ბრძან- 

დებოდა. იქ მივიდა აგრეთვე დაუდ-ხანის ძმაც, როგორც ვთქვით, 

შირაზის ხანი, ისეთი ბრწყინვალებით და ხალხის საზეიმო აღფრ- 

თოვანების თანხლებით. რომ გეგონებოდათ მეორე ხელმწიფეაო. 
მას მიაცილებდა თანმხლები ამალა მისი ხელგამლილობისა და თა- 
ვაზიანობის სადიდებლად. ამასობაში ვიღაცამ ხელმწიფეს მისწერა 

საქართველოდან, რომ თუ გინდათ საქართველოს დაეპატრონოთ, 

თავიდან უნდა მოიშოროთ შირაზელი იმამ-ყული-ნანი, რადგან პთე–- 

ლი ქართველი ხალხის თვალები მისკენაა მიპყრობილიო. ამასაც 
დასძენდნენ, რომ როცა ეს შირაზის ხანი შაჰთან ერთად დააჭენებდა 

ქალაქში, შაჰმა შეამჩნია, რომ უფრო მეტი პატივისცემა და სიყ- 

ვარული გამოიჩინა ხალხმა აღნიშნული ხანის 2იმართ, ვიდრე მისი 
პიროგნებისადმი. ამის გამო შაჰი მიუბრუნდა მას და უთხრა: ვინ 

არის აქ ხელმწიფე, შენ თუ მე, შენ რომ ასე გადიდებენ ჩემი თან– 
დასწრებითო? ამაზე იმამ-ყული-ხანმა უპასუხა: მეუფევ, თუ, ხალ– 

ხი მე რაიმე პატივსა მცემს, ამას აკეთებს თქვენი უდიდებულესო- 

ბის პატიეისცემითო. გაჩუმდა შაჰი, მაგრამ ის საბრალო იმამ-ყუ- 

ლი-ხანი მივიდა თუ არა სახლში, შაჰმა მისი და ყველა მისი შვი- 

ლის მოკვლა ბრძანა, მთელი ქონებაც ჩამოართვა. როცა ჯარის შეყ- 
რა დაასრულა, მთელი ლაშქარი საქართველოსაკენ გაისტუმრა ერ–- 

თი მაჰმადიანი ქართველის, როსტომ-ბეგის, მთავარსარდლობით და 

მასთან ერთად როსტომ-ხანიც გააგზავნა რომელსაც საქართველო 

ისე სწრაფად და საიდუმლოდ უნდა ჩაეგდო ხელში, რომ თეიმუ– 

რაზი ვერაფერს მიმხვდარიყო. ჩვეულებრივად ამას ამბობენ, რომ 

შაჰი ჯარს ვერ შეყრიდა უზბეკების საწინააღმდეგო ომისათვისო 

და დღითიდღე უცდის ცხენოსან ჯარს ბალდადზე გასალაშქრებლა– 
დო. კვლავ ხმა დადის, რომ იმამ-ყული-ხანიც აჯანყდაო?. საქმის ნამ– 

2 ჩანს, საქართველოში იმამ-ყული-ხანის მკვლელობის ამბავმა გვიან მოაღ- 

წია. 

დვილმა გარემოებამ კი სულ სხვა რამ გამოაჩინა, სანამ სპარსელთა 
ჯარი არ მოვიდა საქართველოში, მანამ თეიმურაზი სრულიადაც არ 
შემფოთებულა. ასეთმა ამბავმა თეიმურაზს გული ვერ გაუტეხა 
სრულიად, რადგან ძალიან გულადი იყო. სასწრაფოდ მოუწო- 
და ჯარს, იმედი ჰქონდა გამაგრებული ადგილმდებარეობი- 

სა და ქართველების სიმამაცის წყალობით სპარსელების დიდძალ 
ჯარს შეაშინებდა; კარგად იცოდა, რომ ძალიან ხშირად ოცი ათას 
ქართველს სამოცი ათასი სპარსელისათვის კუდით ქვა უსროლინე- 

ბია. თავის ფიქრებს ადვილად განახორციელებდა, თუკი თავისია- 

ნების სიმამაცესთან ერთად მათ ერთგულებასაც ასევე აწონ-დაწო- 
ნიდა, რომელიც მათ ძალიან აკლიათ და ნაკლებად მყარია, რაიმე 

ახალი შემთხვევის დროს ერთგულებას ადვილად იცვლიან ხოლ- 
მე. როცა გაიგეს, რომ ის, ვინც მოდიოდა ჯარით (როსტომი), მა- 

თი ბატონი უნდა გამხდარიყო, კახელებმა არ ისურვეს საომრად 
გამოსვლა, ვერ გასჭრა მუქარამ და თხოვნამ თეიმურაზისამ, რო- 

მელსაც სამართლიანად ეკუთვნოდა სამეფო. როცა სპარსელთა ჯა- 
რი ძალიან მოახლოვდა, თავის დასაღწევად სხვა გზა ვეღარ გა- 
მონახა და სპარსელებს ხელთ რომ არ ჩავარდნოდა, ქართველი მე- 

ფე იძულებული გახდა თავის მეუღლე-–დედოფლით, შვილებით, და- 
უდ-ხანითა და სხვა მცირერიცხოვანი მსახურებით გაქცეულიყო. 

თავისი სამეფოს დაკარგვის უბედურებით გულმდუღარედ ატი- 

რებული საცოდავი დედოფალი მიდიოდა, მაგრამ მისი ცრემლები 

საკმაო არ იყო ამ ბარბაროსების სასტიკი გულის მოსალბობად. მე- 

ფე იმაზე იყო გაგულისებული, რომ თუნდაც ორი ათასი ოღონდ 
ერთგული ჯარისკაცი რომ მყოლოდა, მტერს დავამარცხებდიო. მე- 
ორე ფაქტიც უკლავდა გულს –- მან ვერ გამოიყენა ის, რომ ის 

ჭართველები, რომლებიც "სპარსელების ბანაკში იმყოფებოდნენ, თე– 

იმურაზის მხარეზე გადმოვიდოდნენ და ისინი კი იმდენად მრავალ- 
რიცხოვანი იყვნენ, რომ სპარსეთის ჯარის უმეტესობას შეადგენდ- 
ნენ. 

„ღვთის წყალობის ატანა ვეღარ შეძლო“ თეიმურაზმა, ღმერთ- 

მა მას დამსახურებული სასჯელი მიაგო. თუ რატომ, ახლა მოგახსე– 

ნებთ –– უნდა იცოდეს თქვენმა დიდად პატივცემულობამ, რომ მას 

ეს უბედურება თავს დაატყდა საქართველოში ჩვენი მოსვლის ოთ- 

ხი წლის თავზე. ჩვენი მოსვლიდან აქნობამდე, ეტყობა, ღმერთმა მო- 

ისურვა მისი განუწყვეტლივი ამაღლება ჩვენს სულიერ სიდიადემ- 

დე და ჩვენ ვნახეთ იგი ამაღლებული იმ ზომამდე, რომ მას შეეძ- 

ლო უკვე შებრძოლებოდა უამრავ მტერს და მაშინვე მოეპოვებინა 

სახელოვანი გამარჯვებაც. მაშინ ჩვენ წავედით მასთან, რათა მისი 
სიხარული გაგვეზიარებინა, თეიმურაზმა ეს გამარჯვება ჩვენს ლოც- 
ვებს მიაწერა. ცოტა ხნის შემდეგ მის წინააღმდეგ სხვა რამ მოხ- 
და. სპარსეთის ახალ შაპს მოხუცი შაპჰისაგან მიღებული ჰქონდა 
ინსტრუქცია, რომ თეიმურაზთან კარგი ურთიერთობა დაემყარები- 
ნა და ჯილდოდ მისთვის მიეცა საბარათიანო, რომელიც ერთ პრო- 

ვინციად ითვლება, და აგრეთვე სომხითიც –- ესეც მეორე პრო- 

ვინციაა. გარდა ამისა, თეიმურაზთან რომ უკეთესი ურთიერთობა 

განემტკიცებინა, მას ცოლად ქალიშვილი სთხოვა, რისთვისაც გა- 
უგზხავნა უძვირფასესი საჩუქრები: პატიოსანი თვლები –– მარგალი- 
ტი, ტოპახი.. და სხვა ძვირფასეულობა. როგორცა ვნახეთ, იგი 

ისე უცბად ამაღლდა და მეფური ავტორიტეტით შეიმოსა. ჩვენ რომ 
მივედით, თეიმურაზი მარტო უბრალო და ტილოს ტანისამოსში 

დაგვხვდა. ხშირად აღსარებასავით უთქვამს ჩვენთან, რომ მის სა- 
მეფოში ჩვენი ყოფნის წყალობით აქვს ეს ბედნიერება მინიჭებუ- 
ლი, მას ძალიან ბევრი ველაპარაკეთ და ბევრი რამ გავუკეთეთ იმი- 
სათვის, რომ მას სქიზმა დაეტოვებინა და უწმინდეს სამოციქულო 

ტახტს შეერთებოდა. მიუხედავად იმისა, რომ ზოგჯერ კეთილი გან– 
წყობილება გამოუჩენია, ყოველ შემთხვევაში, მას ყურში მუდამ 
ბერძნები ჩასსურჩულებდნენ, რის გამოც ყოყმანობდა და თავის 

შეხედულებაზე მაგრდებოდა: ამიტომ ღმერთმა მას ეს მკაცრი სას– 
ჯელი გამოუნახა და მის მიმართ შეასრულა ის გამონათქვამი, რო–- 

მელიც ლეღვის ხეხილის წინააღმდეგაა წმინდა ლუკას სახარებაში, 
თავი 13: პატრონმა სამი წელი უცადა ნაყოფის მიღებას და მესამე 
წელს მოინდომა მისი მოჭრა; მებაღემ სთხოვა, რათა ვადა ოთხ 

წლამდე გაეგრძელებინა. ასევე მოუხდა ამ საწყალ მეფესაც: კურ– 

თხეულმა უფალმა სამი წელი უცადა წმინდა ნაყოფს და მესამე 
წელს კი მეფეს მისი მოჭრა უწევდა, რადგან ერთი წლით ადრე მას 

უკვე შეხვდა ეს უბედურება. მასზე განრისხებულმა, არ ვიცი რა 
მიზეზით, სპარსეთის შაჰმა მოისურვა მის წინააღმდეგ ჯარი გამოე– 

გზავნა გასულ წლამდე, მაგრამ შეიძლება ამ პატრების ლოცვით შე- 

აჩერა სასჯელი აქნობამდე მხოლოდ ერთი წლით. ეს წელიც დას–- 
რულდა, იგი მაინც ურყევად იდგა და თავისი უფლისადმი სავალ– 

დებულო ნაყოფი არ გაიღო, პირიქით, მან დონ ჯუზხეპესა და დონ 

არქანჯელოს ხელით პატრიარქს საჩუქრები გაუგზავნა, რომლებიც 

ხალიჩაზე მას ფეხებთან დაულაგეს. შემდეგ დამსხვრეული მიტრი–- 

საგან ჩერქეზმა ისრები გააკეთა, მაშასადამე, თავისი სიჯიუტისა და 

უკმეხობის გამო იგი ამ წელს სავსებით დაემხო და, როგორც ვთქვი, 

ასე გაუბედურებული გადაიხვეწა კიდეც მეზობელ სამეფო იმერეთ- 
ში ანუ ბაში-აჩუკში თავი შეაფარა როგორც ამბობენ, იმერეთის 
მეფის შვილი მისი სიძეაო. დაუდ-ხანს კი უფალმა ამქვეყნიური აუ- 
რაცხელი ქონება მისცა ამ ცხოვრებაში, რადგან იგი ჩვენ გვწყა- 
ლობდა (თუმცა ერთი დღეც კი ვერ გამოვნახეთ მისი სულისათვის 

სიკეთე მიგვეზღო). იგი აქედან თურქეთის სულთანმა დაიბარა, დიდი 
პატივი დასდო. და თავისი სამფლობელოს ყველა ფაშაზე მეტი ავ–- 
ტორიტეტით აღჭურვა. 

როცა თეიმურაზი გაიქცა, მის ქვეყანაში სპარსეთის ჯარი 
შემოვიდა. ამ ამბის შესახებ ჩვენ შუაღამისას გავიგეთ გორში. როს-. 

ტომ-ხანის მოსვლამ და თეიმურაზის გაქცევა თითოეულ ჩვენ- 
განმე დიდი შიმი გამოიწვია. ყველა ეძებდა, უშიმარი ადგილ- 

ისათვის თავი 'მშეეფარებინა და გადაერჩინა თავისი ქონება. ვის 

მთაში და ვის უღრან ტყეში. 
თქვენს ყოვლად პატივცემულობას აქ არ შემიძლია არ გაუწყოთ 

იმ წყალობის შესახებ, რომელიც განსაკუთრებულად უფალმა მო- 

იღო ჩვენზე. რამდენიმე დღით ადრე, როცა სპარსეთის ჯარი ყიჟი- 
ნით მოდიოდა, მე ყველა ჩემ პატრს გამოვუძახე, რათა გვეფიქრა 
და გვემსჯელა, რა გვეღონა როგორც ჩვენი, ასევე ჩვენ ხელთ არ- 
სებული საეკლესიო ნივთების გადასარჩენად. ყველას ერთი აზრი 

ჰქონდა: ჩვენ აქედან წავსულიყავით, მაგრამ უმჯობესი იყო მიგვე– 
ბაძა ჩვენი უძველესი წმინდა მამების საქციელისათვის რომის გა- 
ძარცვის დროს, სხვა უფრო მტკიცე თავშესაფარი არ მოგვენდო- 

მებინა, გარდა ჩვენი პატარა ეკლესიისა, ჩვეულების თანახმად, არა 

ციხე-სიმაგრეში, არამედ ღია კარებში ყველას თავი შეგეეფარები- 
ნა უწმინდეს ჯვარცმისათვის და, რაც ღმერთს სურდა, ის აღსრუ- 

ლებულიყო ჩვენს თავზე. რაც შეეხება ჩვენს ქონებას, ერთი თავა– 

ზიანი სომეხი თავის სამსახურს გვთავაზობდა, რომ მას შეგვინახ- 

ავდა უშიშარ ადგილას თავის ქონებასთან ერთად. ყველა დათანხმ- 
და, რომ (ქონება) მისთვის ჩაგვებარებინა. იგი ერთი ცხენით წა– 
იღებდა უფრო უშიმარ ადგილას. მაგრამ კურთხეული უფალი მე 
რომ ყოველთვის მფერველობს, მან ისეთი დაბრკოლებანი შემიქ- 
მნა, რომელმაც ხელი “ფმემიშალა ჩვენს სასიკეთოდ: იმ სომეხმა 

გააგზავნა თავისი ქონება სხვების ქონებასთან ერთად საიმედო 
ადგილას, მაგრამ სპარსეთის ჯარი უფრო სწრაფად შემოვიდა, ვიდ-. 

რე ესენი ვარაუდობდნენ. ჯარისკაცების ჯგუფი მათ დაეწია და: 
ყველა გაძარცვა. ჯარი შემოვიდა და. გორის მახლობლად სამი თუ. 

ოთხი კილომეტრის დაშორებით დაიბანაკა, ისევე ფატალურ დღეს, 
რადგან მარხვის მეორე კვირის პირველი უქმე იყო. როცა მომ- 

დევნო დილის წირვაზე ჩვენ მოვისმინეთ სახარება ვენახის“შესახებ, 

რომელიც ქრისტეს სიტყვებით მთავრდება: „ჩამოგართმევ შენ 

ღვთის ვენახს და მოგცემ ხალხს, რომლისაგანაც უნდა მიიღო ნა- 
ყოფი“. იმედი მაქვს, რომ ეს ასეც იქნება, რადგან ამ მრავალ 
სპარსელს“ შორის არიან ისეთებიც, რომელთაც სურთ ჩვენს წმინ- 
და სარწმუნოებაში მოქცევა. მიზანშეწონილად მეჩვენა, რომ ახ–- 
ალ მეფესთან შესახვედრად ვინმე ჩვენგანი გამეგზავნა. იქ წასვე- 

ლის სურვილი ბევრს ჰქონდა, ამიტომ შესაფერისად არ ჩავთვალე 
ამ დროს მარტოდ მიმეტოვებინა ჩემი სამწყსო, ამიტომ გავაგზავნე 
პატრები დონ ჯაკომო და დონ არქანჯელო ავგუსტინელ პატრებთან 
ერთად. ჯერ არ მიახლოვებოდნენ გორს, რომ გზაზე მეფის ცხე- 

ნოსანი მეომარი შემოხვდათ, რომელმაც თავის მხრივ ჩვენები მო- 
იხმო და უთხრა: ჩვენმა მეფემ დიდი კმაყოფილებით ·''გაიგო, რომ 

ვის სამეფოში იმყოფებიან ფრანკები და რადგან ეგონა, რომ თქვენ 
შეიძლება სადმე მთებში ხართ გაქცეულები, გატყობინებთ და 
უსაფრთხობის გარანტიასაც გაძლევთ, მასთან მიხვიდეთ, იგი თქვენ 
კარგი თვალით გიცქერით და ყოველგვარ შესაძლებელ წყალობასაც 
არ დაიშურებსო. ამგვარად, პატრები წინ წავიდნენ და მომავალ 

ჯარს შეხვდნენ. გაერთიანებულ ჯარს წინ მიუძღოდა გენერალი და 
უამრავი ხანი და სხვა ბატონები, მონახეს მეფე, იგი კეთილმოსურ–- 

ნედ შეხვდა და არავითარ შემთხვევაში ნება.არ მისცა, რომ ცხენე– 
ბიდან ჩამომხდარიყვნე§ნ. ხსენებული პატრები იქამდე გაჰყვნენ, სა–- 
ნამ ჯარი არ შეჩერდა. რადგან აღმოსავლეთის ჩვეულებისამებრ 
ყოველ მონახულებას თან რაიმე საჩუქარი უნდა ახლდეს, ჯარი შე– 
ჩერდა თუ არა, ამ პატრებმა საჩუქრად მიართვეს იტალიიდან ჩა- 

მოტანილი ზოგი რამ პატარა ნივთი, როგორიც იყო ერთი სარკე, 

მოოქრულ ჩარჩოში ჩასმული, მწვანე მინის ლარნაკი, ბუდე მაკრა– 
ტლით და მოოქრული პატარა დანები. ესენი მას ძალზე მოეწონა 

და შეგვატყობინა –– რადგან დღეს დაღლილი ვარ, თქვენ აუდიენ– 
ციას ვერ გაგიმართავთო, გორში გავბრუნდები თუ არა, სადაც 

დიდხანს დავყოფ, თქვენ უეჭველად გინახულებთო. შემდეგ პატ- 
რები ხელმეორედ მივიდნენ მის სანახავად, მანაც დიდი წყალობა 
უბოძა. მაშინვე მოატანინა გამაგრილებელი სასმელები და მისი თან- 

დასწრებით საუზმე გამართა. რადგან მარხვა იდგა, პატრებმა ბოდი- 

ში მოიხადეს. მან თავის მდივანს უბრძანა: წერილობითი საბუთი მი- 
ეცა, არავინ გაბედოს და არავითარ შემთხვევაში პატრები არ 

51



შეაწუხონო. დიდად დაგვპირდა, რომ ააშენებდა მონასტრებს, ეკლე– 
სიებს და სხვა ნაგებობებს, მაგრამ მე მგონი ის არაფერს გააკე- . 
თებს, რადგან მისი ჯარი უკქვე წავიდა. 'ძისგან მოცემული არც ერ– 
თი სახლი არა გვაქვს, თუმცა ყოველგვარ წყალობას გვპირდებო- 

და თხოვნის დროს. იგი განსაკუთრებული თანაგრძნობით გვიც- 
ქერდა და თავის მმართველსაც ავალებდა, რომ ჩვენ ყურადღებით 

მოგვეპყრონ, რამდენ ხანსაც აქ დარჩა ჯარი, მისი ყველაზე წარ- 
ჩინებული პირნი მოდიოდნენ ხოლმე პაწია ეკლესიისა და სახლის 
სანახავად ყველა პატივსა გვცემდა დიდი მოწიწებით ლარას 

ხანი, სახელად შავერდი-ხანი, ძლიერ თავაზიანი იყო. დაუდ-ხანს 

წასვლის წინ ვუსაჩუქრეთ პატარა სურათი, სამაგიეროდ მას უნ- 
დოდა მაშინვე დავესაჩუქრებინეთ. წასვლის დროს უბრძანა, რომ 
ჩვენ მოწყალების სახით მოგვცენ თუმანი ჯარის უკან დაბრუ- 
ნების დროს იმავე პატრებმა დონ ჯაკომომ და ანტონიომ იგი ხელ– 
მეორედ მოინახულეს, ცოტაოდენი საჩუქრები უბოძეს, მან ბრძა- 
ნა, რომ ჩვენთვის მოეტანათ ოცი პიასტრი და ბოდიშიც შემოგვი- 

თვალა, რადგან ჩემი ოჯახიდან დიდი ხანია წამოსული ვარ, ამი- 

ტომ მეტის მოცემა ვერ მოვახერხეო. ყველა სხვა ხანმაც დაწარ- 
ჩინებულმაც, რომელნიც ჩვენს სანახავად მოვიდნენ, დიდი წყალო–- 

ბა გაიღეს. აქედან შეგიძლიათ წარმოიდგინოთ, თქვენო დიდად პა–- 

ტივცემულებავ, თუ რაოდენად გვმფარველობს ღმერთი და ოდეს 
უკიდურეს გაჭირვებაში ვკოფილვართ ჩაცვენილნი, ყოველთვის 

მისი მადლიანი ხელით დახმარება მოგვვლინებია. რასაც ქრისტი- 
ანები ჩვენთვის დაიშურებენ ხოლმე, მაშინ თვით მაჰმადიანები 

იჩენენ ჩვენზე მზრუნველობას. 
უმორჩილესად გთხოვთ, იმდენი გამოგვიგზავნოთ, რამდენიც 

სიცოცხლის შენარჩუნებისათვის არის საჭირო. მეტი არა! 
დაახლოებით ერთ თვეს რომ აქ იდგა სპარსელი ჯარი, ამ ხნის 

განმავლობაში გამოქცეული ჯარისკაცების ერთი ჯგუფი ხან ერთ 

სოფელს აწიოკებდა და ხან მეორეს ტყვეების შესაძენად და, ვი– 
საც ხელში ჩაიგდებდა, ყველას ძარცვავდა. მეფე და გენერალი 

ხშირად ჩივიან ჯარისკაცების აღვირახსნილობაზე. მხოლოდ გორი 
გადარჩა ხელშეუხებელი, სადაც ქართველები და სომხები ცხოვ- 
რობენ. ჩვეულებრივად ამას ჩვენი პატრების ლოცვას მიაწერეს, 

რომელნისკ როგორც კედელი ისე უწევდნენ წინააღმდეგობას 
მტერს ღვთის სამართლიანობით, შემდეგ ჯარი კახეთისაკენ გაემგ- 
ზავრა, რომელიც, როგორც ეს მხარეც, თეიმურაზის სამემკვიდრე–- 
ოში შედიოდა. თეიმურახის ერთგული ხალხი აქა-იქ ციხე-სიმაგრე– 

ებში გამაგრებულიყო და როსტომისადმი დამორჩლებას არ აპირ- 
ებდა. ისინი კარგად იყვნენ შეიარაღებულნი, ტყვია-წამალი და 

სურსათ-სანოვაგეც საკმარისი ჰქონდათ. დიდი წინააღმდეგობის გა- 
წევის შემდეგ (სპარსეთმა) ყველა მაინც ვერ დაიმორჩილა. ამ ომში 
ოცი ათასი მებრძოლი დაკარგა ახლაც არიან ისეთებიც, თუმცა 
ცოტანი, რომელნიც თეიმურაზის ერთგულნი დარჩნენ. მერმე სპარ- 
სეთის ხელმწიფისა და ასევე გენერალისაგან ბრძანება მივიდა, რომ 

ამ ქვეყანაში ოთხი სიმაგრე აეგოთ. ორი უკვე ააშენეს და მესამეს 
გორში აშენებენ. ამ სამუშაოს შესასრულებლად მთელი ჯარი მო- 
ვიდა. შორს კი არ დაბანაკდა, როგორც პირველად, არამედ შიგ 
ქალაჭში და მეზობელი სოფლებიც კი დაიკავეს, იქ მცხოვრები მდა- 
ბიო ხალხისაგან ჩვენ დიდად განებივრებულნი არ ვიყავით, ოღონდ 

ყველა წარჩინებულისაგან კი ამჯერად დიდ პატივისცემას ვიმსახუ- 
რებდით. ცხენების მწმენდავები, მზარეულები, მაღაზიის ნოქრები, 

აქლემების მარეკნი და სხვა მსგავსი ხალხი ჩვენ სხვაგვარად, თავ- 
სი ძლიერი ცნობისმოყვარეობით გვაწუხებდა. «სინი წვრთნით და- 
კავებულნი არ იყვნენ როგორც ჩვენში, იტალიის ჯარში, იციან. არ- 
ამედ უსაქმოდ დაიარებოდნენ ხან აქ, ხან იქ, რომ რაიმე ენახათ, 

და რადგან იცოდნენ, რომ ფრანკები ძალიან თავაზიანნი არია- 
ნო. ამიტომ ჩვენ ვერ შევძელით შეგვეკავებინა დიდძალი ხალხის 

ჩვენ სახლში შემოსვლა. ამ დრომდე სიღარიბის გამო ვერ შევ- 
ძელით სახლისთვის ალიზის კედლით ღობის შემოვლებაც კი. გარ–- 
შემო ბოძებითაა შემოკავებული, რომლებშიაც წნელებია გაყრი- 

ლი და ზედ ძალიან დამტვრეული კარი ჰკიდია. ისე რომ, როცა: ეს 

თავხედი ხალხი ხროვად მოდიოდა, კარი ჩამოვარდებოდა ხოლმე, 
რაც დღეში თხუთმეტჯერ და ოცჯერაც ხდებოდა. როცა შიგნით იყვ- 

ნენ, არაფერს ამბობდნენ, სხვა არაფერი სურდათ, გარდა იმისა, 
რომ ენახათ ჩვენი სახლი. დრო აღარა გვქონდა, რომ დაგვეძინა, 

ბვეჭამა და ლოცვა გვეთქვა, რადგან განუწყვეტლივ მოედინებო- 
და ხალხი, რისთვისაც საჭირო ხდებოდა დაძაბული ყურადღებით 
ვყოფილიყავით, რომ რაიმე ნივთი არ მოეპარათ. ეს ხალხი სხვის 
ქონებაზე ხარბია, ისე ქურდობენ მარჯვენა ხელით, როგორც ჩვენს 
იტალიაში. იმდენი შემომსვლელ-გამსვლელი იყო, რომ აღარ შეგ- 
ვეძლო ნაქურდალის აღრიცხვა. ყველაფერზე თვალის დაჭერა ძნე– 
ლი იყო: აქეთ რამდენიმე ხილაბანდი ელაგა, იქით სუფრები, და- 
ნები და სხვა მისთანანი. რამაც ჩვენ ყველაზე მეტად გული დაგვ– 
წვა, ეს იყო ის, რომ, როცა ერთმა ჩვენთაგანმა წირვა მოათავა და 
ეკლესია დააცალიერებინა, რომელიც სავსე იყო ამ არამზადებით, 

სახლიდან მათ მოეპარათ ჩვენი ბარძიმი, რამაც ჩვენ ძალიან დაჯ- 

ვაღონა, .რადგან სახლში მხოლოდ ორიღა დაგვრჩა. მაგრამ ყვე- 
ლაზე თავსახლელი გაგვიხდა ის, რომ ჩვენს ეკლესიაში გვქონდა 
თანაბარი ზომის ძალიან ლამაზი პირისახიანი ორი ხატი. ჩვენი უფ- 
ლის ქრისტესი და ჩვენი უწმინდესი დედისა. სპარსელებს ძალიან 
მოეწონათ და მოხიბლულნიც დარჩნენ ამ სურათით. ზოგიერთნი ამ- 
ბობდნენ კიდეც, რომ ფრანკების ეკლესიაში არიან უსაზღვრო სი- 

ლამაზის ყმაწვილი ქალ-ვაჟიო. იმას კი აღარ შენიმშნავდნენ, რომ 
ესენი დახატულნი იყვნენ. ამ ხმამ ელვის სისწრაფით მოიარა მთე–- 
ლი ჯარი და ყოველი მხრიდან ხალხი მოაწყდა. ყველა –– დაწყე- 
ბული მდაბიო ხალხიდან ჯარის მეთაურამდე –– ამ ქალ-ვაჟის ნახ–- 
ვის სურვილს გამოთქვამდა. მრავალ ათასამდე კაციდან ეროიც 

კი არ დარჩა ისეთი, რომელიც ჩვენს სახლში არ მოსულიყოს. 
წარმოიდგინეთ, თქვენო ყოვლად პატივცემულებავ, რა ჯაფა და- 

მადგებოდა, ამდენი ხალხისთვის აუდიენცია მიმეცა. ჯერ ვერ გა- 
ვიგე, ეს ხმა საიდან დაირხა. უმთავრესად რასაც მდაბიოებში ლა- 

პარაკობდნენ იყო ის, რომ ეს ახალგაზრდები სომხები არიანო, მე– 
ორენი აცხადებდნენ, როშ ესენი მონებად წაყვანილი ქართველები 
არიან, რომლებიც ჩვენგან გაიქცნენ და ფრანკებთან მივიდნენო. იმ–- 

ასაც ამბობდნენ, რომ მაჰმადიანები არიანი და ფრანკების სახლ- 
ში თავი შეაფარეს იმისათვის, რომ ქრისტიანობა მიიღონო. საბო- 

ლოოდ ასეთ მითქმა-მოთქმიდან მივხვდით, რომ საქმე ეხებოდა 
იმ ხატებს. ასეთი ხელსაყრელი შემთხვევით ვისარგებლეთ და თა- 
ვისუფლად ღვთის სიტყვა ვიქადაგეთ მათთან, რომელნიც ჩვენთან 
შემოდიოდნენ. ყოველ პატრს თავის ეზოში ზოგს ოცი და ზოგს 
ოცდაათი მაჰმადიანი ჰყავდა. მათ მაჰმადიანური რჯულის სიყალ- 
ბეს უმტკიცებდნენ. ღვთის მადლით ყველა თურქულად ლაპარა- 
კობს (ეს ენა სპარსელებსაც ესმით) ამიტომ შეუძლიათ სხვას 

გააგებინონ და თვითონაც გაიგონ სხვისი ნათქვამი. ყოველთვის 
დიდღი ყურადღებით ვისმენდით, რასაც თვითვე ლაპარაკობდნენ. 

თქვენო ყოვლად პატივცემულებავ, აქ უნდა დავსძინო, რომ 

სპარსელები თურქებს არ ჰგვანან რომელთაც არ სიამოვნებთ, 
როცა მათ სჯულზე ვინმე შეეკამათება. სპარსელები სიამოვნებით 
მოდიან ჩვენთან სასაუბროდ. რადგან მშვიდი ბუნებისანი და ქრის- 

ტიანების მიმართ შემწყნარებლები არიან. ჩვენი სახლიდან გასვლი- 
სას ამბობენ, რომ ქრისტე ძალიან გვიყვარსო და ჩვენც უნდა ვუ- 

პასუხოთ, რომ ასევე გვიყვარს მაჰმადი და ილიაო, სხვანაირად პა–- 
სუხს არც. ელოდებიან და ცნობისმოყვარეობით გვეკითხებიან, თუ 

სად იმყოფება მაჰმადი. შესაფერ პასუხსაც იღებენ მის აუგიან ცხოვ– 

რებაზე, რასაც ისინიც არ უარყოფენ; ხშირად ჩვენებს ისინი მა- 
„თი რჯულის სიყალბეში იმდენად დაურწმუნებიათ, რომ თავიანთ 
სარწმუნოებას ადვილად მიატოვებდნენ, სიკვდილისა რომ არ ეში- 
·-ნოდეთ. ამათ რომ სძლიო, საჭიროა დიდი დრო, ღვთიური მადლის 

განსაკუთრებული სინათლე. მოკლე დროის მიზეზით ვერ შევძელით 

ბევრის სურვილის მომწიფება, რომელთაც სძულთ თავიანთი სექ- 

.ტა. უკვე დაიწყეს ყოველ დღე ჩვენთან საიდუმლოდ მოსვლა და 
ჩვენი სარწმუნოების საფუძვლების მოსმენა, მაგრამ იძულებული 
გახდნენ თავიანთ ჯარს გაჰვოლოდნენ და დაბრუხებულეყვნენ სპარ- 
სეთში. იქ, ისპაანში, მყოფ ჩვენს პატრებს ზოგიერთებზე შუამ- 
'დგომლობის წერილები მივწერეთ, რათა ესენი გაექრისტიანებინათ 

და ჩვენს სარწმუნოებაზე მოექციათ, რითაც ჩვენს სურეგილსაც შე- 
-ასრულებდნენ. ის, რამაც ჩვენი ცხოვრების წესით მოხიბლა ის- 
ინი, იყო შემდეგი –– როცა ჩვენი სახლის ყველა კუნჭული მოძებ– 
ნეს და ვერ ნახეს ქალები, ყველა კითხულობდა, სად იყო ჩვენი 
ჰარეი, რაც ნიშნავს სერალიას, ამაზე ჩვენ ვუპასუხებდით ხოლ- 
მე: ქრისტიანი მღვდლებისათვის ასეთი რამ დაუშვებელია. ისი- 

ნი ფრიად განცვიფრებულნი რჩებოდნენ. 
როცა ჯარი გორში იდგა, ერთ ღამეს ეკლესიის გარეკარი გატე- 

'ხხეს, მაგრამ შიგნითა კარში ვეღარ შეცვივდნენ, რადგან ჩვენ სა- 

იდუმლოდ რკინის პატარა ჯაჭვითა გვქონდა დაბმული. ქურდებმა 
ვერ გაიგეს ხმაურობა პატრი დონ ჯუსტოსი, რომელიც ამ დროს 

ჯერ დასაძინებლად არ წასულიყო. მან სხვა პატრებს დაუძახა და 
ქურდეზმაც მაშინვე მოჰკურცხლეს, დანაკლისი სხვა არა გვქონდა 
რა, გარდა იმ პატარა ჯაჭვისა, რომელიც თან წაიღეს. გადავწყვი- 

ტეთ ამ კარის წინ კედლის ამოშენება და მეორე ოთახში ჩვენი 
გადასვლა წირვის დასაყენებლად. კარგად ვერ მოეწყო საქმე. ვი– 

ცოდე ჩვენი წმინდა სარწმუნოების ყველა მტერი ბოლოს შეეც- 
დებოდა რაიმე თავხედობა ჩაედინა წირვის დროს, ან სისხლი და- 

ეღვარა ან უღირსად მოპყრობოდა ქრისტეს უწმინდეს სახეს. მე– 
ორე დღეს ჩვენ ძალიან შევშინდით, როცა დავინახეთ, რომ ჩვენს 
მესერს ცეცხლი მოჰკიდებოდა, და რომ მალე არ გვეშველა, ყვე- 
ლა ჩავინთქებოდით. ამის შესახებ მეფეს მივმართეთ. მან მაშინვე 
ერთი კაცი გამოგვიგზავნა რომელსაც ჩვენთან მოხღვავებული 
ხალხი უნდა გაერეკა, მაგრამ ამან მცირე ნაყოფი გამოიღო, რაღ- 
გან ის (გამოგზავნილი კაცი) მხოლოდ მაშინ 'მოდიოდა, როცა სა- 
დილობის დრო იყო. შემდეგაც მეორედ ვახშმობისას მოდიოდა. 

გენერალი, რომელსაც ქართველები სარდალს უწოდებენ, ხე– 

დავდა, რომ გორის სიმაგრის აშენება დიდი წარმატებით მიმდინა- 
რეობდა, მოისურვა, ამ სიმაგრის ნახატი (გეგმა) სპარსეთის ხელმ- 

წიფისათვის გაეგზაგნა. მან კარგად იცოდა, რომ ჩვენს სახლში შეეძ- 

ლოთ დახატვა. ამიტომ გავოგვიძახა. წავიდნენ პატრი ჯაკომო და. 
დონ კოასტოფორო, | 2,5ირალმა)| ესენი დიდის სიყვარული» 10ი- 

იღო და სთხოვა, რომ აღნიშნული ნახატი შეესრულებინათ. რად- 
გან პატრი ჯაკომო უჩიოდა –– ჯარისკაცები თავს ძალიან გვაბეზრე– 

ბენო, გენერალმა სეტყვა მისცა, რომ მათს შემაწუხებლებს სიკვდი- 

ლით დასჯიდა, მუცელს გაუფატრავდა. პატრმა დონ კრისტოფორომ 
(ციხის გეგმა) ძალიან კარგად დახატა და წაუღო გენერალს: მან 

ისეთი სიხარულით მიიღო, რომ ვერ აგიწერთ, გენერალმა მეორე 

დღეს იგი თავის ბატონს –– სპარსეთის შაჰს –– გაუგზავნა. გენერ–- 
ლის წყალობით ხალხის მოზღვავება შეჩერდა. საკმარისი იყო ეთ–- 

ქვათ, რომ გენერალს არა სურს იმ სახლში ვინმე შეწუხდეს, "სა- 
დაც ხელმწიფესთან წარსადგენად სიმაგრის ნახატი სრულ- 

დებაო, რომ თავმომაბეზრებელი ხალხის დენა მამინვე შეწყვეტი– 
ლიყო. მაგრამ ჩვენი ტანჯვა აქ არ გათავდა. ორმოც დღეში სიმაგ- 

რის შენება საბოლოოდ დასრულდა, რომელზედაც მთელმა ჯარმა 

იმუშავა, ჩვენ გვეგონა, რომ ეს სამუშაო დასრულდებოდა თუ არა, 

ჩვენ ტანჯვას ბოლო მოეღებოდა. ჯარის წასვლის წინ იმ საღამოს 
ჩვენი ნივთების სანახავად ჯარისკაცების შეყვანა მოვინდომეთ. სი– 

მაგრის კედლებზე და პატარა გორაზე, რომელზედაც სიმაგრე მდე- 
ბარეობდა, დიდი რაოდენობის შამხანით მსროლელი განალაგეს, 

რომ დიდი საზეიმო სროლა აეტეხათ. სიმაგრე ჩვენი სახლის ზემო 
ბასტიონზე იდგა. სროლა დაიწყო ვახშმის შემდეგ. ჩვენს სახლ- 
ში ჩემთან საუბრობდნენ პატრები: დონ ვინჩენცო. დონ ჯუსტო და 
დონ ანტონიო. ორმა შამხანოსანმა ერთიმეორის მიყოლებით ორი 

ტყვია გამოისროლა ჩვენკენ იმდენად ახლო, რომ პატრი არქანჯე– 

ლო ცოტა ადრე რომ არ წასულიყო, ერთ-ერთი ტყვია მაინც მოხ– 
ვდებოდა. ცოტა ხნის შემდეგ პატრმა ჯაკომომ გამოიარა შუა ეზო- 

ში და მეორე შაშხანის ტყვიამ ზედ თავზე. გაუარა. ეს რომ მოხვედ– 

როდა, მხოლოდ ღმერთმა იცის, რაც ჩვენ თავს დაგვატყდებოდა. 

ჯარი დილამდე განაგრძობდა სროლას. ჩვენს სახლში ერთი გიჟი შე- 

მოვიდა: გიჟი იყო, თუ თავს იგიჟიანებდა, რომ ჩვენგან რამე. მოე– 

ტაცა. იგი ყველას ქვებს ესროდა და თან ამბობდა: აი, ესენი არიან. 

ის ქეშიშები, მე რომ უბედურება დამმართეს, მიშველეთ, მიშველე– 

თო. ბევრი თავმომწონე კაცი მოვიდა და, მიუხედავად მისი ჭირვე– 
ულობისა, ჩვენი სახლიდან გააგდეს. ჯარისაგან მიყენებული უბედუ- 
რება აქ თაგდებოდა, მაგრამ მან ასეთი კვალი დატოვა: ზთელი 

სოფელი განადგურებული იყო ისე, რომ ერთი ბალახის ღერსაც 
ქეღარ ნახავდით –- ცხენებსა და აქლემებს ყველაფერი მოეძოვათ. 
დახოცილი აქლემებისა და სხვა ცხოველების აყროლებული გვამე– 

ბი მიწაზე ეყარნენ. ამ ქვეყანაში ჯანსაღი ჰაერი რომ არ ყოფილი– 
ყო, შავი ჭირი გაჩნდებოდა. ყველაფერი ისე გაძვირდა, რომ სა- 
დაც წინათ ერთი ფასი ღირდა, ახლა ათი გახდა. ჩვენ უფალი დაგ- 

ვეხმარა და ფული თბილისიდან გამოგვიგზავნეს. ახლა ჩვენ გამო– 

გვიგზავნეს განჯიდანაც ის 15 თუმანი 37-დან, რომელიც ჩვენგან 

წაიღეს და აქამდე ვეღარ შევძელით მისი ამოღება, რადგან ხშირად 

ვერ ჩავაკითხეთ, თუმცა ამის შესახებ მეფის ბრძანება გვაქვს, რომ 

ჩვენ დაგვაკმაყოფილონ. 
ჯარი წავიდა თუ არა, აჭ დარჩა მეფე ციხე-სიმაგრისათვის სა– 

ჭირო სურსათ-სანოვაგის მოსამარაგებლად. ჩვენი და პატრი ავ- 

გუსტინელების ეკლესიის გარდა, სხვა მრავალი საყდრიდან არც ერ- 

თი არ იყო ღია. ქართველების ეკლესხები, რომელიც სიმაგრეში იყო 

მოთავსებული, მაჰმადიანების მეჩეთებად იყო გადაკეთებული, უფ- 

რო უარესი –– სომხების ეკლესია ცხენების თავლად იყო გამოყე– 
ნებული. მაჰმადიანებმა ცხენების თავლა თავიანთ ატრიუმებშიც გა- 

იკეთეს, თითქოს ამით უფალს უნდოდა ეჩვენებინა ამ ხალხისათვის, 

რომ ყველა მათი ღვთის მსახურება შემზარავია, გარდა წმინდა კა– 

თოლიკური ეკლესიისა. 

რაც შეეხება იმ ნაყოფს, რომელიც ამ ქვეყანამ უნდა მოგვცეს, 

თქვენო ყოვლად პატივცემულებავ, შეგიძლიათ წარმოიდგინოთ, თუ 
რა შეიძლება გაკეთდეს ამდენ ომიანობასა და მრავალი მეფის.გა– 
მოცვლაში, რადგან ყოველ წელიწადს აქ ჩვენ გვყავს ახალი ბა- 

ტონი-მეფე: პირველად იყო თეიმურაზი, იგი სიმონ-ხანმა შეცვალა; 
ეს რომ მოკლეს, ხელმეორედ დაბრუნდა თეიმურაზი, უკანასკნელი 
მეფე. კი სპარსეთის შაჰის მიერაა დანიშნული. ეს რამდენ ხანს დარ- 

ჩება, ღმერთმა უწყის. საკმარისია ითქვას, რომ ხალხი უკვე შფო- 

თავს. ეს მეფე დიდ ოავმოწონებასა და ფუფუნებაშია. როსტომ-ხანს 

სამართლიანობა უძღვის წინ. მას სამართლის საქმეში თხუთმე- 

ტი წელი უმსახურია სამეფო ქალაქ ისპაანში, იგი მაჰმადიანია, მაგ– 

რამ დიდად ხელს უწყობს ქრისტიანებს, ამ მიხნით ხშირად შედის 

პატრი ავგუსტინელების ეკლესიაში წირვის მოსასმენად. პატრმა 

ამბროზიომ” მას გადაუკრა სიტყვა –– ეკლესია სასეირნო ადგილი 

არ არისო. ამის შემდეგ როსტომ-ხანი აღარც შემოსულა, მაგრამ 
როცა ზარის ხმის მოსმენა მოუნდა, მონასტრის ეზოში დაარეკვინა. 
აქამდე ეკლესიისა ჯერ არაფერი დაუკავებია, გარდა ერთი სოფ- 
ლისა, რომელიც აქ მდებარეობს და C6იILმ16-ს სახელი აქვს შე- 
ნარჩუნებული. უფალმა ინებოს და მას გონება ისე განუნათლოს, 
რომ სრულყოფილი კათოლიკე გახდეს. მაგრამ ეს სპარსეთის შაჰ- 

ზეა დამოკიდებული და ძალიან ძნელია, ის ქართველები, რომლე- 
ბიც აქ დარჩნენ, ძალიან ცოტანი არიან და თითქმის ყველა რენე– 
გატია. ჯარში ზოგიერთი კეთილი სულის პატრონია. ისინი ნება- 

ყოფლობით ქრისტეს დაუბრუნდებოდნენ, რომ მათთვის ნება და- 
ერთოთ აქ დარჩენისა. ჯარის წასვლისას, აქ გამოგზავნეს ერთი იუზ- 

ბაში, ანუ ასისთავი იმის გასაგებად, აქ ხომ არავინ რჩებოდა. 

ჩვენ დროს არა ვზოგავთ, შესაფერისად ვუწამლოთ „განსაკუთ- 
რებით ეპისკოპოსებს და საეკლესიო სხვა პირებს, რომლებთანაც 
ყოველთვის ვსაუბრობთ მათს ცრუმორწმუნოებაზე,, მაგრამ ძალიან 
ურწმუნონი არიან. ერთმა მათგანმა ერთ დღეს ძალიან კარგად ილა- 
პარაკა თავის რჯულზე. თქვა, რომ ეპისკოპოსები ხორცს არ ჭა- 

მენო და თქვენები კი მიირთმევენო. პატრმა დონ ჯაკომომ უპასუხა. 
რომ ქრისტე ჭამდა ხორცსაო. მან ეს ფარყო –– ქრისტეს ეს არას- 
დროს ჩაუდენიაო. მაშინ პ. დონ ჯაკომომ აიღო ქართული სახარე- 
ბა და წაიკითხა, თუ როგორ იდღესასწაულეს ბატკნის აღდგომა... 

როცა ნახა, რომ გაება, ვერაფერი თქვა გარდა შემდეგისა: მე მეგო- 

ნა, ქრისტე მხოლოდ დაესწრო დღესასწაულს, ჭამით კი ხორცი 

არ უქამიაო. ყველა იქ მდგომმა სიცილი დაიწყო. ერთმა სომეხმა, 

რომელიც ამ ქვეყანაში ყველაზე ნასწავლად ითელებოდა, მკითხა. 

რომ მისთვის ჭეშმარიტება მეთქვა: ვის უფრო «უკეთესი რჯული 
აქვთ: ქრისტიანებსა თუ მაჰმადიანებს? მეორემ ერთი სპარსელი- 

საგან ოსტატურად ნათქვამი მოისმინა: ყველა ნაკუწნაკუწად უნდა 
აქციო, უნდა მოსპო ქვეყანაზე ყველა სექტა და მარტო მაჰმადია- 
ნური სარწმუნოება დატოვო. დიახ, თუ ასე გაუსწორდებიან ქრის- 

ტიანებს ამის პრეტენზიის განმცხადებლები, მაშინ ჭეშმარიტება დ.- 
იკარგება ქვეყანაზე, მაგრამ ქრისტიანები მაინც მიაგნებენ მას. 
ჩვენს ასეთ საუბარს ყველა იჯერებს. იმ მაჰმადიანმაც აღიარა, რომ 
ისეა, როგორც თქვენ ამბობთო. როცა ჩვენები მიდიან მათ მღვდ- 
ლებთან, მაშინ ისინი გვეთანხმებიან ხოლმე, თვით ეს მღვდლები 
და ეპისკოპოსები აღიარებენ, რომ ჩვენი ნათქვამი სწორეა, მაგრამ 
ამის შემდეგ კი არაფერს აკეთებენ და უმეცრებად რჩებიან. სხვებს 

ემის უარყოფა არ შეუძლიათ, რომ ჩვენი ცხოვრება კარგი არ არის, 
მხოლოდ ამას ამბობენ, რომ თვითონ კეთილნი ხართ, მაგრამ თქვენი 

სარწმუნოება სევდიანიაო. 

ეს არის .ყველაფერი ის, რაც შემეძლო მეთქვა, თქვენი ყოვ– 
ლად პატივცემულობისათვის. ერთი თვეა გადაწყვეტილი მქონდა 
ამ წერილის. დასრულება, რომ მოულოდნელად დადიანთან ნამყო- 

ფი ბერი ნიკიფორე არ გამოჩენილიყო, მისგან მინდოდა მომესმი– 
ნა რაიმე. ახალი ამბავი ან იმ მეფეებზე, ან ქვეყანახე, რომელსაც 
ჩვენი მიზანი შეეხებოდა. ყველა ერთად უმდაბლესად თავს გიკრავთ 
და სიყვარულით ფერხთ გეამბორებით, გთხოვთ ლოცვები აღავლი- 

ნოთ მთელი ჩვენი წმინდა სარწმუნოებისათვის. 

დაწერილია გორში – საქართველოში (გურჯისტანში) 

1633 წ. 1 ოქტომბერს, 

თქვენს ყოვლად პატივცემულებას წერილის შემდეგ. ახალი 
აჯანყების ხმა დადის ამ მხარეში, რადგან ახალი მეფე შაჰთან გა- 

საგზავნად ყოველ ოცდაათ ოჯახზე კარგი აღნაგობის მქონე ვაჟსა 
თხოულობსო, სომხებმა ამაზე უარი განაცხადეს. ახალი წესების 

შემოღების წინააღმდეგნი არიან, ახალგაზრდის მაგიერ ფულის მი- 

ცემას ამჯობინებენ. ქართველების გადაწყვეტილების შესახებ დღემ- 

დე არაფერი ვიცი. მხოლოდ, როგორც ვთქვი, ხალხში აშკარად 

ლაპარაკობენ თეიმურაზის მოხმობაზე, ეშინიათ, ასეთი ხარკი ყო- 
ველწლიურ ხარკად არ დაკანონდესო. შაჰის კარიდან ერთი სულ- 
თანი მოვიდა დიდძალი ხალხით როსტომ-ხანის დასაცავად. ქართ- 

ეელ ბატონებს შაჰმა შემოუთვალა, რომ მოკაგვარებ თუ არა თურ- 
ქეთთან არეულობის საქმეს ვანში: მერე მინდა ჩავიდე ერევანში, 

სადაც ყველას გამოგიძახებთ პირადად თქვენი გაცნობის, მიზნითო. 

ეს დაბარება ყველას აეჭვებს –- იქნებ ყველა სიცოცხლეს გამო- 
ასალმოს, რათა მომავალში ამ მხარეში არავითარი აჯანყება აღარ 
მოხდესო. რაც შეეხება ჩვენს მოლაპარაკებას, მასაც უდიდესი დაბრ– 

კოლება ეღობება წინ. 

კურთხეულ არს უფალი, უმდაბლესნი მსახურნი და უმორჩი- 

ლესნი შვილნი უფლისა დონ პიეტრო ავიტაბილე და რეგულარუ- 

ლი მღვდლები. 
ქრისტეში დიდად პატივცემულ პატრს, წმინდა სილვესტროს 

რეგულარული კლირიკოსების მღვდლების უფროს გენერალს, დონ 

სტეფანო მედიჩის. რომი. 

ქრისტეში დიდად პატივცემულო მამაო 

გასული წლის ოქტომბერს თქვენ ყოვლად პატივცეზულე- 
ბას გორიდან გამოვუგზავნე პირველი და უკანასკნელი წერილი, 

როცა ალეპოდან ჩემი წმინდა თანამგზავრებით აქ ჩამოველი. ახ– 
ლა ზოგიერთი მღელვარების შემდეგ შევეცდები მოგწეროთ ის ამ– 
ბები, რომლებიც ამ მხარეში თავს გადამხდა მთელი ამ ხნის გან- 
მავლობაში. ეს გრძნობა გამომდინარეობს ჩემი მწუხარებიდან, 

რომლის ზოგიერთ დეტალს სხვა დროს გატყობინებდით. დღეს 

გაცნობებთ „განსხვავებულს იმისაგან, რასაც ადრე ჩემს წერილებ- 
ში გწერდით. გადავწყვიტე მაშინვე მეცნობებინა თქვენთვის ეს 
ფიქრები, როგორც პატივსაცემი ფაქტი, მაგრამ უფალმა არ ინება 
ერთჯერ მეტად ხელისშეწყობა. უსახღვროდ კურთხეულ იყოს მისი 

უზენაესობა არა მარტო ასეთ ამბებთან დაკავშირებული, არამედ 
ყოველივე მასთან, რაც ჯერაც ყოვლად შეუცნობელია მასში. 

აღნიშნული თვის 15-ს გორიდან წავიდა ავგუსტიანელი პატ- 
რების იგუმენი, რომელიც აქ მარტოდ ცხოვრობდა. მას იწვევდ- 
ნენ ისპაანში მცხოვრები მისივე ორდენის პატრები და გადაწყვე- 
ტილი ჰქონდათ, რომ აღარავინ მათგანი აქ არ დაბრუნებულიყო, 

ამიტომ თავისი მონასტრიდან თან წაიღო, რაც რამ კარგი ებადა. 
ამავე თვის 25-ს წმინდა ამხანაგების თხოვნით, თანაც ახრა- 

და მქონდა ჩვენი რეზიდენცია გორიდან სხვა მხარეში გადამეტა- 

ნა, სადაც უკეთ შეგვეძლო ღვთის სადიდებლად გვეღვაწა, ჩვენი 
კურთხეული პატრის, ნეტარხსენებული დონ ჯაკომო დი სტეფა- 
წოს ძვლები გადავიტანე იმ ადგილიდან, სადაც განისვენებდა იმ 

ბედნიერი დღის შემდეგ, როცა იგი საიქიოს გაემგზავრა, და ერთ 
პაწია სახლში მოვათავსე. აქედან კი უფალი მიგვითითებს სხვაგან 

მის გადასვენებას. 
ჩვენს თავგადასავალსა და ცხოვრებაზე მორჩილმა ძმამ, დონ 

ფრანჩესკო მარია მაჯომ დაწერა მოხსენება. ამბების მომეტებული 

ნაწილი აიღო წიგნად შედგენილი თავისი პატარა შრომიდან. მისი 

სიკვდილს შემდეგ მე ვაგრძელებ პატრის დატოვებულ მემკვიდ- 
რეობას... მან თავისი უსაზღვრო სათნოებით შეგვაძლებინა, აგვე– 

ტანა ის სიძულვილი, ძაგება და შეურაცხყოფა, რასაც ხალხი კა- 
თოლიკური სარწმუნოების საწინააღმდეგოდ ავლენდა. 

ალეპოში ცხოვრების დროს ჩვენმა პატრმა დონ ჯუსტომ,უფ- 
რო ხმის გასაცემად, ვიდრე სხვა რამისათვის, სახლში მოიყვანა 15– 
ოდე წლის ქართველი ობოლი, ლამაზი გარეგნობის ყმაწვილი. მი– 

სი მამა ჩვენი გულისშემატკივარი იყო. ყმაწვილი ყოველ დღე 

უსწრებოდა წირვას ჩეენს ეკლესიაში და შევამჩნიეთ, რომ რო- 
ცა კი საყდრის კარი დაკეტილი იყო, იგი გარეთაც, ქუჩაში ლო- 

ცულობდა ხოლმე, თუმცა ჩვენებისაგან მას არ მიეღო ზიარება. 
როცა ჩვენი მისიონერები ამ ქვეყანაში შემოვიდნენ, განსაკუთრე- 

ბულად შეიყვარა ჩვენი ცხოვრების წესი: აქაურ რეზიდენციაში 
ჩვენი რელიგიური წეს-ჩვევები, კარგი საქციელი და შემოქმედე– 
ბა მას ჭკუაში დაუჯდა, საკრამენტების მონახულებაში, რასაც ხში- 
რად მივმართავდით, საერთო ლოცვაში, ასევე დისციპლინასა და 
სხვა სულიერ ვარჯიმობაში მან ნელ-ნელა სხვებთან ერთად და– 
იწყო მონაწილეობა. აქ ღვთის მადლი ამკარად მოქმედებდა. როცა 
მან ვრცელ სიტყვას მოუსმინ,ა პირველ ოქტომბერს, განთქმულ 
თაყვანსაცემ დღეს, რომელსაც ყველა წმინდა ეკლესია უქმობს მფა- 

რველი წმინდა ანგელოსების სახელზე, ღვთიურ მოწოდებას იგი 
გულღიად და მომზადებული შეხვდა. ამასთანავე დათანხმდა, რომ 

მთელი არსებით მინდობოდა უფლის ხელებს, შეკავშირებოდა და 
დაჰყოლოდა მას, რომელიც სიყვარულის თოკით შებოჯავდა და წა- 
რუძღვებოდა ღვთიური სამსახურისაკენ. საზეიმო ფიცით იგი მა- 

რადიულ მონად სწირავდა თავს და მზად იყო მთელი სიცოცხლის 
მანძილზე თავი გადაედო და ეტარებინა უნეტარესი და უმსუბუ- 
ქესი მარწუხები მისი ღვთაებრივი რჩევისა რათა შეესრულებინა 

მოწესეობა ჩვენი წმინდა სარწმუნოებისა. რადგან ღვთიური სიყ- 
ვარული ახალსა და უჩვეულოს რასმეს შთააგონებს ხოლმე ადა–- 
მიანს, როცა მივიდა სახლში (რადგან ყველაფერი ეს სახლის გარეთ 

მოხდა), ჩამოიხსნა უბრალო და სადა ნაქარგობანი, რომლებიც მის 

ტანისამოსზე ამოექარგა მის საცოლეს და აღტკინებულმა ნაგავთან 
ერთად სახლიდან გადაყარა. ეს ყმაწვილი მამამესმა დააოჯახა, 

თუმცა ყმაწვილობიდან უყვარდა თავისი წრის სხვა გოგო და მო- 

მავლის სიტყვაც ჰქონდათ ერთმანეთისათვის მიცემული. ქვეყნის 
ჩვეულების კვალობაზე ამ საქმის წინააღმდეგ უამრავი დაბრკოლე- 

ბა შეიქმნა, რამაც შემაფიქრიანა. ამ დაბრკოლებისათვის თავი რომ 
ამერიდებინა, გაღავწყვიტე ადგილ-სამყოფელი გამომეცვალა და იქი– 

დან გოგოს მამისათვის წერილი გამეგზავნა. ჩემი მხრიდან მეცნო- 

ბებენა, რომ მისი ქალიშვილისათვის სხვა საქმრო მოეძებნა, რად– 

გან იმ ყმაწვილს გადაწყვეტილი ჰქონდა ღმერთმსახურებას შედ- 

გომოდა, ერთ დღეს ყველაფერი ეს ყმაწვილისათვისაც უნდა მეც- 

ნობებინა. მან საფუძვლიანად დამარწმუნა, რომ ის მოხუცი არას- 

დროს ერწმუნებოდა ამ წერილს, ხოლო თვით მას ვერც სიცრუე და 

ძალადობა ვერ ჩამოაცილებს წმინდა სარწმუნოებას, თუ არა მხო- 
ლოდ მისი სულის აშკარა დაღუპვა. გაბედულად წარმოსთქვამდა 
ამ სიტყვებს. უმწეო მოხუცმა როცა ეს მოულოდნელი განცხა- 

დება გაიგო და ხედავდა, როგორ ეღუპებოდა საკუთარი ოჯახი, 
ყმაწვილი მოხერხებულად მის იმედებს რომ აცამტვერებდა, მეგო- 
ბრებისა და ნათესავების მეშვეობით ჯერ ტკბილად შეეცადა ღვთის 

ახალი მსახური მარადიული ხსნის გზიდან აეცდინა, მაგრამ როცა 

დიდი ხნის (ცდის შემდეგ შეამჩნია, რომ ამაოდ დაშვრა, სატანის 
ჩაგონებით ამ ქვეყნის დიდკაცობას მიმართა. მათგან მცირერიცხო- 

ვანი საწყალი ქართველები, ხოლო უმრავლესობა სომხები იყვნენ. 
მათთან იჩივლა, კარგადაც დაარწმუნა ისინი, რომ ერთ დღეს მოწმე– 

ნი გახდებიან სომხური წესით ღმერთმსახურთა ასეთივე საქციელი–- 

სა. მართლაც, „მან ისე კარგად წარმართა მათთან მათივე ენაზე მო–- 

ლაპარაკება, რომ წამქეზებელმა ჩარექ საათში შეაგროვა ორასზე 
მეტი კაცი –- ქვეყნის წარჩინებულნიც. აღნიშნულ წმინდა დღეს, 

სადილობის შემდეგ თავს დაესხნენ ჩვენს სახლს, ოთხივე მხრიდან 
იოლად შემოიჭრნენ და გაცოფებულებმა ჯოხებით,. მუშტებით და 

წიხლის კვრით შეკრულ–მებოჭილი უდანაშაულო ღვთისმსახური 

გამოათრიეს, შეუბრალებლად, თრევათრევით მიიყვანეს სახალხო 
მოედანზე. ვინც კი გზაში ხვდებოდათ, ყველას ამცყნობდნენ ამ ამ- 

ბავს. ხმაურზე ხალხი მორბოდა, რომ ღვთისმსახურის მიმართ ამ– 
გვარივე, გაუგონარი სისასტიკე გამოეჩინა მასაც. ამ ბოროტებას იმ– 

დენად უფრო გამძვინვარებით ჩადიოდნენ, რამდენადაც ახალი კა– 
თოლიკე დიდ სიმტკიცეს იჩენდა და არ უნდოდა ფრანკების (ამ 

სახელით ლათინებს გულისხმობდნენ) წმინდა სარწმუნოება შეებ- 

ღალა, ამას მოითხოვდნენ მისგან და თან ჰპირდებოდნენ, რომ მა- 
შინვე გაათავისუფლებდნენ. ჩვენმა ყმაწვილმა იმით უპასუხა რომ 
ადგილზე იდგა უტყვი ბატკანივით. ხალხს ასეთი საქციელი აკვირ- 

ვებდა და უფრო მეტად აცოფებდა. აღარ იცოდნენ, თუ როგორ 

ეგინებინათ ფრანკების წმინდა სარწმუნოება. ყმაწვილს ხმამაღლა 

შეიძლება ეღიარებინა კიდეც სომხებისა და ქართველების სარწმუ- 

ნოება, გუნებაში თაყვანი ეცა ჩვენი უფლის ქრისტესა და მისი წმი– 

ნდა ჯვრისათვის, ამით მათ მაინც თავს ვერ მოაწონებდა, რადგან, 

ღვთის მადლით, ის უკვე კათოლიკე იყო. 

როცა ჯოჯოხეთის ხროვამ ნახა, რომ (ყმაწვილი) მუქარითა და 

წვალებით ვერ “შეაშინეს, ვერც დაპირებით მოხიბლეს, თითქოს 
პირუტყვი ყოფილიყო, თვითონ კი კანონიერი პატრონები, იფიქრეს, 

წაეყვანათ გორის ციხის უფროსთან, ოომელიც დაბადებით იყო. 

ქართველი თავადი და მართლმადიდებელი, შემდეგ კი მაჰმადიანი, 
რათა მას ბოროტად გამოეყენებინა თავისი უფლება და ყმაწვილი– 
სათვის წმინდა სარწმუნოება გადაეთქმევინებინა. 

ყოვლად პატივცემულო მამაო, რა თქმა უნდა, სიტყვები არა 
მყოფნის ცოცხლად აგიწერო, თუ როგორი გაოცებული დარჩა ეს 
ბატონი ბრბოს ასეთი უტიფრობით. თუმც სიფრთხილით იქცეოდა, 

მცირე საჩუქარი მაინც მიიღო. ამ ჯოჯოხეთის ბრბოს უკან დაახევი– 

ნა და უბრძანა: ჩემი სახელით დარაჯი დაუყენეთ ახალ განკარგუ- 

ლებამდეო. ასე თქვა, რათა ჩემგან გაეგო, თუ როგორ შეიძლებო- 
და ამ საქმის მოგვარება. ამგვარად შეკრული ჩეენი ყმაწვილი და- 

რაჯ ქვეშ გადასცეს ერთ სომეხს. რადგან ყმაწვილი მტკიცედ იყო 

დარწმუნებული, რომ მისი სიცოცხლის უკანასკნელი საათიღა რჩე- 
ბოდა, მზად იყო გაეღო არა ერთი, არამედ ურიცხვი სიცოცხლე. 
ჯერ რაღაც ორი მიზნით ამ მაჰმადიანს წარუდგინეს. განშორებამ 

ხელსაყრელი შემთხვევა მისცა, „უფლის გვირგვინზე“ ელოცა. ეს 

ერთადერთი ლოცვაა. რომელსაც ჩვენი ძმები ყოველდღე იმეორე– 

ბენ, რადგან იგი დილითვე დაატუსაღეს, ამ დრომდე ვერ მოახერ- 
ხა ვერც ხმამაღლა და ვერც გონებრივი ლოცვა მოესწრო. რათა 

ეთქვა, რაც კი რამ გულმი ჰქონდა დაგროვილი; ეწადა ––- თავისი 

სული ღვთისათვის შეევედრებინა. 

ჯოჯოხეთის ბრბო დაწყნარდა თუ არა, ჩვენი წესისამებრ პა- 

ტარა ეკლესიაში უფალს, უნეტარეს ქალწულს, წმინდა პეტრეს, ნე– 

ტარ ანდრეას მფარველ ანგელოსსა და ჩვენი სარწმუნოების სხვა 

წმინდანებს, განსაკუთრებით, კი ჩვენ მამას, ნეტარ გაეტანოს, ახა- 

ლი ძმა შევავედრეთ და წავედით გორის ციხისაკენ. იქ ბატონი ცი- 

ხის უფროსე სტუმართმოყვარეობით შეგვხვდა. ძალიან თავაზიანად 

ყველაფერში თანაგრძნობა გაგვიწია და გაძოვლილი მძიმე ტანჯვე– 

ბის გამო გვანუგეშა. ბოლოს ყმაწვილი წააყვანინა და ერთ ჯარის- 

კაცს ჩააბარა, რომელსაც სახლანდე უნდა მიეყვანა, აგრეთვე დაავა– 
ლა, რომ უკან დაბრუნებისას აჯანყებულთა მეთაურისათვის მოეხ–- 
სენებინა მოედანზე, რომ მომავალში მსგავსი ამბებისათვის ყურად-, 

ღება მიექცია. თვით სპარსეთის ხელმწიფის წინაშე შუამდგომლობა 

გაგვიწია. დემონი ამით არ დაწყნარდა, არამედ ყოველი ძალა იხმა–- 

რა, რათა ეს ბრბო კვლავ აემხედრებინა და დაენგრიათ ის ახალი 

ტაძარი, რომელიც უფალმა თავისი უმაღლესი ღვთაებრიობის სა- 

ცხოვრებლად აღმართა საქართველოში. დემონმა გაიძვერობით მოა– 

ხერხა ქვა ქვაზე არ დაეტოვებინა. მის მსახურ გააფთრებულ ხალხს 

უკარნახა, ძალიან ცუდი მელნით სამი განსხვავებული წერილი დაე- 
წერათ და მიერთმიათ მეფის, დედოფლისა და პატრიარქისათვის. 

მასში აურაცხელ სიცრუესთან ერთად მოცემული იყო მოთხოვნა –– 
ჩვენთვის უბედურება შეემთხვიათ. (ციხის უფროსმა) გოგოს მა- 

მასთან ერთად ეს ყმაწვილი თბილისში გააგზავნა და იქვე დატოვა. 

ეს ამბავი შემატყობინეს თუ არა, რათა თავიდან ამე,კილებინა მო– 

ულოდნელი გაუგებრობა, ჩვეულებრივ ხსევე როგორც მეფეები 
მსგავს საქმეზე გზავნიან ხოლმე, მაშინვე ცხენზე შევჯექი და რაც 

შემეძლო ჩქარა, შეუჩერებლივ წავეღი. ვერც კი გავერკვიე, ჯო- 
ჯოხეთის რთველში პირველი მივედი თუ არა. პატრიარქის მეკარემ 

მისვლისთანავე დამიძახა შესასვლელად. აქ დამხვდა ჩემს წინააღმ- 
დეგ შემოსული საჩივრები. გაოცებისაგან ხმა ვერ ამოვიღე. 

პატრიარქი მკაცრად შემხვდა და უხეში სიტყვებით დავა და- 
მიწყო: როგორ გაბედე და ჩემი ქართველები ფრანკების წესზხე 
მოაქციეო, რაზედაც მოკლედ ვუპასუხე: კარგად რომ მიცნობდეთ, 

ამგვარ სიცრუეს არ დაიჯერებდით. ეს ამბავი მომავალ დღეს განვსა– 
ჯოთ. ახლა გვიანაა, უხერხული საათია, თანაც ხასიათხე არ ბრძან– 
დებით, მე კი მგზავრობით დაღლილი ვარ-მეთქი. მინდოდა დრო 
მომეგო, რომ იგი ცოტათი დამემშვიდებინა და ღვთისათვის დახ- 

მარება მეთხოვა. მე მწამდა, რომ საკმარისი არ არის ჩემთვის ამ 

ქვეყანაში წმინდა განსჯა, თუ მას თან არ ახლავს ღვთის წყალობა. 

იმ ღამეს მოითათბირა დემონის შუამდგომელმა და დაჰპირდა რა 
ცოტაოდენ ფულს, სომხების გაავებული თავხედი ბრბო კათოლი- 
კეთა მიმართ თანდაყოლილი სიძულვილით, რომელიც ამ ერს ახა- 

სიათებს, მეორე დილით პირიდან ცეცხლის ფრქვევით გამოვიდა იე– 
სო ქრისტეს წინააღმდეგ. ჩემთვის კი მისმა ღვთაებრივმა უდიდე- 
ბულესობამ მარტო ერთი ვექილი გაითვალისწინა, რომლის უკეთესი 
მე არც მინდოდა მყოლოდა. ეს იყო ნიკოლა ბერი, ყველასაგან ჩვე– 

ულებრივ ნიკიფორედ წოდებული, რომელიც ახლა ოდიშის მთავ- 
რის ელჩის ტიტულით კასტელისთან იმყოფებოდა. 

აქ საჭიროდ მიმაჩნია, უკან დავიხიო და აღვწერო ის წესი, 
თუ როგორ წყვეტენ დავას ქართველები ერთმანეთში, რაც ძა- 

ლიან განსხვავდება ჩვენი წესისაგან, როცა უფროსებისაგან ზოგ- 

ჯერ ვინმე შეურაცხყოფას განიცდის. მაგალითად, ერთი შემთხვევა 

მაგონდება, რომლის შესახებ უკვე მოგწერეთ: პირველი: დავას სა- 

ხალხო მოედანზე არჩევენ: მეორე, საჩივრის გარჩევისას იქ წესიე- 

რება კი არა სუფევს, არამედ გაუგონარი აყალმაყალია გამართული. 

მესამე, თითოეული შეურაცხყოფილი არა მარტო წებას აძლევს თა- 

ვის თავს დაამოწმოს, მიუთითოს, არამედ განაჩენიც კი გამოუტა–- 
ნოს, მეოთხე, ასეთი პროცედურა უწმაწური სიტყვებით მიმდინარე- 
ობს; მეხუთე, ჩვეულებრივად გამართლებას ან გამარჯვებას აღ- 

წევს ის, ვინც უფრო მეტსა ყვირის; მეექვსე, განაჩენის გამოტა- 
ნაზე არა მსჯელობენ, ეს თითოეულის განსჯაზეა მინდობილი, რად- 

გან ყველამ იცის, აქ არც კანონები, არც წესდებები და არც სხვა 
ჰუმანური მეცნიერებანი არა აქვთ, რომელთაც შეეძლებოდათ შე- 
ეკავებინათ მათი უწესრიგობა. 

ახლა ვუბრუნდები ჩემს თხრობას, ვამბობდი, რომ ჩვენი ყმაწ- 
ვილი იყო უდანამაულო ამ დივანში, შუა ქუჩაში. ამ ჯოჯოხეთის 
მგლებს შორის, მუხლებზე მდგარი, რომელთაც ამ სულიერი არ- 
სების შთანთქვა განეზრახათ. ჯერ მისი გინება, შეურაცხყოფა და 
წყევლა დაიწყეს. ეპყრობოდნენ, როგორც სურდათ. ამ ყმაწვილს 

კი, რომელსაც არ ესადილა და არც ევახშმა წინა დღეს, მთელი ის 
ღამეც ლოცვაში გაეტარებინა და დაქანცულიყო, თავის უფალს და- 
ხმარებასა სთხოვდა. ამით მან მედგარი გული შეინარჩუნა, მას უფ- 
ლის ერთგულების იმედი ჰქონდა და არც მოტყუვდა; მისი ღვთაებ- 
რივი უმაღლესობა მას ალმასივით განამტკიცებდა. ამრიგად, ბრბომ 
შხამიანი ნესტარით ვეღარ შეძლო მისი შეურაცხყოფა. უმეტესად 

მტრები შორიდან უვლიდნენ, რადგან მისი სიტყვებისაგან «ისე იყვ- 
ნენ შეშინებულნი, თითქოს მჭრელი ხმალი ყოფილყოს და ახლოს 
ვერ ეკარებოდნე6. მართლაც, რამდენადაც იგი ხედავდა, რომ თით– 
ქოს, ერთი შეხედვით, უფლისაგან მიტოვებულია, იჭქდენად ამჩნევ- 

და, რომ ღვთის წყალობა მას იფარავდა და მეც ვესწრებოდი რა 

უღვთო თავყრილობას, მუნჯივით ვიდექი, მხოლოდ ბაგეს ვამოძრა– 

ვებდი, ვწირავდი მარადიულსა და შემწყალებელ მამას ყოველ მის 
საკადრის სიტყვას. თავისი მოსახელე წმინდანის –– ანდრეას დღეს 
თავადაც მსხვერპლად მიჰქონდა თავი. ჯვარზე განკაცებულ მის მხო– 
ლოდმობილ ძეს თავმდაბლად ემუდარებოდა, რომ ღირს ეყო ახალი 

კათოლიკეს სულში განედიდებინა მისი მხოლოდშობილება, ვისზე– 

დაც მარადიულად შეყვარებული იყო. 

დიდი ხნის დაიმედების შემდეგ მისმა ღვთაებრივმა უდიდებუ– 

ლესობამ პატრიარქს შთააგონა, რომ ხსენებული ნიკოლო ჩოლოყა- 

შვილის საქმე გააწყვეტილიყო. ჩემს გარდა სხვებმა ვერ შეამჩნი– 

ეს, რომ ეს ნიშნავდა სასამართლოში წარდგომას. ნიკოლო კი შემ- 

დეგნაირად ასაბუთებდა: ყოველ დღე ჩვენი თვალებით ვხედავთ,. 

რომ ქართველები სომხდებიან და უმრავლესობა კი თურქდეზა, მო– 

ნებად ყიდულობენ როგორც სპარსელნი, ისე თურქნი, განა' რატომ 
არ უნდა მიიღოს კაცმა ფრანკობა? ჩავარდა რა პატრიარქი იმავე 
ჯოჯოჩეთში, მან შეურაცხყოფის დასაკმაყოფილებლად გოგოს მა- 
მის სასარგებლოდ თორმეტი სკუდოთი დამაჯარიმა. გოგოს მამა ამ- 

ტკიცებდა –-– იმიტომ მოვედი, მენახა უარს რატომ ამბობს უკა- 
ნონოდ ჩემს ქალიშვილზე, საკუთარ ცოლზეო. 

ისე რომ, ამ საქმეზე გამართული სასამართლო იესო ქრისტეს 
გამარჯვება იყო ეპისკოპოსებისა და იქ მყოფი. ქართველი წარ- 

ჩინებულების ტაშისცემაში, რამაც სომხები შეარცხვინა და მართლ– 

მადიდებლები გააცოფა, რომელნიც შავი დემონებივით მხარს უჭერ- 

დნენ სომხების ჯოჯოხეთურ ტირილს სამოთხის დიდ საზეიმო იუ- 
ბილეზე. ამ ზეიმში ჩემს გულს მონაწილეობა არ შეეძლო, რადგან 

მართლმადიდებლებისგან განაწყენებული ვიყავი, რომელნიც ჯო- 

ჯოხეთური გახელებით თავს დაესხნენ ჩვენს ყმაწვილს, უხამსი გი- 

ნების შემდეგ განზე გაათრიეს და შხამიანი ენი», რაც ძალი შეL- 

წევდათ, შეეცადნენ ღვთის მსახურებისაგან ჩამოეცილებინათ იგი. 

ამ უბედურებამ სხვა საშუალება ვერ გამოძებნეს მის დასარწმუნებ- 
ლად, თუ არა ის, რომ მას უამბეს მაგალითი ერთი მონანიე ბერი- 

სა, რომელმაც ცოლი არ შეირთო და ბერობას შეუდგა. იმედი ჰქო- 
ნდათ ჩვენი ახალგაზრდაც ასევე მოიქცეოდა როგორც ვთქვი, 

ღვთიური მადლით ერთიანად გაცისკროვნებული ყოველთვის მარ- 
ტო ამას უპასუხებდა, თითქოს სხვა არა იცოდა რა: ჩემო ბატონე- 
ბო, მე არ მიცნობთ და არ იცით მე დაგიჯერებთ თუ არა, მე კი 

ვიცი: იესო ქრისტესათვის თავსა ვწირავ და არც ეს ყმაწვილი ქა- 
ლი, არც სხვა ქალიშვილი აღარ უნდა ვინდომო. მართლაც, იყვ- 

ნენ ისეთნიც. რომელთა სულიც ღმერთმა თავისი უსაზღვრო წყა- 
ლობით გაანათლა, მაგრამ იყვნენ ისეთებიც, რომლებიც მისი ნახ- 
ვით მხოლოდ გაკვირვებულნი დარჩნენ. თუმცა ყმაწვილი ძალიან 
ბედნიერად თვლიდა თავს, რომ ამიერიდან იმ მდგომარეობაში მყო- 

ფი უფლის მიერ პატივდებული იქნებოდა მის მსახურთა შორის, 

ყოველივე ამის შემდეგაც პატრიარქი არა ცხრებოდა და იმუქ- 
რებოდა: 5ნაკუწ-ნაკუწად უნდა ვაქციო, ამას არ ვიზამდი, ფრანკი 
რომ არ გამხდარიყოო. კარგი იქნებოდა არც მაშინ გავჩუმებული- 

ყავი, როცა უკანასკნელი ბრძოლის დროს ხალხი გახსნილი საფუ- 
ლეებით იდგა და დიდძალ ფულს სთავაზობდნენ, თითქოს სული-. 

ცხოველი ყოფილიყოს შუა ქუჩაში მათ მოსათვინიერებლად დამდ- · 

გარი. რადგანაც ამ დროს ქრისტიანთა უსამართლობისა უფრო მე- 

შინოდა და ამ სატანების გაცოფებაც ქალაქში ძალას იკრეფდა. 
მაშინვე სახლმი დავბრუნდი, რადგანაც პატრიარქისათვის უნ- 

და მეთხოვა რომ მეფისათვის წერილები არ წარედგინა, 

რომლებიც მას ხელში ჩავარდნოდა. გორში რომ მივედი, მო- 

ვიძიე ერთი სატანა, რომ მისივე დახმარებით პატრიარქი შემეწუხე– 
ბინა. მე ღმერთმა ყოველი სხვა ძალა წამართვა, ბრბო კი, რადგან 

სხვა არაფრის გაკეთება არ შეეძლო, ამ ქვეყნის ბიჭებს აქეზებ- 

და, რათა მას ჩვენი სახლისა და სოფლების გარშემო უხამსი სიმ–- 

ღერები წამოეწყოთ. ამ ქაღალდზე იმ სიმღერების დაწერა უხერ- 

ხულად მიმაჩნია. იმდენად უტიფრად იქცეოდნენ, რომ ასეთი (მუ– 
სიკის) სიმღერის დროს ჩვენს სახლში მყოფი, წინათ ჩვენ მსახურად 
ნამყოფ, პოლონელს, ჩვენს მორჩილ ძმას გალანოს რომ არ დაე– 

კავებინა, ამ საზიხღარი ლანძღვა-გინებისათვის არ ვიცი რას ჩაი- 

დენდა. 
მთელს წერილში ამ ჩვენს ყმაწვილზე ახლად რომ არ ვილაპა– 

რაკოთ, გეტყვით, თქვენო ყოვლად პატივცემულობავ: ამა წლის 17 

თებერვლის მარხვის დღეს, მან წიფურიაში (სამეგრელოში) ჩვენი 
წმინდა სარწმუნოების ანაფორა ჩაიცვა. ყველამ გადაწყვიტა ამი- 

ერიდან მისთვის დაგვერქმია ანდრეა, რადგან მისი ნამდვილი სახე– 
ლი ძნელად გამოსათქმელი იყო, როგორც მის სამშობლოშია მი- 
ღებული. პატრებმა დაადგინეს, რომ თუკი სწავლის წადილს გა- 
მოიჩენდა (ამ საწყალს კი ამის დიდი სურვილი ჰქონდა), ხელს შე- 

უწყობდნენ, როცა ანაფორა ჩაიცვა, იმ დღიდან კი არ დაიწყო წმი- 
ნდა სწავლა, არა! გასული ოქტომბრის პირველ რიცხვშივე. ეს მორ– 
ჩილი ძმა ახლა ჩემთან ერთად მოდის. ღვთის წყალობით მე მას 
თქვენს დიდად პატივცემულებას წარმოგიდგენთ, რათა უბრძანოთ 
მას, რასაც ღმერთი დაავალებს. გზამი წერაკითხვას ვასწავლი. 

წმინდა ლორენციის დღეს დავიწყებ წმინდა წირვაზე მის მომსა–- 

ხურებას. მან იცის სამი ენა: ქართული, სომხური და თურჭული. 
იტალიური კი, რამდენ ხანსაც მე აქ დავყავი, საშუალოზე უფრო 
მეტი ესმოდა, როცა მან ადრე არც ერთ ისიტყვა არ იცოდა. იტა- 

ლიურმა არ მინდა რომ თავისი მშობლიური ენა დაავიწყოს. 

აღნიშნული თვის 21 ჩვენმა მორჩილმა ძმამ, ემანუელე დ”არე– 

ნამ ბრწყინვალედ დაასრულა სწავლა გორში, წერილი მანვე გაა- 

ფორმა საკუთარი ხელით, ხელიც მოაწერა, რომელსაც თქვენს ყოვ- 

ლად პატივცემულ პატრს, ჩემს წერილთან ერთად გიგზავნით. 

ამა წლის იანვრის დასაწყისში თეიმურაზ მეფე შიშობდა, რომ 
თუ მომავალი გაზაფხულის მიწურულამდე შაჰისაგან ცნობა არ ექ- 

ნებოდა, კახეთიდან თბილისში უნდა ჩამოეყვანა თავისი ქალიშვი- 

ლი, რომელიც ათი წელია სპარსეთის შაჰის საცოლედ ითვლებო- 

და. შაჰისაგან ნაკლებად მოდიოდა ცნობები, ამიტომ თეიმურაზმა 
ქალიშვილი მიაბარა ქართლის მეფეს. ახლა ყოველ წუთს უცდიან 
შაჰის მოსვლას ხსენებული ქალიშვილის წასაყვანად. 

საჩქაროდ ვაცნობეთ გორში და ცხენები გამოგვიგზავნეს ბარ- 

გის „გადასატანად. არ ვიცი მათ სხვა ბერებმა) რა ქნეს: ამას კი 

გაცნობებთ, რომ ჩვენი სახლი ერთ სომეხს ჩავაბარეთ, რომელიც, 

რაც მე აქ ვცხოვრობდი, პატიოსანი ფასით დავიხსენით. რა მიზე– 

ზით „გავაკეთეთ ასე? ახლა ამ ქვეყნის მეფე მაჰმადიანია და, მა–- 

შასადამე, უიმედოა მასთან რაიმე გავაწყოთ ისევე, როგორც ამ 

მხარის ხალხთანაც. ჩანს პატრიარქიც ძლიერ გვემტერება, როგორც 

ხმა დადის, მორჩილ ძმა ანდრეას ამბის შემდეგ ყველა საეჭვოდ ეჩ– 

ეენება, ქართლი განუწყვეტლივ აჯანყების ცეცხლშია გახვეული. 
გამართლდა ის, რაც მითხრეს გურიაში, რომ ამ წელს უნდა ყო- 

ფილიყო ეს არეულობა, ადრე რომ მცოდნოდა, მე აქედან არ წა- 

ვიდოდი ამხანაგების გარეშე. დიდი ხარჯი გვაქვს. ყმები ცოტა 

გვყავს, დახმარება კი მცირე. ამ ნაკლებობას უკვე ათი წელია გან- 

ვიცდით. არასდროს ანგარიშზე არ ვილაპარაკებდი, ქრისტიანი მე- 

ფე რომ ყოფილიყო. ვიდრე თქვენს ყოვლად პატივცემულ პატრს 
ეაცნობებდე სამწუხარო ამბავს ჩვენი მეორე რეზიდენციის შესახებ, 

ჯერ ერთი რამ უნდა მოგახსენოთ, რომელიც თქვენ დიდ კმაყოფი– 

ლებას მოგგვრით, როგორც მათი ამბის გაგებით, ისე ჩვენი წმინ– 
და სარწმუნოების მხრივ. ყველასთან ერთად გილოცავთ, რომ სა- 
მეგრელოში გვყავს ორი ნიჭიერი პიროვნება, რომელნიც ყველა–- 
საგან ძალიან დაფასებულნი არიან. ესენი არიან ჩვენი პატრები 
ჯუდიჩე და ლამბერტი. მათ დახასიათებას, თუკი უფალიც ინებებს, 

თქვენ მოგახსენებთ (ცხოველმყოფელი ხმით) პირადად, ახლა არ 

მიმაჩნია მიზანშეწონილად ქაღალდზე აღნიშვნა. მხოლოდ ვიტყვი, 

რომ ყველასაგან თაყვანსაცემნი და დაფასებულნი არიან. 

როცა სამეგრელოში ვცხოვრობდი, მეწვია მთავარი გურიე- 

ლის, რომელიც იმავე დროს ამ ორი პროვინციის (გურია-სამეგრე- 
ლოს) პატრიარქიცაა, საკუთარი მკურნალი, არ მახსოვს, პიზადან 
თუ სიენიდანაა, შემდეგ მაჰმადიანი გამხდარა და ბოლოს წმინდა 

ეკლესიას შერიგებია. გურიელის დავალებით ძალიან თავაზიანად 

მთხოვა მთავრის კარზე გადავსახლებულიყავი. ეს კი ბევრ რამეს 

მპირდებოდა. ვუპასუხე –- სიამოვნებით-მეთქი, რადგან სიტყვი- 

ერი თხოვნა ჩვეულებრივია და იმავე დროს მეც ვალდებული ვარ 
გადმოვიდე, რათა დავამშვიდო ის საწყალი ჩვენი მორჩილი ძმა, 

დონ კრისტოფორო კასტელი, რომელიც ერთი წელია თქვენთან 

ცხოვრობს სულ მარტო-მეთქი. ამასობაში მორჩილ ძმებთან: დონ 
ვინჩენცო ჯილბერტისთან, დონ ფრანჩესკო მარია მაჯოსთან, ჯა- 
კომო არგულიოზისა და ქარველ ანდრეასთან ერთად წაველი ნავ–- 
ით, რომელიც ამ პატრიარქმა გამომიგზავნა. პატრები: ჯუდიჩე და 

ლამბერტი მორჩილ ძმებთან, ბოვიო და პისტოიასთან ერთად, წი- 

ფურიაში დავტოვე. აქედან წავედით 23 მარტს, პირქარის გამო 

ზღვაში ვერ გავედით, მხოლოდ კვირას –– დაფნის დღეს, ე. ი. 28 

ოთხშაბათს მზის ამოსვლისას, გადავედით გურიელის მხარეს ზღვის 
სანაპიროზე, სადაც ჩვენს გამცილებელს, მთავრის ბრძანებით, ცხე- 

ნები უნდა ეშოვნა. მორჩილ ძმა ანდრეას გარდა, რომელიც ბარგის 

მეთვალყურედ დარჩა, ყველა ფეხით წავედით იმ განზრახვით, რომ 

ა? წმინდა დღეს გვედღესასწაულა. უმეგზუროდ ყველა სოფელი და- 
ვიარეთ, ღამით სიარულით და არა უხეში მოპყრობის გამო დაქან– 
ცულებმა, ბოლოს მივაღწიეთ სახლს, სადაც ვერ მივიდოდით, ერთ 

ბატონს თანაგრძნობა რომ არ გამოეჩინა. როცა მ5ახა, რომ ქარებ- 

მა შემომიტია, შემომთავაზა ერთი ჯორი, რომლითაც წინ წავედი 
და პატრებსაც დახმარება გამოვუგზავნე. ისინი ნახევრად დახოცი- 

ლები მოვიდნენ. 

ჩვენი ადგილსამყოფელი გურიაში სამეგრელოსთან შედარებით, 

უდიდეს გაჭირვებაში ჩავარდნილიყო გასულ წლებში მომხდარი 

ხანძრის გამო. აქ მაცხოვრებელი ერთი ძალიან ავადმყოფი მორჩი- 
ლი ძმაღა იყო. ჩვენი სახლი მდებარეობს შიგ მთავრის ბაღში. მთა- 
ვარი თავისი ბაღით ვერა ტკბებოდა, რადგან მას ცოლი და შვი- 

ლები არა ჰყავდა, ბაღი მთლიანად ტყედ ქცეულიყო. ამ სახლის 
ფანჯრები შიგნით, ეზოში იცქირებიან. კარგი მდებარეობა აქვს, მაგ- 
რამ მე ნაკლებ მომწონს. მეშინია, როცა მემკვიდრე ტახტს დაიკა– 
ვებს, ჩვენები აშკარად გაიქცევიან აქედან, რადგან ყოველ საათს 
იქაურობა სავსეა ქალებით და ბიჭებით, რომლებიც მოდიან და ჩვენ 
კარებთან დგანან, რადგანაც მთავრის სახლში სხვა გასართობი არა 

აქვთ რა, აქ არის ისლით დახურული პატარა ხის ეკლესია, რამდე- 
ნადაც კი შეიძლება სუფთად მოვლილი. ყველა პატრისათვის ერთი 
ოთახია იმავე, მასსალით დახურული. ეს ემსახურება სახლის ყველა 
მსახურს და ორი ოთახი კი ოჯახისთვისაა. კათოლიკედ აღსაზრდე- 
ლად მრავალი ბიჭი ჰყავთ. იმ ცოტა დროს, რაც მე აჭ ვცხოვრობდი, 

მათ კითხვა დავაწყებინე. მთავარმა ყმები შემომთავახა, ამაზე თავა–- 

ზიანად მადლობა მოვახსენე და ვაცნობე, რომ მხოლოდ მისი სიყ- 

ვარულისთვის, მისი სახლის საჭიროებისათვის ვიცხოვრებ-მეთქი 

აქა. ყველას პატივი მოგვაგო, ბევრი მოწყალება გაიღო იმ იმედით, 
რომ ერთ დღეს ჩვენი ხელებიდან მას გამრავლებულს მიიღებდა. 
სხვა დამახასიათებელ რამეს, მაგალითად ის, რომ ამ პროვინციაში 

პური არ არის და სხვა გაჭირვების შესახებ, ყველაფერს ვტოვეზ, 
ვვარაუდობ, რომ თქვენს ყოვლად პატივცემულ პატრს ჩვენი წმინ- 

და ამხანაგები უკვე გაცნობებდნენ. 
თქვენს ყოვლად პატივცემულ პატრს მივუთითე რა ჩვენი რე- 

ზიდენციის საერთო, მდგომარეობაზე, ახლა გადავდივარ სასულიე- 

რო ამბებზე. დავიწყოთ კასტელით. აღვნიშნავ. რომ, რაც იგი აქა 

ცხოვრობს, ექვსმა სულმა აღსარება თქვა ჩვენს სახლში, ამათგან ოთხ- 

მა ყველაფერი მიატოვა, დანარჩენი მიანდვეს ჩვენს მორჩილ ძმა გა- 
ლანოს. შემთხვევით პატრმა დონ ჯუსტომ და მე შემოვიარეთ რა 

ეს სოფლები, მოვიძიეთ ზოგიერთი არსება, რომლებიც მონათლულ- 

ნი არ იყვნენ, რადგან მათი მამები, ჯერ ერთი, ღარიბები იყვნენ და 
შემდეგ თანდაყოლილი დაუდევრობით ნამდვილად დაავიწყდათ და 
აღაც კი ფიქრობდნენ მონათვლაზე. ესენი მოიყვანეს რა ჩვენს ეკ- 

ლესიაში, დიდი ზეიმითა და საჭირო საიდუმლოებით წმინდა ნათ- 
ლობა მიიღეს. ასევე მოვიმოქმედე ყველა სხვა ქართველის მიმარ– 
თაც. მე შევძელი მოჩვენებითი და არასრულფასოვანი ნათლობის 
საკითხის გამო ჩავრეულიყავი მათს საეკლესიო წესდებაში. ცოტა 

რამ ავუხსენი და მათ მამებს ისე გავუხადე, საქმე, რომ ჩვენს წამ- 
ყვან წესებზე, წმინდა მირონცხებასა და ლათინთა მიერ გამოყენე– 

ბულ სხვა ცერემონიებზე გვეხვეწებოდნენ –– გვასწავლეთო. აქაც 
კვლავ სომეხ მღვდელთან ერთად ვმოღვაწეობდი. იგი გულითადად 

განწყობილი აღმოჩნდა ჩვენდამი და ძალიანაც მოინდომა მთელი 
თავისი ოჯახობით გადმოსვლა ერთ-ერთ ჩვენს რეზიდენციაში –– 

გურიის ან სამეგრელოსი, რათა უკეთ შეესრულებინა თავისი მო- 

ვალეობა, რომელიც კათოლიკური დოგმებით შეიცნო. მსგავსად 
ზემოაღნიშნული ოთხისა, ისიც მივანდე ჩვენს გალანოს. სამეგრე– 

ლოში ჩვენმა დალოცვილმა პატრებმა უამრავი ბავშვი მონათლეს, 
მათი უმრავლესობა დაიხოცა ჩვილ ასაკში, მათ ნათლავდნენ გამო– 
ცდილ ბრძენთა სახელს აზოფარებულნი. ბავშვები, რომელთაც მო- 
სანათლად მოიყვანდნენ ხოლმე, თავს ცუდადა გრძნობდნენ ან ავად- 
მყოფობდნენ. ზოგჯერ მღვდლებს სთხოვდნენ სახლში გაყოლას. 

სხვა დამოკიდებულ მთავრებს ჰყავთ თავიანთი მღვდლები, რო- 

მელთა სპშუალებითაც იმედი აქვთ, ბევრს რამეს მიაღწევენ. კურთ- 
ხეულო უფალო, შენი წმინდა წყალობით კეთილი სურვილები აუს- 
რულე. მათ! 

გურიაში ჩვენმა მორჩილმა ძმამ დონ ანტონიო ჯარდინამ, ნე– 
ტარხსნება იყოს მისი, უკვდავი ხოტბის ღირსი საქმე გააკეთა, რაც 

მხოლოდ ღვთისათვის იყო ცნობილი. მის ამხანაგს კი მცირე დამ–- 

სახურება ჰქონდა ჩვენს სარწმუნოებაში იმიტომ არც აღვნიშ- 

ნაჟთ. თავის ტკივილები, რომელსაც ის (დონ ანტონიო | განიცდი- 

და განუწყვეტელი ავადმყოფობისაგან, ძალიან გვადარდებდა. ამ–- 

ის შესახებ სხვა ვერაფერი გავიგე, გარდა იმისა. რომ მისი ხსენებე- 
სას ცრემლები და ოხვრა აღმოხდებათ ხოლმე. მან სიცოცხლე ცხენ- 

ზე ამხედრებულმა გაატარა. 

განუწყვეტლივ უვლიდა რა გარშემო სხვადასხვა სოფლებს, მუ- 

ღამ ქადაგებდა, როვ ქრისტიანულად ეცხოვრათ, მოსახლეობას ძა- 
ლიან უყვარდა დონ ანტონიო. იგი უხსნიდა ყველას მათი ნათლობის 

არასრულყოფილობას. ზოგი ბატონი თავისი ბავშვებითა და ცოლით 

მოინათლა, რადგან მისი (დონ ანტონიოს) განსაკუთრებული პატი- 

ვისცემა ჰქონდათ, მას სრულყოფილ ბერად მიიჩნევდნენ და წმინ- 

და კაცად თვლიდნენ. 
როგორც მოგახსენეთ, წმინდა მამები ყველაფერს არ აღრი- 

ცხავდნენ. წინადადება მივეცი, რომ ასეთი რამ გამოასწორონ. ისე 

გააკეთონ, რომ თითოეულ რეზიდენციაში შეადგინონ ცნობა იმის 

"შესახებ, რაც კი რამ ხდება მათთან და ერთმანეთს გაუგზავნონ. ის- 

იც აცნობო%§, მნიშვნელოვანი რაც მოხდება მომავალჩზი. 
ხშირად თურმე ამ ჩვენ დალოცვილ ამხანაგს საშინლად აც- 

დუნებდნენ ქალები, რომელთაგანაც ღვთის შემწეობით გამარჯვე- 
ბულს თავი დაუხსნია. განსაკუთრებით ერთისაგან, რომელსაც უთ- 

ქგამს, რომ ქვეყპნაზე სხვა არავინ მინდაო. დიდი ხნის განმავლო–- 

ბაში (დონ ანტონიო) სიმტკიცეს იჩენდა, ამჟამადაც ცდილობს მო- 

ერიოს ცთუნებას. 

ამ ჩვენი დალოცვილი ამხანაგის გურიაში ბედნიერი გადასვლის 
შემდეგ ჩვენმა მორჩილმა ძმამ, დონ კრისტოფორო კასტელიმ?, 
წმინდა ეკლესიას შემოარიგა მთავარი გურიელის მკურნალი, რო- 
მელიც ახალგაზრდობაში უნგრეთიდან ტყვედ წამოიყვანეს თურ- 

ქებმა და ბარძაყში დაჭრეს შაშხანით, რის გამოც დახეიბრდა. უარ- 
· 

3 თეათინელი მოწესე მისიონერი. აგტორი უძვირფასესი გრაფიკული ალ- 

':ბომისა და რელაციონისა XVII საუკუნის საქართველოზე. 

ყო თავისუფლება ღვთის შვილობილობისა, იესო ქრისტეს სისხლის 
მეოხებით რომ ვხარობთ ქრისტიანები, და მაჰმადიანობა მიიღო, 
დემონის მონობის საუბედურო მარწუხებში მოექცა. შემდეგ ტყვე– 

ობიდან განთავისუფლდა თუ არა, გონებით ძალიან მკვირცხლმა 

ოსტატმა, მოკლე ხანში შეისწავლა არა მარტო ყველა ავადმყოფო- 

ბა, არამედ ყველა საჭირო წამლის გამოყენებაც. ბოლოს, მართლაც, 

გურიელის მიწვევით წავიდა იქ, სადაც ყველა ერთსულოვნად პა- 
ტივსა სცემდა, როგორც ესკულაპოს. მუდმივად გურიაში ცხოვ- 

რებისას სხვების მიბაძვით ჩვენ მოწინააღმდეგედ მყოფი შეიპყრო 

თავმდაბლობამ, ლმობიერებამ და ჩვენი მორჩილი ძმის კარგმა მა- 
გალითმა, და გადაწყვიტა მისთვის უნეტარესად მიებაძა. ბოლოს 

ხელები ღმერთს გაუწოდა, რომელმაც უხვი წყალობის მადლით იგი 

მრავალი უბედურების შემდეგ სიბნელიდან ამოიყვანა. ამ ამბავმა 

განაცვიფრა არა მარტო ნაცნობები აჭ ქვეყანაში და მის გარშემო 

ადგილებში, არამედ კონსტანტინოპოლშიც. სადაც იგი ადრე მცდა- 

რი გზით ცხოვრობდა, გაიგეს ამბავი, რომ როზაული წმინდა ეკ- 

ლესიის ხელებს. თავის პირველ კანონიერ დედას –- ხელახლად 

დაუბრუნდა. მე თვითონ რომ ვნახე, სიხარულით ავტირდი. გუ- 

რიაში ვინმე ქართველმა ბატონმაც პირველად რომ ნახა იგი ქრის- 

ტესთან შერიგებული, ქუდი მოიხადა პატივსაცემად და ატირებუ- 
ლი მის ხელებს საამბოროდ მიეტანა. ეს პატივი კი ჩვეულებრივად 

მარტო სამღვდელოებას შეჰფერის. მან გარდა ამ ()ევლილებისა, 

როგორც მოგახსენეთ, ყველა აღაფრთოვანა, რადგანაც თავისი ცო- 

ლებიც გაუშვა, რომელნიც მას (მაჰმადიანს) ჰყავდა. ერთი მათგანი 

ამ ქვეყნის დიდგვაროვანი იყო. ამით განსაცდელში იგდებდა წმინ- 
და ძმა თავის თავს, რადგან იმ ქალის მშობლები მოუკლავს არ 

გაუშვებდნენ. ახლა ცელიბატურ ცხოვრებას ეწევა, დღედაღამ ში- 

შველ ტანზე პერანგივით ფართო თხის ბეწვის ქსოვილს იცვამს, 

კისერზე განუწყვეტლივ ჰკიდია რკინის ჯაჭვი, რომლის რგოლები 

ხელის ცერზე უფრო სქელია. მე მგონი, ყოველ დღე მკაცრ წრთო- 

ბას გადის –– როცა კი მთავრის საქმით არ არის დაკავებული, ღვთის 

ლოცვანს ზეპირობს. მართლაც, პირველად თავისი ამპარტავნობის 

გამო ამ ქვეყნის დაწინაურებულ ბატონებსაც კი ფეხქვეშ ფიან- 

დაზად ეგებოდა. ახლა თანასწორად მიიჩნევდა ამ ქვეყანაში მცხო- 

გრებთაგან ყველაზე უფრო უკეთურსა და მდაბიოს. ადრე მისი 

შიშით ბევრმა ეს მხარე მიატოვა, რაც კი რამ ჰქონდათ, თან წაი-. 

ღეს, მოხერხებულ ცხოვრებას საკუთარი სული ამჯობინეს, რო- 

მელიც უეჭველად დაეღუპებოდათ, აქ რომ ეცხოვრათ. ახლა. 

ჩვენ ვხედავთ ძალიან თავმდაბალსა და ლმობიერს. წმინდა ოთხშა- 

ბათს ვინმე სომეხს შეხვედრია, რომელიც გასულ თვეებში თვი- 

თონვე სასიკვდილოდ დაუჭრია, სახალხოდ მუხლები მოუყრია მის 
წინაშე და ნაჭრილობევ ადგილხე უკოცნია, დიდი მოწიწებით პა- 

ტიება უთხოვნია და თავისი ხანჯალიც მორჩილების ნიშნად შეუთა- 

ვაზებია, რათა იმავე იარაღით მოქცეოდა მას ისევე, რომლის ღირ- 

სიც თვითონ იყო ადრინდელი შეცდომისათვის. გარდა ამისა, წმინ- 
და პარასკევს, წმინდა ჯვრის თაყვანისცემის დროს, შინაგანად ძლი- 

ერი განცდებით შეგონებულმა მიმართა ეკლესიაში მყოფ ჩვენს 
მრევლს, რომ ქრისტიანულად იცხოვრონ. მათზე ცოცხალი შთა- 

ბეჭდილება რომ მოეხდინა, სიტყვებს ფაქტები დაურთო, რათა სა- 
ჯაროდ, ყველას გასაგონად ესწავლებინა წმინდა ცხოვრება. უკანა- 
სკნელად დიდად შემევედრა, მომექცია ჩვენს წმინდა სარწმუნო- 
ებაზე. ერთი სიტყვით, მხოლოდ მთავარმა დააკავა, რადგან ეშინო- 

და, არ დაჰკარგვოდა იგი. მათ შორის დიდი სიყვარული სუფევდა, 

თითქოს მამა-შვილი ყოფილიყვნენ. გურიის მთავარმა სთხოვა, რომ 

სადაც დღევანდლამდე ცხოვრობდა, ჯვლავ ეცხოვრა დიდი ბაღით 

შემორტყმულ სახლში, რომელიც მთავრის ბაღთან იყო შეერთე- 

ბული, ჩვენგან კი ორმაგად იყო დაშორებული. წმინდა სილვეს- 

ტროს სახელობის ეს ჩვენი ეკლესია ჩვენი ბატონის სასახლის კა- 

რიდანაც დაცილებული იყო და მისი მდებარეობა მოწმობდა, რომ 

ეს პატარა ეკლესია არასაკმარისი იყო ჩვენი წმინდა ამხანაგები- 
სათვის. იგი სომხების საცხოვრებლების შუაჯულშია, სომხები და- 
ახლოებით 40 ოჯახია, ვმიმობთ, რომ ამის გამო ჩვენს ეკლესიაში 

ქართველები ვეღარ მოვლენ, ვერც მთავრის სახლის პირნი. რო- 
მელნიც ამ ადგილზე არა ცხოვრობენ. არა მგონია, ჩვენი მისიონი 
ერთ თემზე მეტს მოემსახუროს. 

ნათლობის საკითხზე წმინდა კონგრეგაციის განკარგულება ჯერ 
არ მიმიღია, სანამ წმინდა კანონები გვიბრძანებდნენ რომაული რი- 

ტუალის საფუძველზე სწავლულთა მიერ შედგენილ წესს, ჩვენ 
ეს საქმე უკვე მოვაგვარეთ. ამ ბოლო დროს აღმოჩნდა, რომ ნათ- 
ლობის სარიტუალო ფორმაში უწმინდესი სამების მესამე პირი არ 
იხსენიება. ეს შეცდომა ალავერდელმა აღმოაჩინა, რომლიც ქარ- 
თველთა შორის პირველი მწიგნობარია, ნეტარი ცხოვრებითა და 

სხვა რამით ჩვენი მოწინააღმდეგეა, თუმცა კი ძალიან აფასებს 

ჩვენს სარწმუნოებას, როგორც ბრძენი. უკანასკნელად მან მთავ– 
რის ქალიშვილი, უამრავი კაცი და ქალი მონათლა, ამ ცნობის მე- 
ღებისთანავე დავასკვენით. რომ მაშინვე მოგვენათლა ჩვენი მორ- 

ჩილი ძმა ანდრეა მარხვის პირველ შაბათს, თუმცა მან ჩვენი წმინ- 
და სარწმუნოების ანაფორა ჩაიცვა გასულ ოთხშაბათს. 

არ შემიძლია ბრალი არ დავსდო (მთავარს) იმაზე, რომ მთლი- 
ანად არ მოგვაგო ყველა პატივი, რომელიც უნდა შეესრულებინა 

ჩვენი წმინდა ამხანაგობისადმი. როცა მაცნობეს ადამიანებით გა- 

ხუოებული ვაჭრობის შესახებ, რომელიც ამ ზლვაზე ხდება. ჯერ 
ძნელად დავიჯერე. ახლაც თვალებიდან იმდენი ცრემლი მეღერება, 

რამდენიც მელანი არ გამომიყენებია ამ ქაღალდზე. არის ისეთი ად- 

გილები, სადაც დემონის ვაჭრები ან მისგან შეგულიანებულნი ას- 
ეთ აღებმიცემობას დახარბებულნი ცხოვრობენ. მათი მოვალეობაა, 

კინც კი წავსადგურიდან გამოვა, ბაჟი გადაახდევინონ. წვრილი ვაჭ- 
რების ნავებიც ჭიანჭველებივით მიდი-მოდიან, გარდა იმ ორი 

დიდი გემისა. რომელნიც ყოველ წელს მოადგებიან ხოლმე ნა- 

პირს. რა თქმა უნდა, მეტად მწარე ოხერის გარეშე არ შეიძლება 

მათი ცქერა, მათზე რაიმეს მოსმენა და წერა. გასაოცარი ისაა, რომ 

ამ ჯოჯოხეთური ბაზრის მთავარი ვაჭრები დღეს თვით მართლმა- 
დიდებელნი არიან, ისინი, რომელნიც საწყალი ქართველების სარ- 
წმუნოებას ვითომ ერთგულად იზიარებენ. ისინი ლათინელებს ძალ- 
ზე ეწინააღმდეგებიან ლათინელები კი ცდილობენ ქართეელები 
უკვდავი ხსნის ჭეშმარიტ გზაზე „დაა.ენონ, გარდა ამისა, ჩვენს 
სარწმუნოებას იხსენიებენ ათასი ლანძღვა-გინებით, რომელიც მა- 
თი პირიდან, ყოველგვარი წარმოსადგენი სიცრუით, განუწყვეტ- 
ლივ მოედინება. პატრებმა შენიშნეს, რომ თანამემამულეთა გაყიდ- 
ვით ქართველები თურქებისაგან გადაჭარბებულ ფასს იღებენ. მა–- 
შინ როცა ამ არსებებს ქრისტიანებისაგან იაფად ყიდულობენ. ასე- 

თი მოვლენა უფრო მძიმე ცოდვაა როცა იციან, რასაც სჩადი- 

ან. ისინი მათ ყიდულობენ ათასი ფიქტიური და ტყუილი ფიცით, 

თითქოს ეს ტყვეები სახლში გამოსაყენებელ მსახურებად, ან მათი 

ნათესავებისა და მეგობრებისათვის უნდოდეთ და შემდეგ კი მა- 

ღალ ფასებში თურქებზე ჰყიდიან. ამას ყოველდღე ხედავენ ღვთის 

მსახური ბერები, მიტროპოლიტები და პატრიარქი; ყოველ შემ- 

თხვევაში ამ ამბავზე ბევრ რამეს ისმენენ, მაგრამ ხმას არ იღებენ 

იმ იმედით, როვ მათაც ორივე მხარისაგან მოგება დარჩეთ იმათგან. 

ვინც ჰყიდის და ვინც ყიდულობს. კურთხეულ იყოს უფალი ათას- 

ჯერ. რომ ესენი ამგვარ გლახაკებად აქცია! ოღონდ ტყვეების გა- 

ყიდეაზე ხელი ავაღებინოთ, ჩვენ გვირჩევნია ჩვენივე სისხლით და- 

ვაკმაყოფილოთ ეს გაუნაძღარი ხალხი, რომელიც ყოველთვის გ:- 

პირვებაშია, ცუდად ჩაცმული, მიუხედავად იმისა, რომ ყველახვე–- 

ტავს ბევრ ფულსა და მაუდს, რომელიც სამარცხვინო ვაჭრობით გა– 
“რნუწყვეტლივ შემოდის. რასაკვირველია, ყველა მდინარე, რომელიც 

ცის ქვეშ მოედინება, საკმარისი არ არის ჩვენი სურვილების ძარ- 

ღვები გაავსოს. 
მას შემდეგ, რაც თქვენს ყოვლად პატივცემულობას ავუწერე 

საერო და სასულიერო მდგომარეობა ჩვენი რეზიდენციისა და აგ- 

რეთვე ამ ქვეყნისაც, ვვარაუდობ, რომ ეს გრძელი წერილი არ უნ- 

და იყოს მძიმე წასაკითხი. რადგან თქვენი განკარგულებები შე- 
ვასრულე და აქ მცხოვრები თითოეული ჩვენი წმინდა ამხანაგთა- 

განის ცხოვრება შესაძლებელი სიმოკლით აგიწერეთ. რაც შეეხე- 
ბა დალოცვილ პატრებს, ჯუდიჩესა და ლამბერტის“, რაც საჭიროდ 
მივიჩნიე, მათ შესახებ ზემოთ უკვე მივუთითე თქვენს ყოვლად 
პატიეცემულობას, პატრ დონ ჯუსტოს შრომის დიდი სურვილი 

აქვს, მაგრამ მისი განზრახვების ხელისშემშლელია ხშირად მისი 

შეუძლოდ ყოფნა. ავადმყოფისათვის ერთ-ერთი "ნეტარებაა პატ- 

რების სიკეთის ნატვრა და მათზე გულისტკივილი. პატრებიც დრო 
და დროს ნახულობენ და დარდს უქარვებენ. მორჩილი ძმა დონ 

ვინჩენცო ჯილბერტიც იმდენად ავადაა, რომ არ ვიცი, რანაირად 
შეუძლია ემსახუროს აღნიშნულ მისიონს. მას ელენთის წყალმანკი 
სჭირს, უკვე ფეხები უსივდება. მორჩილმა ძმამ კლემენტე გალანომ 
გასაოცარი წარმატება მოიპოვა. თავისით, უმასწავლებლოდ შეის- 
'წავლა სომხური ენა და იმდენად დაეუფლა მას, რომ კარგად ესმის 
და უკეთესად კითხულობს. ადვილად წერს მათი ასოებით ისევე, 

როგორც მშობლიურს. მართლაც. როცა შემთხვევა მომეცა მეპა- 
სუხა წერილობით ნახიჩევანის მონსინიორისათვის, საპატრიარქო 

მოადგილისათვის, რომლებთანაც მიმოწერას ვაწარმოებდი, მან გა- 
ამართლა თავისი ცოდნა, რამაც გამამხნევა. 

როცა გორიდან წავედი, ჯერ არ დამეწყო ქადაგება არა უძლუ- 
რებისაგან, არამედ მორჩილ ძმა ანდრეახე გავრცელებული ხმე- 

ბისაგან, რომელსაც 5 თვე და 21 დღე შეუსრულდა, რაც იტალი- 
იდან ამ მხარეში დაბრუნდა, მისი ჭკუა და გულმოდგინება ყვე- 
ლასაგან აღტაცებასა და მიბაძვას უნდა იწვევდეს. იმდენად გა- 
მოჯანმრთელდა, რომ მათ, ვინც კი პირველ ხანებში მას სნეულად 
იცნობდა, ეს სასწაულად მიიჩნიეს. მორჩილი ძმის დონ ფრანჩესკო 
მარია მაჯოსაგან არაჩვეულებრივ წარმატებს უნდა მოველო- 

4 არქანჯელო ლამბერტი –– თეათიხელი მისიონერი საქართველოში. კოლხეთზე 

“ორი შრომა აქეს გამოქვეყნებული. 

დეთ. ბოდიში უნდა მოვიხადო, თუ ამ დრომდე ეს ნიშნები ვერ 

გამოამჟღავნა, რასაც მისი ნიჭისაგან გპირდებოდით, რადგან მუდ- 
მივად მგზავრობაში ან მგზავრობის სამზადისშია. მორჩილი ძმა დონ. 

კრისტოფორო კასტელი შეუძლოდაა, იგი განაგებს ყველა მიწერ- 

მოწერას –– საგარეოსა და სახლის შიგნით. იგი ძალიან სათუთი კა- 

ცია. მისი პირიდან ლოცვები შუბის ტყორცნასა ჰგავს. მორჩილი 

ძმებისაგან –– ბოვიოსა და პისტოიასაგან ველი მიღწევებს, უფალი 

მათი მომსახურებით კმაკოფილ- დარჩება, თუკი მათ ჯანმრთე- 

ლობას მიანიჭებს. მორჩილი ძმა არენა ჩემს დიდ კმაყოფილებას 

იწვევს. უფლისათვის მიმინდვია ისიც, რასაც მორჩილი ძმა არგუ- 

ლიოხი წარმატებას მიაღწევს. ბოლოს, ჩვენი კლაუდიო ხალისით 
ემსახურება ღმერთს არა როგორც მხოლოდ მორჩილი ძმა, არა- 

მედ წერილების დამტარებლის არაჩვეულეზრივი უნარით, 

ეს არის მთელი ჩვენი ოჯახი, რომელსაც წმინდა სარწმუნოება 
ხელს უმართავს საქართველოსა „და სამეგრელოში. 

როგორც ზემოთ მოგახსენეთ, წმინდა სამშაბათს გურიაში რომ 

მივედი, იქ ვნახე ერთი კათოლიკე ბერძენი, სახელად კირილე. 

რომელიც ჯერაც არ წასულიყო ზღვით. იგი –– ტრაპიზონის მიტრო- 

პოლიტად ნამყოფი, ახლა უეკლესიოდაა:. კონსტანტინოპოლის პატ– 
რიარქს გამოეგზავნა მოწყალების შესაგროვებლად მთელ საქართვე- 

ლოსა და სამეგრელოში, როგორც ამას ყოველწლიურად აკეთებ- 
და. ასე რომ, ეს მიტროპოლიტი თავისი მხლებლებითურთ ბევო- 

ჯერ ჩვენს სახლში მიმიღია გორში –– ესენი ხომ მოწყალების შეგ- 
როვების მიზნით ბევრს დადიოდნენ. იგი ვნახე ზღვის 'Iანაპიროზე. 

ერთ დღეს ღირსად მცნო ამხანაგობა გაეწია და ამ ადგილამდე, ერ- 
თად გვევლო. ამისათვის ბევრი საბაბი გვქონდა და სხვებიც აშ- 
კარად მარწმუნებდნენ, რომ აქედან ღვთის უდიდესი მადლი უნდა 

გამოჩენილიყო, რის შესახებაც, ინებოს უფალმა და თავის დროზე 

თქვენი ყოვლად პატივცემულობის ფერხთა ქვე:მ მყოფი გიამბობთ. 

პირველ მაისს მორჩილ ძმა ანდრეასთან ერთად სახლიდან გამოვედი, 

არა სხვა რამისათვის, არამედ როგორც დიდად გამოცდილი ჩვენი 
ნეტარი პატრი გაეტანოს უღირსი მსახური შეუცდომელი მიზნით-- 
მეღვაწა ჩვენი უფლის ქრისტესათვის. ორი იშვიათი ახალი აბ- 

რეშუმის წინდი დაიკარგა. როცა ავადმყოფი მოსახლეობის დახმა- 

რების სურვილით აქეთ-იქით დავრბოდი, ჩვენმა წმინდა ამხანა- 
გებმა მთხოვეს მიმეღო ექიმობის გასამრჯელოდ მხოლოდ სამი 
პიასტრი; ორიც ჩვენმა კლაუდიომ საზღვაო პორტში გასვლისას 

მომაჩეჩა. ეს მაშინ გააკეთა, როცა შენიშნა, რომ მიტროპოლიტი: 

უკვე წასულიყო. ეს მგზავრობა წვალება იყო და თქვენთვის მისი 
მოყოლა ზედმეტად მიმაჩნია ერთი ხომალდით ტრაპიზონში უში- 

შრად გადავედი, რომელიც ჩვენი პორტიდან 500 მილით იყო დაშო– 

რებული. ხომალდი ბერძნებისა და თურქების ნაყიდი ტყვეებით იყო 

დატვირთული. ეს ვეღარ ავიტანე და გადავჯექი სხვა ხომალდზე, 
რომელიც პირდაპირ კონსტანტინოპოლში მიდიოდა და სადაც 300- 

ზე მეტი ძალიან თავხედი მგზავრი იყო. ერთ დღეს ერთმა მათგანმა 

ჩემი თანდასწრებით მორჩილ ძმას თავში ქვა ესროლა. ასეთმა მოქ– 

მედებამ გადამაწყვეტინა ამ ხომალდის მიტოვებაც, ამიტომ წმინდა 

ძმებს ვთხოვე საჩქაროდ მოეცათ სასმისები და საჩუქრები და ტრა- 

პიხონიდან 500 მილით დაშორებულ სინოპში დავრჩი, საიდანაც 
დიდი კატარღით, რომელსაც სახელად „სულთნის დედოფალი“ ერ- 

ქვა, გადავედი კონსტანტინოპოლში, ჩვენი ნეტრი პატრი გაეტანოს 

სახელობის ღამისთევისას დავიწყე მგზავრობა და 500 მილი გზხა 

გავიარე. მთლად დამჭირდა 98 დღე, აქედან 10 დღე ტრაპიზონში 

ვიცხოვრე, 48 დღე –– სინოპში. ქალაქ სინოპში ორი რამ შემხე- 

და: ერთი –– ვნახე ზემოხსენებული მიტროპოლიტი. ვიმედოვნებდი, 

რადგან იგი და მისი ხალხი ჯერ გორსა და შემდეგ გურიაში დიდი 

სიყვარულით მივიღე, შეიძლება მეც მსგავსი რამ მომაგოს და თა– 
ვის სახლში წამიყვანოს-მეთქი. მაგრამ ნაცვლად ამისა, ის” ძა- 

ლიან გაურისხდა ერთ თავის მღვდელს, რომელმაც ყურადღებით 

მიმიღო. როცა მე მღვდლის სახლში შევედი, მაშინვე გაიგო მიტრო- 

პოლიტმა და უკმაყოფილო დარჩა. განუცხადებია რომ თითქოს თვი- 

თონ გულმოდგინე მორწმუნეა და მე კი ერეტიკოსი. ასეთი განცხა- 

დების შემდეგ ჩემთან საუბარში უკვე ყველა ფრთხილობდა, რომ 
იტყვიან, „ტყუპებმაც კი იარაღი აისახეს და ჭეშმარიტების მტრებად 

იქცნენ“. არა ერთხელ, არამედ ბევრჯერ შეგულიანებულნი თავს და- 
ესხნენ ჩვენს მორჩილ ძმა ანდრეას, რომელსაც მიტროპოლიტი სა- 
კართველოდან იცნობდა. მიტროპოლიტი ასეთი საქმისთვის ხშირად 

შეყრიდა ხოლმე მსგავს უღმერთო ვიგინდარებს, მაგრამ უფლის 
წყალობით ამ ვიგინდარებს შორისაც გამოირჩეოდნენ ისეთნი, რო- 

მელთაც იცოდნენ მიტროპოლიტის წარსული და შეეძლოთ გამოე– 

აშკარავებინათ მისი საიდუმლო „ნარღვევები“, თანაც ემუქრებოდ- 

ნენ, რომ პატრიარქს მას ციხეში ჩაასმევინებდნენ იმ დროს სა- 

ტანასათვის ადგილი რომ არ დამეთმო ჩემს გულში და მიტროპოლი– 

ტისათვის მეც ზიანი არ მიმეყენებინა, მისი ნებართვით პატარა ოთახი 

დავიქირავე, ზემოხსენებულმა მღვდელმა ბინის პატრონ თურქს 

ისევ უკან წართმევა უბრძანა, მაგრამ “უფალმა ნება არ დართო, 

რომ ამ მღვდლის ნათქვამს რაიმე შთაბეჭდილება მოეხდინა თურქ-. 
ზე. მღვდელი მეორე დღეს მოვიდა. შემოსვლისთანავე თურქმა ის. 
ჯოხით იფრინა. კურთხეულმა უფალმა მის სხეულს მიაგო ის, რაც: 
თვითონ უნდოდა სხვისათვის. 

მეორე მნიშვნელოვანი რამ. რაც თავს გადამხდა სინოპში, იყო 
ის, რომ აქ იმქკოფებოდა ერთი დიაკვანი, რომელსაც მის სულში. 
ჩასახლებული დემონისაგან მრავალი წლის განმავლობაში თავი 

მობეზრებული ჰქონდა. საერთოდ კი არავინ იცოდა ნამდვილი გა– 
რემოება. მხოლოდ მამამისმა იცოდა, მას რაც სჭირდა. ფულის და–- 

უზოგავად საიდუმლოდ სხვადასხვა მხარეში დაჰყავდა შვილი აღ- 
ნიშნული მიტროპოლიტის იმედით. დიდად სახელგანთქმული ეკლე- 
სიის მოციქულების პეტრესა და პავლეს სახელობის დღეს მოიყვა- 

ნეს იგი ჩემთან პატარა სოროში, რომელშიაც ვცხოვრობდი. გასაო–- 

ცარი იყო ის, რომ მაშინვე გამოვლინდა ავი სული და თავისი სა– 
ხელი აღიარა –- ბელზებელი. ეს ავი სული დაგვპირდა, რომ დიაკ- 
ვნის სხეულს დატოვებდა ნეტარი ქალწულის მონახულების ღამის- 
თევისას. დიაკვანს აშკარად შეეტყო ავი სულისაგან განთავისუფლე- 
ბის ნიშნები. ასეთი რამ მანამდე არასდროს მომხდარა. რაკი ეს ამ- 
ბავი გაიგეს, ბერძნებს არ უნდოდათ რომ წავსულიყავი სადმე, რა- 
დგანაც არც არასდროს გვყოლია ასეთი მკურნალიო და არც, 

არასოდეს ვყოფილვართ ასეთი ღვთის დიდების მოწმენიო. დია- 
კვაი ყოველთვის აღსარებას ამბობდა და ჩვენი უფლის 

ქრისტეს სადიდებლად რომაულ რეზიდენციაში წმინდა ეკ- 
ლესიაში,„ ასწავლიდა მრევლს. აქ იყო სულიერად შეპყრობილი 

სხვა ყმაწვილი ქალიც. ვერც მის სულში ნახეს მისი მტანჯველი,. 

პატრონებს ძალიან უნდოდათ მისი მოყვანა ჩემს პატარა ოთახში, 

მაგრამ უბედურები თავიანთ სიბნელეში ჩაძირულნი დარჩნენ, უვი- 
ცობის გამო შეცდნენ და გაჯიუტებულ-დაბრმავებულებმა ღვთის 
წყალობის ყოველგვარ შესაძლებლობას ზურგი შეაქციეს. ღმერთს 

კი მრავალი უბედურებიდან და ო–მაგი ტანჯვიდან შეეძლო «იმ ავ- 
ადმყოფი ქალის დახსნა. 

კონსტანტინოპოლში მოსვლის პირველ დღეებშივე მოხდა ერთი 

ამბავი, რომელიც უეჭველად ეცოდინება თქვენს ყოვლად პატივ- 
ცემულ პატრს სხვა გზით. პირველი შეხედვით თითქოს არც მეკუ– 
თვნის, რომ ამ ჩემს წერილში ისევ თავიდან მოგახსენოთ ყველა–- 
ფერი, მაგრამ მე მგონია დიდ შეცდომას ჩავიდენ უმაღლესი და 

მარადიული მსაჯულის წინაშე, რომ გამოვტოვო ყველაფერი ეს და 
არ მოგითხროთ მისი ღვთაებრივი უდიდებულესობის სადიდებლად. 

უწმინდესი მოციქულების პეტრესა და პავლეს დღეს მიღებული 

კალენდრის მიხედვით, ოსმალეთის სულთანმა დააპატიმრა ცბი- 
ერი კალვინისტი და „დემონის მეორე ნაშობი კირილე, ამ ეკლესიის 

უღირსი პატრიარქი და ბრძანებით ციხეში გააგზავნა. უძველესი კა- 

ლენდრის მიხედვით, უწმინდესი მოციქულების დღეს იმ საცოდავს 

ყელი გამოსჭრეს მისი ჩადენილი უსამართლობის გამო, ეს იყო 

პირველი პატრიარქი, რომელიც ოსმალეთის იმპერატორმა მოკლა, 
მას შემდეგ, რაც ამ იმპერიასა ფლობენ ის და მისი წინაპრები ტრა- 

დიციის მიხედვით. მომხდარი ამბავი ღვთიური სამართლიანობის ნი–- 

შანი იყო იმ უბედურის წინააღმდეგ. მისი წყეული გვამი სილაში 

დაიმარხა, რადგანაც შუა ზღვაში, ნავში მოკლეს იგი. ეს იყო აღ- 

სრულება წმინდა იობეს მისნობის 24-ს სათითაოდ აღწერილი ყვე- 

ლა მისი სივერაგისა. ჯოჯოხეთისაკენ მიმავალ პატრიარქს შეამჩნი- 

ეს, რომ ყულფი, რომელიც მას ისევ კისერხე ჰქონდა, წყალზე ლივ– 

ლივებდა. ძალზე განრისხებულმა, როგორც ღვთიური სამართლია- 

ნობის აღმსრულებელმა, დამსჯელმა კაცმა ყულფი კისრიდან მო- 

აძრო, მის მაგივრად დიდი ქვა მოაბა და წყალში გადაუძახა. მი- 

წამ შთანთქა მისი საძულველი, წყეული სხეული; იმ მიწამ რო- 

მელსაც 15 წლის განმავლობაში ტანჯავდა პატრიარქი. მასს ბო- 

როტმოქმედებისათვის სამაგიერო მიეზღო. სიცოცხლეში მან იმა- 

ვე წყალში გადაყარა საცოდავი ბერები და ეპისკოპოსები, რომელ- 

თაგან ეშინოდა მყუდროება არ დაერღვიათ მისი პატრიარქალურ“ 
რეზიდენციის ტირანული მფლობელობისათვის. უფალმა მას ნება 
არ დართო ეცოცხლა ამ ქალაქში. საიდანაც 11 წელი ჩემს გაძევე- 

ბას ცდილობდა. 

მე დავმშვიდდი. იმავე დროს გავიცანი ერთი პიროვნება, რომ–- 

ლის გულში ქრისტიანული ლმობიერების კოცონია დანთებული. ეს 
არის უშესანიშნავესი ვენეციელი სინიორე ბაილო. 

კონსტანტინოპოლი. 1638 წლის 10 სექტემბერი. 

თქვენი ყოვლად პატივცემული პატრის უგანათლებულესის მსა– 

ხური და შვილი, უმორჩილესი სინიორე დონ პიეტრო რეგულა- 

რების მღვდელი. 

# 
# MX 

თეათინელი მისიონერის პატრი დონ პიეტრო ავიტაბილეს წერი– 
ლის შინაარსი შეეხება საქართველოს მისიონის მდგომარეობას”. 

ეს ნაწილი შედგენილია პროპაგანდა ფიდეს კონგრეგაციის მდივნის 
მიერ ავიტაბილეს წერილების საფუძველზე. 

წერილი მოწერილია კონსტანტინოპოლიდან 1638 წლის 10 სექტემ- 

ბერს თავისი გენერლისადმი. 

კათოლიკურ სარწმუნოებაში მიიღეს 15 წლის ქართველი ყმა–- 
წვილი, რომელიც მშობლიური ენის გარდა ფლობს სომხურსა და 

'„თურქულ ენებს, დაიწყო იტალიური ენის შესწავლაც. 
სამეგრელოში პატრებს უდგათ საცხოვრებელი სახლები, ეკ- 

ლესია აქვთ წიფურიაში. ამავე დროს გადაწყვეტილი აქვთ გორის 

რეზიდენციაც აქ გადმოიტანონ. 

მეორე რეზიდენცია აქვთ გურიაში, რომელიც ძალიან ცუდ 

მდგომარეობაშია იმის გამო, რომ გასულ წლებში ხანძარი გაუჩნდა. 

იქ მისიონერებს აქვთ სკოლა მრავალი მოსწავლით, რომელთაც კა- 

თოლიკურად ზრდიან. 

ქართლის პროვინციაში მისიონერებმა სულ ექვსი პირი მოაქ- 

ციეს კათოლიკობაში, რომელთაგან ორი დღემდე. ისევ თავიანთ სარ- 

წმუნოებას მისდევს. 
ზოგიერთი მოზარდი მონათლეს, რომლებიც მათი მშობლების 

დაუდევრობითა თუ სიღარიბით არ იყვნენ მონათლულნი. 
სამეგრელოში უამრავი ბავშვი მონათლეს. მათ დაადგინეს, რომ 

ქართველები, სხვა შეცდომათა გარდა, რომლის შესახებაც უკვე 
მოიწერეს, თავიანთი ნათლობის დროს უწმინდესი სამების” მე- 

სამე პირს არ იხსენიებენ. 
მისიონერებს შეუერთდა ტოსკანიის ერთ ქალა1ში დაბადებუ- 

ლი ექიმი, რომელიც თურქებმა ტყვედ ჩაიგდეს უნგრეთში. მან 
სიყმაწვილეში ქრისტიანობა უარყო და გამაჰმადიანდა, ახლა მთავარ 

გურიელს ექიმად ემსახურება და დღეს არაჩვეულებრივად ნანობს 

თავის შეცდომას, 

შევნიშნავ, რომ ჩვენი მისიონერები მეტისმეტად ექვემდება- 
რებიან საერო მეფე-მთავრებს, ამავე მთავრებისაგან ყმებსაც კ“ 

იყვანენ და ზოგჯერ შეუფე+Cებელ საქმეებსაც კისრულობენ.

